
ⴰⵎⵏⵏⵉ 1 ⵉⴳⵔ ⵏ ⵜⵙⵏⵙⵉ  

1.1 ⵉⵥⵍⵉ ⵓⵙⵍⴳⵏ ⵏ ⵜⵖⴰⵔⵉⵡⵉⵏ, ⵉⵜⵜⴰⵡⴱⴷⴰⵔⵏ ⵙ « ⵓⵙⵍⴳⵏ », ⵙ ⵉⵎⵙⵖⴰⵏⵏ ⵏ ⵍⴱⴰⵏⴽ ⵏ ⵍⵎⵖⵔⵉⴱ, 
ⵉⵜⵜⴰⵡⴱⴷⴰⵔⵏ ⵙ « ⵍⴱⴰⵏⴽ ». 

1.2 ⵉ ⵜⵙⵏⵙⵉ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ, ⵉⵎⵙⵖⴰⵏⵏ ⴳⴰⵏ ⵜⵏ ⵍⵡⴰⵍⵉ ⴷ ⵓⵏⵎⵀⴰⵍ ⴰⵎⴰⵜⴰⵢ ⴷ ⵉⵎⵙⵡⵓⵔⵉⵢⵏ 
ⵉⵏⴰⴳⵔⴰⵡⵏ ⴷ ⵉⵎⴰⴷⴷⵓⴷⵏ ⵏⵉⵖ ⵉⵎⵙⴰⵏⵓⵏⵏ, ⴰⵡⴷ ⵉⵎⵙⵡⵓⵔⵉⵢⵏ ⵉⵍⵍⴰⵏ ⴳ ⵓⵙⵓⵔⵙ ⵏ ⵓⴹⴼⴰⵕ ⴷ ⵉⵏⵎⵖⵓⵏⵏ ⵏⵉⵖ 
ⵓⴳⴳⵉⴷⵏ ⵉⴹⴼⴰⵕⵏ ⵍⴱⴰⵏⴽ ⵏⵉⵖ ⵉⵍⵍⴰⵏ ⴷⴷⴰⵡ ⵏ ⵜⵏⴱⴰⴹⵜ ⵏⵏⵙ. 

1.3 ⵓⵔ ⵜⵜⴹⴼⴰⵕⵏ ⵉⵎⵙⵡⵓⵔⵉⵢⵏ ⴰⵙⵍⴳⵏ ⴰⴷ ⵖⴰⵙ ⴰⴷⴷⴰⵢ ⵉⴱⴷⴷ ⵓⵎⵢⴰⵙⵙⴰ ⵏ ⵜⵡⵓⵔⵉ ⵏⵏⵙⵏ ⴷ ⵍⴱⴰⵏⴽ, 
ⴰⴽ ⵎⴰⵎⴽ ⵜⵍⵍⴰ ⵜⵎⵏⵜⵉⵍⵜ. ⵎⵇⵇⴰⵔ ⴰⵢⵏⵏⴰ, ⴷⴰ ⵜⵜⵖⵉⵎⴰⵏ ⵙⵙⵓⵖⵓⵏⵏ ⵙ ⵉⴱⴹⵉⵢⵏ ⵉⵣⴷⵉⵏ ⴷ ⵜⵏⵜⵍⴰ ⵜⴰⵣⵣⵓⵍⴰⵏⵜ ⴷ 
ⵓⵣⵓⵛⵛⵍ ⵏ ⵓⵃⵔⴰⵣ, ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 7 ⴳ ⵡⴰⴷⴷⴰ. 

1.4 ⴰⵔ ⵙⵙⵓⵖⵓⵏⵏ ⵉⵎⵙⵡⵓⵔⵉⵢⵏ ⵉⵍⵍⴰⵏ ⴳ ⵓⵙⵓⵔⵙ ⵏ ⵓⴹⴼⴰⵕ ⵏⵉⵖ ⵉⵍⵍⴰⵏ ⴷⴷⴰⵡ ⵏ ⵜⵏⴱⴰⴹⵜ ⵏ ⴽⵔⴰ ⵏ ⵜⵎⵔⵙⵍⵜ 
ⵜⴰⵎⵖⵔⴰⴱⵉⵜ, ⵜⴰⴱⵕⵕⴰⵏⵉⵜ ⵏⵉⵖ ⵜⴰⴳⵔⴰⵖⵍⴰⵏⵜ ⵙ ⵉⵍⵓⴳⵏⵏ ⵏ ⵜⵖⴰⵔⵉⵡⵉⵏ ⵏ ⵜⵎⵔⵙⵍⵜ ⵏ ⵓⵙⵏⵓⴱⴳ. ⵎⴰⵛⴰ ⵉⵖ 
ⴱⴰⵀⵔⴰ ⴽⵔⴼⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ, ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴽⵓⴷ ⴰⵏⵏ ⴰⴷ ⵜⵏ ⵙⵃⴰⴹⵕⵏ ⴳ ⵉⴳⵉⵜⵏ ⵏⵏⵙⵏ. 

ⴰⵎⵏⵏⵉ 2 ⵜⵉⵍⴰⵍⵜ ⵏ ⵉⵏⵎⵀⴰⵍⵏ ⴷ ⵉⵎⵙⵜⴳⴳⴰⵔⵏ ⵏ ⵜⵙⵖⵏⵜ  

2.1 ⴰⵔ ⵜⵜⴳⴳⵏ ⵉⵏⵎⵀⴰⵍⵏ ⴷ ⵉⵎⵙⵜⴳⴳⴰⵔⵏ ⵏ ⵜⵙⵖⵏⵜ, ⵉⵜⵜⴰⵡⴱⴷⴰⵔⵏ ⵙ ⵢⵉⵙⵎ ⵏ « ⵉⵏⵎⵀⴰⵍⵏ », ⵎⴰⵕⵕⴰ 
ⵜⵉⵎⴳⴳⵉⵢⵉⵏ ⴷ ⵢⵓⵙⴰⵏ ⵉ ⵓⵣⵔⴰⴽ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⵊⴰⵊ ⵏ ⵜⴳⵣⵣⵓⵎⵉⵏ ⴷ/ⵏⵉⵖ ⵜⵓⵚⴽⵉⵡⵉⵏ ⵏⵏⴰ ⵙⵉⵙⵏⵜ 
ⵉⵜⵜⵓⵙⵎⵉⴳⵍⵏ.  

2.2 ⴳⴰⵏ ⵉⵍⵓⴳⵏⵏ ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⴰⴷ ⵉⵍⵓⴳⵏⵏ ⵉⵎⴷⵔⵓⵙⵏ ⵉⵣⵔⵉ ⵉ ⵉⵏⵎⵀⴰⵍⵏ ⴰⴷ ⵜⵏ ⵙⵙⴷⵓⵙⵏ ⵙ 
ⵓⵎⵙⴰⵙⴰ ⴷ ⵉⵎⵓⵙⵙⵓⵜⵏ ⵉⵥⵍⵉⵏ ⵙ ⵜⴳⵣⵣⵓⵎⵜ ⵏⵏⵙⵏ, ⴷ ⵓⵢⵏⵏⴰ ⴹⴰⵕⵜ ⵏ ⵓⵎⵛⴰⵡⴰⵕ ⴷ ⵓⴳⵔⴰⵡ ⵏ ⵜⵖⴰⵔⵉⵡⵉⵏ ⴰⵡⴷ 
ⵙ ⵓⵣⵔⴰⴽ ⵏ ⵉⴱⴹⵉⵢⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ ⵍⵍⵉ ⵙ ⴰ ⵜⵣⵣⵉⴳⵉⵣ ⵜⵡⵓⵔⵉ. 

2.3 ⵉⵥⴹⴰⵕ ⵓⵏⵎⵀⴰⵍ ⴰⵎⴰⵜⴰⵢ ⴷ ⵉⵏⵎⵀⴰⵍⵏ ⴰⴷ ⵙⵏⵖⵎⵙⵏ ⵍⵡⴰⵍⵉ ⵙ ⴽⵓ ⵜⴰⵎⵙⴰⵔⵜ ⵜⵉⵏⵎⵉⵣⵉⵜ ⵏⵏⴰ ⵙⵙⵏⵏ, ⵍⵍⵉ 
ⵉⵣⵎⵔⵏ ⴰⴷ ⵜⵙⵙⵉⵖ ⴰⵙⵓⵎⵍ ⵏ ⵍⴱⴰⵏⴽ, ⵣⵓⵏ ⴷ ⵜⵉⵎⵙⴰⵔⵉⵏ ⵉⵣⴷⵉⵏ ⴷ ⵉⵎⵙⵡⵓⵔⵉⵢⵏ ⵏⵉⵖ ⵍⵡⵉⵍⴰⵢⴰ ⵏ ⵍⴱⴰⵏⴽ, ⵏⵏⴰ 
ⵥⵕⵕⴰⵏ ⵎⴰⵙ ⵜⵎⵣⴰⵔⴰⵢ ⴷ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. 

ⴰⵔ ⵉⵙⵎⵓⵏⴰ ⵓⵎⵙⵜⴳⴳⴰⵔ ⵏ ⵜⵎⵀⵍⴰ ⵏ ⵓⵥⵟⵟⴰ ⴷ ⵜⵉⵍⵉⵜ ⴳ ⵓⴷⵖⴰⵔ ⵓⵎⵍⴰⵏ ⵍⵍⵉ ⴷ ⵉⵜⵜⴽⴽⴰⵏ ⴷⴰⵔ ⵉⵎⵙⵜⴳⴳⴰⵔⵏ 
ⵡⴰⵢⵢⴰⵡⵏ ⴷ ⵜⵙⵏⵓⵔⴰⵢⵉⵏ ⵅⴼ ⵜⵎⵙⴰⵔⵉⵏ ⵉⵜⵜⴰⵡⴱⴷⴰⵔⵏ ⴷⴰⵜ ⵏ ⵜⵉⴽⴽⵉ ⵏⵏⵙ ⵉ ⵍⵡⴰⵍⵉ. 

2.4 ⵉⵇⵇⴰⵏ ⴷ ⵉⵏⵎⵀⴰⵍⵏ ⴰⴷ ⵙⴽⵔⵏ ⵎⴰⵢⴰ: 

 ⴰⵙⵏⵖⵎⵙ ⵏ ⵉⵎⵙⵡⵓⵔⵉⵢⵏ ⵏⵏⴰ ⵉⵙⵡⵓⵔⵉⵏ ⴷⴷⴰⵡ ⵏ ⵜⵏⴱⴰⴹⵜ ⵏⵏⵙⵏ, ⵙ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⴷ ⵓⵙⴽⵜⵉ 
ⵏⵏⵙⵏ ⵙ ⵉⵣⵓⵛⵛⵍⵏ ⵏⵏⵙⵏ ⵉⵥⵍⵉⵏ, ⵙⵍⴰⵡⴰⵏ ⴰⴽⴽⵯ ⵙ ⵎⴰ ⵉⵣⴷⵉⵏ ⴷ: 

- ⴰⵣⵔⴰⴽ ⵏ ⵜⵏⵜⵍⴰ ⵜⴰⵣⵣⵓⵍⴰⵏⵜ ⴷ ⵓⵣⵓⵛⵛⵍ ⵏ ⵓⵃⵔⴰⵣ; 

- ⴰⵔⴰⵙⵎⵔⵙ ⵏ ⵡⵓⵎⵍⴰⵏ ⵉⵎⵃⵓⵍⴼⴰⵏⵏ,  

- ⴰⵙⵡⵓⴷⴷⵓ ⵏ ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵉⴼⴼⵖⵏ ⵙⴳ ⵉⵎⵢⴰⵙⵙⴰⵜⵏ ⵉⵏⵉⵎⴰⵏⵏ ⴰⴽⴷ 
ⵜⵎⵔⵙⴰⵍ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⵏⵉⵖ ⵉⵏⴼⴽⴰⵢⵏ ⵏⵏⵙ, ⵏⵉⵖ ⵉⵎⵍⵜⴰⵖⵏ ⵏⵏⵙ ⵏⵉⵖ 
ⵉⴳⵏⵙⴰⵙ ⵏⵏⵙ,  

- ⴰⵣⵔⴰⴽ ⵏ ⵜⵙⵔⵜⵉⵜ ⵏ ⵜⵔⵣⵣⵉⴼⵉⵏ ⴷ ⵉⵙⵉⴳⵔⵏ ⴷ ⵜⴱⵖⵓⵔⵉⵏ ⵉⵎⵢⴰⵏⴰⵡⵏ, ⵙ ⵓⵎⵙⴰⵙⴰ ⴷ 
ⵜⵓⵎⴰⵢⵉⵏ ⵏ ⵉⵎⵏⵏⵉⵜⵏ 17 ⴷ 18 ⴷ 19 ⴳ ⵡⴰⴷⴷⴰ; 

- ⵜⵉⵙⴳⵓⵔⵉⵡⵉⵏ ⴷ ⵜⵎⴳⴳⵉⵢⵉⵏ ⵜⴰⵍⵖⴰⵏⵉⵏ ⵢⴰⴹⵏ; 

 ⴰⵙⵓⴼⵔⵉ ⵏ ⵉⵎⵙⵡⵓⵔⵉⵢⵏ ⵉⵎⵏⵜⴰⵢⵏ ⵙ ⵓⵣⵎⵎⴻⵎ ⵏⵏⵙⵏ ⵏⵉⵖ ⵓⴽⵓⵙ ⵏⵏⵙⵏ ⵙⴳ ⵜⵍⴳⴰⵎⵜ ⵏ ⵜⵙⵖⴰⵏ 
ⵜⵉⵎⵃⵓⵍⴼⴰⵜⵉⵏ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 26 ⴳ ⵡⴰⴷⴷⴰ; 

 ⴰⵣⵣⵔⴰⵢ ⵙ ⵡⴰⴱⴷⴰ ⵏ ⵓⵎⵙⴰⵙⴰ ⵏ ⵜⵍⴳⴰⵎⵜ ⵏ ⵜⵙⵖⴰⵏ ⵜⵉⵎⵃⵓⵍⴼⴰⵜⵉⵏ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 26 ⴳ 
ⵡⴰⴷⴷⴰ ⴷ ⵜⵉⴷⵜ ⵏ ⵜⵉⵍⴰⵡⵜ ⵏ ⵜⵡⵓⵔⵉ, ⵉⵖ ⵓⵔ ⵉⵍⵍⵉ ⵓⵢⵏⵏⴰ, ⵉⵇⵇⴰⵏ ⴷ ⵓⵙⵓⵎⵔ ⵏ ⵉⵙⵏⴼⵍⵏ ⵉⵅⵚⵚⴰⵏ; 

 ⵜⵉⴽⴽⵉ ⵉ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ, ⵙ ⵢⴰⵜ ⵜⵎⴰⵎⴽⵜ ⵜⴰⵍⵉⴽⵟⵕⵓⵏⵉⵜ ⵉⴼⵍⵙⵏ, 
ⵜⵉⵍⴳⴰⵎⵉⵏ ⵏ ⵉⵙⵎⴰⵡⵏ, ⴰⵎ ⵉⵜⵜⴰⵡⴱⴷⴰⵔⵏ ⴳ ⵓⴳⵟⵟⵓⵎ 2 ⵙⴳ ⵓⵎⵏⵏⵉ 26 ⴳ ⵡⴰⴷⴷⴰ; ⴷ ⵉⵙⴷⵖⵉⵜⵏ 
ⵏⵏⵙ; 

 ⵜⵓⴳⴳⵓⵥⵜ ⵏ ⵎⴰⵕⵕⴰ ⵜⵉⵙⴳⵓⵔⵉⵡⵉⵏ ⵉⵣⴷⵉⵏ ⴷ ⵓⵎⵏⵣⴰⵖ ⵏ ⵉⴱⵖⵓⵔⵏ ⴷ ⵡⵓⴹⵓⴼ ⵏ ⵢⴰⵏ ⵡⴰⵔⵔⴰ 
ⵉⵜⵜⵓⵙⵎⴰⵢⵏⵓⵏ ⵉⵙⵎⵓⵏⴰⵏ ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏⵏⴰ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 10 ⴳ ⵡⴰⴷⴷⴰ, ⵙ 
ⵓⵎⵙⴰⵙⴰ ⴷ ⵓⵣⵓⵔⵜ ⵉⵍⵍⴰⵏ ⴳ ⵓⵎⴰⵔⵓⵣ 1 (ⵡⵉⵙ ⴽⴽⵓⵥ) ⵙⴳ ⵓⵙⵍⴳⵏ ⴰⴷ; 

 ⴰⵙⴷⵖⵉ ⵏ ⵡⴰⵔⵔⴰ ⵏ ⵜⵔⵣⵣⵉⴼⵉⵏ ⴷ ⵉⵙⵉⴳⵔⵏ ⵏⵏⴰ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 19 ⴳ ⵡⴰⴷⴷⴰ. 

ⴰⵎⵏⵏⵉ 3  ⵜⵉⵍⴰⵍⵜ ⵏ ⵉⵎⴰⵣⴰⵏⵏ ⵏ ⵜⵖⴰⵔⵉⵡⵉⵏ  

3.1 ⴰⵔ ⵜⴻⵜⵜⵉⵍⵉ ⵜⵡⵉⵙⵉ ⵏ ⵉⵏⵎⵀⴰⵍⵏ ⴳ ⵜⵉⵍⴰⵍⵜ ⵏⵏⵙⵏ ⵉⵣⴷⵉⵏ ⴷ ⵜⵖⴰⵔⵉⵡⵉⵏ, ⵙⴳ ⵜⵏⵉⵍⴰ ⵏ ⵉⵎⵓⵔⴰ ⵏⵏⵙⵏ 
ⵎⴰⵙ ⴳⴰⵏ « ⵉⵎⴰⵣⴰⵏⵏ ⵏ ⵜⵖⴰⵔⵉⵡⵉⵏ ». ⴳⴰⵏ ⵉⵎⴳⴳⵓⵔⴰ ⴰⴷ ⴰⵙⵖⵓⵏ ⵏ ⵜⵎⵙⵍⴰⵢⵜ ⵏ ⵜⵖⴰⵔⵉⵡⵉⵏ ⵊⴰⵊ ⵏ ⵜⴳⵣⵣⵓⵎⵉⵏ 
ⵏⵏⵙⵏ. ⴰⵔ ⴱⵣⵣⵔⵏ ⵙⵍⴰⵡⴰⵏ ⴰⴽⴽⵯ ⴳ: 

 ⵜⵉⵡⵉⵙⵉ ⵏ ⵓⵎⵙⵜⴳⴳⴰⵔ ⵏ ⵜⴳⵣⵣⵓⵎⵜ ⴳ ⵜⵏⴽⵔⴰ ⵙ ⵜⵖⴰⵔⵉⵡⵉⵏ ⵊⴰⵊ ⵏⵏⵙ; 

 ⴰⵎⵛⴰⵡⴰⵕ ⵏ ⵉⵎⵙⵡⵓⵔⵉⵢⵏ ⵉⴹⴼⴰⵕⵏ ⵜⵉⴳⵣⵣⵓⵎⵉⵏ ⵏⵏⵙⵏ ⵙ ⵎⴰ ⵉⵣⴷⵉⵏ ⴷ ⵜⵖⴰⵔⵉⵡⵉⵏ; 

 ⵉⴱⴷⴷⵉ ⵅⴼ ⵡⵓⴹⵓⴼ ⵉⵖⵓⴷⴰⵏ ⵏ ⵉⵎⵉⵣⵉⵢⵏ ⵏ ⵜⵖⴰⵔⵉⵡⵉⵏ ⵉⵥⵍⵉⵏ ⵙ ⵉⵎⵓⵙⵙⵓⵜⵏ ⵏ ⵜⴳⵣⵣⵓⵎⵉⵏ ⵏⵏⵙⵏ. 

3.2 ⴰⵔ ⵙⴽⴰⵔⵏ ⵉⵎⵙⵜⴳⴳⴰⵔⵏ ⵏ ⵡⴰⵢⵢⴰⵡⵏ ⴷ ⵜⵙⵏⵓⵔⴰⵢⵉⵏ ⵜⵉⵍⴰⵍⵜ ⵏ ⵓⵎⴰⵣⴰⵏ ⵏ ⵜⵖⴰⵔⵉⵡⵉⵏ.  

ⴰⵎⵏⵏⵉ 4 ⵜⵉⵍⴰⵍⵜ ⵏ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ 

4.1 ⴰⵔ ⵜⵜⴱⴷⴷⴰ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⵅⴼ ⵜⵙⵏⵙⵉ ⵉⵖⵓⴷⴰⵏ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ. 

ⴰⵔ ⵜⴻⵜⵜⴳⴳⴰ ⵉ ⵓⴳⵔⴰⵡ ⵏ ⵜⵖⴰⵔⵉⵡⵉⵏ, ⵜⵉⵎⵏⵥⵉⵜⵉⵏ ⴷ ⵉⵇⴰⵏⵏ ⴰⵣⵔⴰⴽ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⵙⴳ ⵜⵏⵉⵍⴰ ⵏ 
ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ. 

4.2 ⵔⴰⴷ ⴰⴼⵏ ⵉⵎⵙⵡⵓⵔⵉⵢⵏ, ⴳ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⵉⵙⵎⵎⵜⵔⵏ ⴷ ⵜⵡⵉⵙⵉ ⵏⵏⴰ ⴰⵙⵏ 
ⵉⵅⵚⵚⴰⵏ ⵉ ⵜⵙⵏⵙⵉ ⵏ ⵓⵙⵍⴳⵏ ⴰⴷ ⴷ ⵓⴼⵙⴰⵢ ⵏ ⵜⵎⵓⴽⵔⵉⵙⵉⵏ ⵏⵏⴰ ⵉⵥⴹⴰⵕⵏ ⵖⵓⵔⵙⵏ ⵉⵍⵉⵏⵜ. 

4.3  ⴰⵔ ⵜⴻⵜⵜⴳⴳ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ  ⴽⵓ ⴰⵙⴳⴳⵯⴰⵙ ⵢⴰⵜ ⵜⴰⵏⴰⴹⵜ ⵅⴼ ⵉⴳⵉ ⵏ 
ⵉⵎⵓⵙⵙⵓⵜⵏ ⵏ ⵜⵖⴰⵔⵉⵡⵉⵏ ⵊⴰⵊ ⵏ ⵍⴱⴰⵏⴽ ⴷ ⵜⵉⴽⴽⵉ ⵏⵏⵙ ⵉ ⵍⵡⴰⵍⵉ. 

ⴰⵎⴰⴳⵔⴰⴷ ⵡⵉⵙ ⵙⵉⵏ 
 

ⵉⵎⵏⵣⴰⵢⵏ ⵉⵙⵉⵍⴰⵏⵏ 

ⴰⵎⵏⵏⵉ 5 ⵜⴰⵎⵏⵉⵍⵜ ⴷ ⵜⴰⵔⴰⵡⵙⴰⵏⵜ 

5.1 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵙ ⵡⴰⴱⴷⴰ, ⴳ ⵉⴳⵉ ⵏ ⵜⵙⵖⵏⵜ ⵏⵏⵙⵏ, ⴰⴷ ⵎⵍⵏ ⵜⵓⵍⵍⵓⵖⵜ ⴷ ⵜⵣⴷⴳⵉ ⵏ ⵜⵖⴰⵔⴰ ⴷ 
ⵜⴼⵍⵙⵜ ⵉⵖⵓⴷⴰⵏ. ⵉⵅⵚⵚⴰ ⴰⵙⵏ ⴰⵡⴷ ⴰⴷ ⵙⴽⵔⵏ ⵜⵉⵡⵓⵔⵉⵡⵉⵏ ⵏⵏⵙⵏ ⵏⵏⴰ ⵙ ⵜⵜⵓⵙⵎⵉⴳⵍⵏ ⵙ ⵓⴼⵔⴰⴽ, ⵜⴰⵔⴰⵡⵙⴰⵏⵜ 
ⴷ ⵜⵎⵙⵖⴰⵔⵓⵜ ⴷ ⵜⵉⵣⵉ ⴷ ⵜⴽⵕⵥⵉ ⴷ ⵜⵣⵎⵔⵜ. ⵉⵍⵍⴰ ⴼⵍⵍⴰⵙⵏ ⵙ ⵡⴰⴱⴷⴰ, ⴰⴷ ⵙⴽⵔⵏ ⵜⴰⵡⵓⵔⵉ ⵏⵏⵙⵏ ⵙ 
ⵜⵎⵏⵉⵍⵜ ⴷ ⵓⵙⵡⵓⵔⵉ ⵅⴼ ⵓⴱⵖⵓⵔ ⵉⵥⵍⵉⵏ ⵏ ⵍⴱⴰⵏⴽ ⴷ ⵜⵙⵎⵉⴳⴰⵍ ⵏⵏⴰ ⵙ ⵜⵜⵓⵙⵎⵉⴳⵍⵏ, ⴱⵍⴰ ⴽⵔⴰ ⵏ ⵢⵉⴹⵉⵚ ⵙⴳ 
ⵉⴱⵓⵔⴰⵣ ⵉⵏⵉⵎⴰⵏⵏ ⵏⵉⵖ ⴱⵕⵕⴰ ⵏ ⵍⴱⴰⵏⴽ. ⴷ ⴰⴷ ⵡⴰⵜⵜⵙⵏ ⵙ ⵡⴰⴱⴷⴰ ⴰⵎⵓⵔⵙ ⴰⵣⵣⵓⵍⴰⵏ ⴳ ⵉⴳⵉ ⵏ ⵜⵙⵖⴰⵏ ⵏⵏⵙⵏ. 

5.2 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ, ⴳ ⵉⴳⵉ ⵏ ⵜⵙⵖⴰⵏ ⵏⵏⵙⵏ, ⴰⴷ ⴱⵏⵏⵣⵏ ⴰⵖⴰⵍⵏ ⵏⵏⵙⵏ ⵉⵙⵔⵜⴰⵏⵏ ⴷ ⵉⵏⵎⴰⵍⵍⴰⵏⵏ ⴷ ⵉⵙⴳⴷⴰⵏⵏ 
ⵏⵉⵖ ⵉⴼⵍⵙⴰⴼⵏ ⴷ ⴰⴷ ⵓⵔ ⵙⵙⵓⴼⵓⵖⵏ ⴽⵔⴰ ⵏ ⵉⴱⴹⵉⵢⵏ ⵅⴼ ⵡⴰⵖⴰⵍⵏ ⵏ ⵉⵎⴷⴷⵓⴽⴽⴰⵍ ⵏⵏⵙⵏ. ⵉⵅⵚⵚⴰ ⵜⵏ ⴰⵡⴷ ⴰⴷ 
ⴰⵏⴼⵏ ⵉ ⴽⵓ ⴰⵙⵏⵓⵃⵢⵓ, ⵉⵣⴷⵉⵏ ⵙⵍⴰⵡⴰⵏ ⴰⴽⴽⵯ ⴷ ⵓⵡⵜⴰⵢ ⴷ ⵜⵡⵙⵉⵜ ⴷ ⵓⵙⴳⴷ ⴷ ⵜⵎⴰⴳⵉⵜ ⴷ ⵜⴳⵯⵎⴰⵏⵉⵜ 
ⵜⴰⵏⵎⴰⵍⵍⴰⵏⵜ ⴷ ⵜⵙⴳⴰ ⵏ ⵓⵥⵓⵕ ⴷ ⵓⵎⵎⵓⵄⴹⵕ ⵏⵉⵖ ⴽⵔⴰ ⵏ ⵡⴰⵖⴰⵍⵏ ⵉⵙⵔⵜⴰⵏⵏ ⵏⵉⵖ ⵉⴼⵍⵙⴰⴼⵏ. 

5.3 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⴰⵏⴼⵏ ⵉ ⴽⵓ ⵜⵉⵎⵙⴽⵔⵜ ⵉⵥⴹⴰⵕⵏ ⴰⴷ ⵜⵙⵙⵉⵖ ⵜⴰⵡⵍⴰⴼⵜ ⵏⵏⵙ ⴷ ⵜⵉⵏ ⵍⴱⴰⵏⴽ. 
ⴰⵔ ⵜⵜⴹⴼⴰⵕⵏ ⴳ ⵓⵙⴰⵜⵉ ⵏ ⵜⵙⵏⵙⵉ ⵏ ⵜⵙⵖⴰⵏ ⵏⵏⵙⵏ, ⵢⴰⵜ ⵜⵎⴰⵎⴽⵜ ⵉⵥⴹⴰⵕⵏ ⴰⴷ ⵜⵃⴹⵓ ⵜⴰⵎⵢⵉⵎⴰⵏⵜ ⵏ ⵓⴳⴷⵓⴷ ⴳ 
ⵍⴱⴰⵏⴽ. 

ⴰⵎⵏⵏⵉ 5 (ⵢⵓⵍⵙⵏ)   ⵜⴰⵙⵉⵎⴰⵏⵜ  

ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ, ⴷⵉ ⵎⴰⵕⵕⴰ ⵜⵉⵎⵓⵙⵜⴰⵍ, ⴰⴷ ⵣⵔⴽⵏ ⵉⵣⵓⵛⵛⵍⵏ ⵏⵏⵙⵏ ⵉⵣⵣⵓⵍⴰⵏⵏ ⵏ ⵜⵙⵉⵎⴰⵏⵜ ⴷ 
ⵜⴰⵔⴰⵡⵙⴰⵏⵜ ⵏⵏⴰ ⴼⵍⵍⴰⵙⵏ ⵉⵍⵍⴰⵏ ⴳ ⵉⴳⵉ ⵏ ⵜⵙⵖⴰⵏ ⵏⵏⵙⵏ. 

ⵓⵔ ⵉⵅⵚⵚⴰ ⴰⴷ ⵢⵉⵍⵉ ⵖⵔ ⵜⵎⵙⴽⵔⵜ ⵏ ⵉⵎⵙⵡⵓⵔⵉⵢⵏ ⵉⵖ ⴰ ⵙⵎⵔⴰⵙⵏ ⵜⵉⵙⵖⴰⵏ ⵏⵏⵙⵏ, ⴽⵔⴰ ⵏ ⵢⵉⴹⵉⵚ ⴰⵔⵓⵍⴳⵉⵏ 
ⵙⴳ ⴽⵔⴰ ⵏ ⵜⴼⵓⵍⵜ ⵢⴰⴹⵏ. 

ⵓⵔ ⴰⵙⵏ ⵉⵣⵔⵉ ⴰⴷ ⴰⵎⵥⵏ ⴽⵔⴰ ⵏ ⵜⴱⵖⵓⵔⵜ ⵜⴰⵏⵉⵎⴰⵏⵜ, ⵙ ⵓⵙⵔⵉⴷ ⵏⵉⵖ ⴰⵔⵓⵙⵔⵉⴷ, ⵙⴳ ⵉⵎⵢⴰⵙⵙⴰⵜⵏ ⵉⵍⵍⴰⵏ 
ⴷ ⴽⵔⴰ ⵏ ⵜⴼⵓⵍⵜ ⵢⴰⴹⵏ ⴳ ⵉⴳⵉ ⵏ ⵜⵙⵖⴰⵏ ⵏⵏⵙⵏ, ⴳ ⵓⵙⴰⵜⵉ ⴰⴷ, ⵉⵅⵚⵚⴰ ⴰⵙⵏ ⴰⴷ ⵙⵔⵙⵏ ⵉⴱⵖⵓⵔⵏ ⵏ ⵍⴱⴰⵏⴽ ⵏⵏⵉⴳ ⵏ 
ⵉⴱⵖⵓⵔⵏ ⵏⵏⵙⵏ. 

ⴰⵎⵏⵏⵉ 6  ⴰⵣⵔⴰⴽ ⵏ ⵉⵙⴱⴷⴰⴷⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ  

6.1 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵙⵙⵓⵖⵏⵏ ⵙ ⵜⵖⴰⵔⴰⵙⵜ ⵉⵏⵖⴷⵏ ⵙ ⵉⵙⴱⴷⴰⴷⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ, ⴰⵡⴷ 
ⵙ ⵜⵎⴳⴳⵉⵢⵉⵏ ⵜⵉⴳⵯⵏⵙⴰⵏⵉⵏ ⵍⵍⵉ ⵙ ⴰ ⵜⵣⵣⵉⴳⵉⵣ ⵜⵡⵓⵔⵉ, ⵏⵏⴰ ⵉⵜⵜⴰⵡⵣⵣⴳⵔⵏ ⵅⴼ ⵜⵙⵖⴰⵏ ⵏⵏⵙⵏ ⴷ ⵉⵎⵓⵙⵙⵓⵜⵏ 
ⵏⵏⵙⵏ. 

6.2     ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵎⵔⴰⵔⴰⵏ ⵏⵉⵖ ⴰⴷ ⵙⴽⵔⵏ ⴽⵔⴰ ⵜⵎⵀⴰⵍ ⵏⵉⵖ ⴽⵔⴰ ⵏ ⵜⴰⵏⵏⴰⵢⵉⵏ ⵉⴳⴰⵏ ⵓⵏⵓⴼ 
ⵏ ⵉⴱⴹⵉⵢⵏ ⵉⵜⵜⴰⵡⴱⴷⴰⵔⵏ. 

6.3 ⵉⵖ ⴰⵙ ⵏⵙⵎⴷ ⴰⵡⴳⴳⴹ ⵏⵏⴰ ⴼⵍⵍⴰⵙⵏ ⵉⵍⵍⴰⵏ, ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵎⵔⴰⵔⴰⵏ ⵙ ⵢⴰⵜ ⵜⵎⴰⵎⴽⵜ 
ⵜⴰⵎⴷⵢⴰⵏⵜ ⴳ ⵎⴰ ⵉⵣⴷⵉⵏ ⴷ ⵓⵣⵔⴰⴽ ⵏ ⵉⵎⵏⵣⴰⵢⵏ ⴷ ⵉⵍⵓⴳⵏⵏ ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⴰⴷ. 

ⴰⵎⵏⵏⵉ 7 ⵜⴰⵏⵜⵍⴰ ⵜⴰⵣⵣⵓⵍⴰⵏⵜ - ⴰⵣⵓⵛⵛⵍ ⵏ ⵓⵃⵔⴰⵣ 

7.1 ⴳ ⵓⵙⴰⵜⵉ ⵏ ⵜⵙⵖⴰⵏ ⵏⵏⵙⵏ, ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵙⵙⵓⵖⵏⵏ ⵙ ⵜⵏⵜⵍⴰ ⵜⴰⵣⵣⵓⵍⴰⵏⵜ ⴷ ⵓⵃⵔⴰⵣ. 
ⵉⵜⵜⵡⴰⴳⴷⴰⵍ ⴰⴷ ⵙⵙⵓⴼⵖⵏ ⵏⵉⵖ ⴰⴷ ⵙⵙⵉⵡⴹⵏ ⵓⵎⵍⴰⵏ ⵏⵉⵖ ⵜⵉⵎⵙⴰⵔⵉⵏ ⵉⵣⴷⵉⵏ ⴷ ⵍⴱⴰⵏⴽ ⵏⵏⴰ ⵙⵙⵏⵏ ⵏⵉⵖ ⵏⵏⴰ ⵥⵕⴰⵏ 
ⵙ ⵜⵡⵉⵙⵉ ⵏ ⵜⵙⵖⵏⵜ ⵏⵏⵙ, ⵏⵏⴰ ⴷ ⵓⵔ ⵙⵙⵓⴼⵖⵏ ⵉⵎⵙⵜⴳⴳⴰⵔⵏ ⵉⵜⵜⵓⵙⵙⵓⴳⵔⵏ ⴰⴷ ⵜⵏ ⴷ ⵙⵙⵓⴼⵖⵏ. 

ⵓⵔ ⵢⵓⵎⴰ ⵓⴳⴷⴷⵓⵍ ⴰⴷ ⴰⵙⵉⵡⴹ ⵏ ⵡⵓⵎⵍⴰⵏ ⵙⴳ ⵜⵏⵉⵍⴰ ⵏ ⵉⵎⵙⵡⵓⵔⵉⵢⵏ, ⴳ ⵉⴳⵉ ⵏ ⵜⵙⵖⴰⵏ ⵏⵏⵙⵏ, ⵖⵔ ⵉⵏⵙⵙⵉⵅⴼⵏ 
ⵏⵏⵙⵏ ⴷ ⵜⴳⵣⵣⵓⵎⵉⵏ ⵢⴰⴹⵏ ⵏ ⵍⴱⴰⵏⴽ ⵖⴰⵙ ⵅⴼ ⵡⴰⵙⵙⴰⵔ ⵏ ⵜⵏⴰⴼⵓⵜ,ⴷ ⵖⵔ ⵉⴳⵔⴰⵡⵏ ⵉⴳⵯⵏⵙⴰⵏⵏ ⴷ ⵜⵉⴹⴰⴼ, ⴷ 
ⵡⴰⴽⵓⴷ ⵏⵏⴰ ⴷ ⵉⵇⵇⴰⵏ, ⵖⵔ ⵜⵏⴱⴰⴹⵉⵏ ⵜⵉⵎⵙⵙⵓⴳⴰⵔ ⴷ ⵜⵏⵣⵔⴰⴼⵉⵏ ⵉⵜⵜⵚⴰⵃⴰⵏ ⵙ ⵓⵣⵔⴼ ⵏ ⵜⵓⵙⵙⵏⴰ ⵏ ⵡⵓⵎⵍⴰⵏ ⵙ 
ⵓⵎⵙⴰⵙⴰ ⴷ ⵓⵣⵣⵔⴰⴼ ⵏⵏⴰ ⵙ ⴰ ⵜⵣⵣⵉⴳⵉⵣ ⵜⵡⵓⵔⵉ. 

ⴳ ⵡⴰⴷⴷⴰⴷ ⵏ ⵓⵏⵣⵣⵓⵍ ⵏ ⵓⴳⴰⵎⴰ ⵓⴼⴼⵉⵔ ⵏⵉⵖ ⴰⵔⵓⴼⴼⵉⵔ ⵏ ⵡⵓⵎⵍⴰⵏ, ⵙ ⵡⴰⴱⴷⴰ ⵜⵜⵔⴰⵔⴰⵏ ⵉⵎⵙⵡⵓⵔⵉⵢⵏ 
ⵜⴰⵖⴹⴼⵜ ⴷ ⴰⵔ ⵜⵜⴷⵎⵓⵏ ⵎⴰⵙ ⴳⴰⵏ ⵓⵎⵍⴰⵏ ⵓⴼⴼⵉⵔⵏ ⴳ ⵓⵙⴰⵜⵉ ⵏ ⵜⵏⵜⵍⴰ ⵜⴰⵣⵣⵓⵍⴰⵏⵜ. 

7.2 ⵜⴰⵎⵔⵉⵙⵜ ⵏ ⵓⵎⵙⵡⵓⵔⵉ ⵙ ⵓⵣⵓⵛⵛⵍ ⵏ ⵜⵏⵜⵍⴰ ⵜⴰⵣⵣⵓⵍⴰⵏⵜ ⵓⵔ ⴰⵙ ⵜⴰⴽⴽⴰ ⴰⵣⵔⴼ ⵏ ⵓⵙⵓⵜⵔ ⵏⵉⵖ ⵓⴹⵓⴼ 
ⵏ ⵡⵓⵎⵍⴰⵏ ⵏⵏⴰ ⵓⵔ ⵖⵓⵔⵙ ⴽⵔⴰ ⵏ ⵜⵙⵇⵇⵏⵜ ⴷ ⵜⵙⵖⵏⵜ ⵏⵏⵙ ⵏⵉⵖ ⵉⴳⵔ ⵏ ⵓⵎⵓⵙⵙⵓ ⵏⵏⵙ. 

ⵙ ⵡⴰⵎⵎⵓ, ⵉⵇⵇⴰⵏ ⴷ ⴰⴷ ⵜⵉⵍⵉ ⵜⵉⴽⴽⵉ ⵏ ⵡⵓⵎⵍⴰⵏ, ⵊⴰⵊ ⵏ ⵍⴱⴰⵏⴽ, ⵖⴰⵙ ⵉ ⵉⵎⵙⵡⵓⵔⵉⵢⵏ ⵏⵏⴰ ⵜⵏ ⵙⵙⵎⵔⴰⵙⵏ ⴳ 
ⵓⵙⴰⵜⵉ ⵏ ⵜⵥⵍⴰⵢⵉⵏ ⵏⵏⵙⵏ ⵜⵉⵣⵣⵓⵍⴰⵏⵉⵏ. 

7.3     ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⴳⵉⵙⵏ ⵜⵉⵍⵉ ⵜⵓⴼⴼⵔⴰ ⴳ ⵎⴰ ⵉⵣⴷⵉⵏ ⴷ ⵜⵎⵙⴰⵔⵉⵏ ⴷ ⵡⵓⵎⵍⴰⵏ, ⴷ ⵜⵏⵜⴰⵎⵉⵏ, 

ⴰⵡⴷ ⵏⵏⴰ ⵓⵔ ⵉⴳⵉⵏ ⵓⴼⴼⵉⵔⵏ, ⵏⵏⴰ ⵜⵜⵙⵙⵏⵏ ⵜⵉⵣⵉ ⵏ ⵉⴳⵉ ⵏ ⵜⵙⵖⴰⵏ ⵏⵏⵙⵏ. 

7.4     ⴳ ⴱⵕⵕⴰ ⵏ ⵓⵙⴰⵜⵉ ⵏ ⵜⵎⵙⵜⴳⴳⴰⵔⵉⵏ ⵏⵏⵙⵏ ⵜⵉⵣⵣⵓⵍⴰⵏⵉⵏ ⵜⵉⴼⵔⴰⵔⵉⵏ, ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ 

ⴷⵔⵓⵏ ⴳ ⵉⵎⴹⴰⴽⴰⵕⵏ ⵉⴳⴷⵓⴷⴰⵏⵏ ⵅⴼ ⵉⵎⵔⵙⵉⵜⵏ  ⵏⵏⴰ ⵉⵣⵎⵔⵏ ⴰⴷ ⵉⵍⵉⵏ ⵣⴷⵉⵏ ⴷ ⵍⴱⴰⵏⴽ, ⴱⵍⴰ ⴽⵔⴰ ⵏ ⵜⵓⵔⴰⴳⵜ 

ⵜⴰⵎⵉⵔⴰⵢⵜ ⵙⴳ ⴷⴰⵔ ⵓⵎⴳⴳⴰⵔⵓ ⴰⴷ. 

7.5     ⵓⵔ ⴰⵙⵏ ⵉⵣⵔⵉ ⵓⴱⵔⵔⵃ ⵙ ⴽⵔⴰ ⵏ ⵜⴰⵏⵏⴰⵢⵉⵏ ⵉⵣⵎⵔⵏ ⴰⴷ ⵙⵙⵉⵖⵏⵜ ⵜⴰⵡⵍⴰⴼⵜ ⵏⵉⵖ ⴰⵙⵓⵎⵍ ⵏ ⵍⴱⴰⵏⴽ, ⵙ 

ⵎⴰⵜⵜⴰ ⵜⴰⴽⴽⴰⵍⵉⵏ ⴷ ⵡⴰⵎⵎⴰⴽⵏ ⵉⵜⵜⵓⵙⵙⵎⵔⵙⵏ ⵅⴼ ⵓⵙⴽⴽⵉⵏ ⴰⴷ. 

ⴰⵎⵏⵏⵉ 8 ⴰⵔⴰⵙⵎⵔⵙ ⵏ ⵡⵓⵎⵍⴰⵏ ⵉⵎⵃⵓⵍⴼⴰⵏⵏ 

8.1 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵙⵙⵎⵔⵙⵏ ⵉ ⵉⵙⴽⴽⵉⵏⵏ ⵉⵏⵉⵎⴰⵏⵏ, ⵙ ⵓⵙⵔⵉⴷ ⵏⵉⵖ ⴰⵔⵓⵙⵔⵉⴷ,  
ⵓⵎⵍⴰⵏ ⵉⵎⵃⵓⵍⴼⴰⵏⵏ ⵏⵏⴰ ⵉⵜⵜⴰⴼⵏ ⴳ ⵉⴳⵉ ⵏ ⵜⵙⵖⵏⵜ ⵏⵏⵙⵏ, ⵏⵉⵖ ⴰⴱⵔⵔⵃ ⵙⵉⵙⵏ ⵉ ⴽⵔⴰ ⵏ ⵢⴰⴹⵏ ⵏⵉⵖ ⵉ ⴽⵔⴰ ⵏ ⵓⵎⵙⵡⵓⵔⵉ 
ⵏ ⵍⴱⴰⵏⴽ ⵏⵏⴰ ⵓⵔ ⴰⵙ ⵉⵣⵔⵉ ⵓⴹⵓⴼ ⵏⵏⵙⵏ. 

ⵓⵔ ⴰⵙⵏ ⵉⵣⵔⵉ ⴰⴷ ⴰⵊⵊⵏ ⴽⵔⴰ ⵏ ⵢⴰⵏ ⴰⴽ ⵎⴰⵎⴽ ⵉⵍⵍⴰ, ⵙⵍⴰⵡⴰⵏ ⴰⴽⴽⵯ ⵉⴳⵏⵙⴰⵙ ⵏⵏⵙⵏ ⵏⵉⵖ ⴽⵔⴰ ⵏ ⵢⴰⵏ ⵙⴳ ⵓⴽⵍⴰⵍ ⵏⵏⵙⵏ 
ⵏⵉⵖ ⴰⵎⵏⴰⴹ ⵏⵏⵙⵏ ⴰⴷ ⵉⵙⵢⴰⴼⴰ ⵙⴳ ⵡⵓⵎⵍⴰⵏ ⴰⴷ. 

ⵉⴳⴰ ⵓⵏⴰⵎⴽ ⵏ ⵡⵓⵎⵍⴰⵏ ⵉⵎⵃⵓⵍⴼⴰⵏⵏ ⴳ ⵓⵙⵍⴳⵏ ⴰⴷ, ⴽⵓ ⵓⵎⵍⵉ ⵓⵔ ⵉⴳⵉⵏ ⴰⴳⴷⵓⴷⴰⵏ ⵖⵓⵔ ⵉⵍⵍⴰ ⴽⵔⴰ ⵏ ⵢⵉⴹⵉⵚ ⵏ 
ⵡⴰⵜⵉⴳ ⵏ ⴽⵔⴰ ⵏ ⵓⵏⴰⵖⵉⵣ, ⵉⴳⴰⵏ ⴰⵥⵕⴼⴰⵏ ⵏⵉⵖ ⵓⵀⵓ, ⵉⵜⵜⵅⵙⵏ ⴰⵎⴰⵀⵡⴰⴹ ⵏⵉⵖ ⵉⵜⵜⴰⴳⵉ ⵜ ⴳ ⵢⴰⵏ ⵓⴳⴰⴷⴰⵣ 
ⵉⵜⵜⵓⵙⵏⵎⴰⵍⴰⵏ, ⵏⵉⵖ ⵉⵜⵜⴱⵓⵕⵓⴹ ⵉⴳⵔ ⵏ ⵓⵎⵣⵉⵣⵡⵔ. 

8.2 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵙⴽⵔⵏ, ⵉ ⵓⵎⵉⴹⴰⵏ ⵏⵏⵙⵏ ⴰⵏⵉⵎⴰⵏ, ⵜⵉⵎⵀⴰⵍ ⵅⴼ ⵉⵙⴷⴰⵡⵏ ⵉⵥⵕⴼⴰⵏ ⴷ 
ⵉⵢⴰⴼⵓⵜⵏ ⵉⵥⵕⴼⴰⵏⵏ ⴷ ⵜⵎⵖⵓⵏⵉⵏ ⴷ ⵡⴰⵢⴷⴰ ⵖⵓⵔ ⵍⵍⴰⵏ ⵡⵓⵎⵍⴰⵏ ⵉⵎⵃⵓⵍⴼⴰⵏⵏ ⵙ ⵜⵖⴰⵔⴰⵙⵜ ⵏ ⵜⵙⵖⴰⵏ ⵏⵏⵙⵏ. 

8.3 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵙⴽⵔ ⵙ ⵢⴰⵜ ⵜⵖⴰⵔⴰⵙⵜ ⵜⵓⵙⵔⵉⴷⵜ, ⵙⵍⴰⵡⴰⵏ ⴰⴽⴽⵯ ⵙ ⴽⵔⴰ ⵏ ⵢⴰⵏ, 
ⵜⵉⵎⵀⴰⵍ ⵏⵏⴰ ⵖⵉⴼⵙⵏ ⴳⴷⵍⵏⵜ ⵙ ⵢⵉⵅⴼ ⵏⵏⵙⵏ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ. 

8.4 ⵙ ⵓⴽⴰⵎⴷ ⵏ ⵓⵣⵔⴰⴽ ⵏ ⵉⵍⵓⴳⵏⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ ⵢⴰⴹⵏ ⵍⵍⵉ ⵙ ⴰ ⵜⵣⵣⵉⴳⵉⵣ ⵜⵡⵓⵔⵉ, 
ⴰⵔ ⵉⵙⵎⴰⴷ ⵓⴳⴷⴷⵓⵍ ⴰⴷ ⴰⴷⴷⴰⵢ ⵜⵜⵡⴰⴼⵙⵔⵏ ⵡⵓⵎⵍⴰⵏ ⵉⵎⵥⵍⴰⵏ ⵙⴳ ⵜⵏⵉⵍⴰ ⵏ ⵓⵎⵙⵜⴳⴳⴰⵔ ⵉⵜⵜⵓⵙⵙⵓⵔⴳⵏ ⵙ 
ⵓⵢⴰⴷ. 

8.5 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵔⴰⵔⵏ ⵜⴰⵖⴹⴼⵜ ⵙ ⵎⴰ ⵉⵣⴷⵉⵏ ⴷ ⵓⵣⵔⴰⴽ ⵏ ⵉⴱⴹⵉⵢⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ 
ⵉⵙⵏⵎⴰⵍⴰⵏ ⵜⵉⵎⵀⴰⵍ ⵅⴼ ⵉⵙⴷⴰⵡⵏ ⵉⵥⵕⴼⴰⵏⵏ, ⵙⵍⴰⵡⴰⵏ ⴰⴽⴽⵯ ⴰⵙⵍⴳⵏ ⵓⵟⵟⵓⵏ 43-12 ⵍⵍⵉ ⴷ ⵉⴼⴼⵖⵏ ⵙ 
ⵜⵖⴰⵔⴰⵙⵜ ⵏ ⵓⴹⴰⵀⵉⵕ ⵓⵟⵟⵓⵏ 1-13-21 ( ⴳ 13 ⵎⴰⵕⵚ 2013), ⵉⵣⴷⵉⵏ ⴷ ⵓⵏⴳⵎⴰⵎ ⴰⵎⵖⵔⴰⴱⵉ ⵏ ⵓⴳⴰⴷⴰⵣ 
ⵏ ⵉⴷⴳⴰⵔⵏ, ⵎⴽⴷⴰ ⵉⵜⵜⵡⴰⵙⴳⴳⴷ ⴷ ⵉⵜⵜⵡⴰⵙⵎⴷ, ⴷ ⵉⴹⵕⵉⵚⵏ ⵍⵍⵉ ⴷ ⵉⴼⴼⵓⵖⵏ ⵃⵎⴰ ⴰⴷ ⵉⵜⵜⴰⵡⵣⵣⴳⴰⵔ. 

ⴰⵎⵏⵏⵉ 9 ⴰⵙⵎⴽⵍ ⵏ ⵜⵎⵓⵛⴰ ⵜⵓⴷⵎⴰⵡⴰⵏⵉⵏ 

ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ, ⴳ ⵓⵙⴰⵜⵉ ⵏ ⵉⴳⵉ ⵏ ⵜⵙⵖⴰⵏ ⵏⵏⵙⵏ ⵉⵣⴷⵉⵏ ⴷ ⵓⵙⵎⴽⵍ ⵏ ⵜⵎⵓⵛⴰ ⵜⵓⴷⵎⴰⵡⴰⵏⵉⵏ, ⴰⴷ ⵣⵔⴽⵏ 
ⵉⵙⴱⴷⴰⴷⵏ ⵏ ⵓⵙⵍⴳⵏ ⵓⵟⵟⵓⵏ 09-08 ⵉⵥⵍⵉⵏ ⵙ ⵓⴼⵔⴰⴳ ⵏ ⵡⵓⴳⴳⵉⴷⵏ ⵙ ⵎⴰ ⵉⵣⴷⵉⵏ ⴷ ⵓⵙⵎⴽⵍ ⵏ ⵜⵎⵓⵛⴰ 
ⵜⵓⴷⵎⴰⵡⴰⵏⵉⵏ ⴰⵡⴷ ⵇⴰⵃ ⵉⵍⵓⴳⵏⵏ ⴷ ⵜⵎⴳⴳⵉⵢⵉⵏ ⵉⵥⵍⵉⵏ ⵙ ⵓⵏⴳⵔⴰⵡ ⴰⴳⵯⵏⵙⴰⵏ ⵏ ⵓⴼⵔⴰⴳ ⵏ ⵜⵎⵓⵛⴰ ⴰⴷ. 

ⴰⵎⵏⵏⵉ 10 ⴰⵎⵏⵣⴰⵖ ⵏ ⵉⴱⵖⵓⵔⵏ 

10.1   ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⴰⵎⵥⵏ ⵎⴰⵕⵕⴰ ⵜⵉⵎⴳⴳⵉⵢⵉⵏ ⵉⵅⵚⵚⴰⵏ ⵉ ⵓⴼⵔⴰⴳ ⵙⴳ ⵓⴽⵛⴰⵎ ⵙ ⵢⴰⵏ 
ⵓⵙⵓⵔⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵉⴳⴰ ⴰⵏⵉⵍⴰⵡ, ⴰⵎⵓⵎⵎⴰⵏ ⵏⵉⵖ ⴰⴷⵉⵎⴰⵏ. 

ⵉⴳⴰ ⵓⵏⴰⵎⴽ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⴳ ⵓⵙⵍⴳⵏ ⴰⴷ, ⴰⵙⵓⵔⵙ ⵏⵏⴰ ⴷⵉⴳⵙ ⵉⵜⵜⵉⵍⵉ ⵓⵎⵣⵉⵣⵡⵔ ⵏⴳⵔ ⵉⴱⵖⵓⵔⵏ ⵉⵏⵉⵎⴰⵏⵏ 
ⵏ ⵉⵎⵙⵡⵓⵔⵉⵏ ⵏⵉⵖ ⵡⵉⵏ ⵉⵎⵉⵥⵥⵉⵜⵏ ⵏⵏⵙⵏ ⴷ ⵉⴱⵖⵓⵔⵏ ⵏ ⵍⴱⴰⵏⴽ, ⵙ ⵓⵢⴰⴷ, ⵉⵥⴹⴰⵕ ⴰⴷ ⵢⵉⵍⵉ ⵢⵉⴹⵉⵚ ⵏⵉⵖ ⴰⵎ 
ⵢⵉⴹⵉⵚ ⴳ ⵜⵎⵙⴽⵔⵜ ⵜⴰⵙⵉⵎⴰⵏⵜ, ⵜⴰⵎⵙⵖⴰⵔⵓⵜ ⴷ ⵜⴰⵔⴰⵡⵙⴰⵏⵜ ⵏ ⵜⵙⵖⴰⵏ ⵏⵏⵙⵏ. 

10.2   ⵎⵛ ⵉⵎⵙⴰⵔ ⴽⵔⴰ ⵏ ⵓⵎⵏⵣⴰⵖ ⴰⵏⵉⵍⴰⵡ ⵏ ⵉⴱⵖⵓⵔⵏ ⵏⵉⵖ ⴰⵎⵓⵎⵎⴰⵏ ⵏⵉⵖ ⴰⴷⵉⵎⴰⵏ, ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ 
ⴰⴷ ⵜ ⵙⵙⴼⵙⵉⵏ ⵉ ⵓⴱⵖⵓⵔ ⵏ ⵍⴱⴰⵏⴽ. ⴳ ⵡⴰⴷⴷⴰⴷ ⵏ ⵓⵏⵣⵣⵓⵍ, ⵉⵇⵇⴰⵏ ⴷ ⵉⵎⵙⵡⵓⵔⵉⵏ ⴰⴷ ⵙⵙⵎⵔⵙⵏ ⵜⵉⵏⵥⴻⵥⵜ, 
ⴷ ⵓⵣⵔⴰⴽ ⵏ ⵉⵙⴱⴷⴰⴷⵏ ⵏ ⵜⵖⴰⵔⵉⵡⵉⵏ ⵉⴳⴰⵏ ⵉⴷⵖⵔⵉⵢⵏ ⴳ ⵓⵙⵡⵓⴷⴷⵓ ⵏ ⵉⵙⴽⴽⵉⵏⵏ ⵏⵏⵙⵏ ⵉⵣⵣⵓⵍⴰⵏⵏ ⴷ ⵉⵏⵉⵎⴰⵏⵏ, ⴷ 
ⵜⵓⵜⵔⴰ ⵏ ⵓⵙⵎⵎⵜⵔ ⴷ ⵜⵡⵉⵙⵉ ⵙⴳ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⴰⴽⵓⴷ ⵏⵏⴰ ⴷ ⵉⵇⵇⴰⵏ. 

10.3   ⵉⵇⵇⴰⵏ ⴷ ⴽⵓ ⴰⵎⵙⵡⵓⵔⵉ ⴰⴷ ⵉⵙⵙⴳⵓⵔⵉ ⵙ ⵜⵉⵔⵔⴰ ⵖⵔ ⵉⵏⵙⵙⵉⵅⴼⵏ ⵏⵏⵙ, ⵙ ⵓⵎⵙⴰⵙⴰ ⴷ ⵓⵣⵓⵔⵜ 
ⵉⵣⴷⵉⵏ ⴷ ⵓⵎⴰⵔⵓⵣ 1, ⵉⵙⵓⵔⴰⵙ ⵏⵏⴰ ⵉⵥⴹⴰⵕⵏ ⴰⴷ ⴰⵡⴹⵏ ⵖⵔ ⵢⴰⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵉⴳⴰⵏ ⴰⵏⵉⵍⴰⵡ ⵏⵉⵖ ⴰⵎⵓⵎⵎⴰⵏ 
ⵏⵉⵖ ⴰⴷⵉⵎⴰⵏ, ⵙ ⵎⴰ ⵉⵣⴷⵉⵏ ⴷ ⵜⵙⵖⵏⵜ ⵏⵏⵙ ⴷ/ⵏⵉⵖ ⵜⵉⵡⵓⵔⵉⵡⵉⵏ ⵏⵏⴰ ⵙ ⵉⵜⵜⵓⵙⵎⴰⴳⵍ. ⵜⵇⵇⴰⵏ ⴷ ⴰⴷ ⵜⵉⵍⵉ 
ⵜⵙⴳⵓⵔⵉ ⴰⴷ ⵙⴳ ⵜⵏⵉⵍⴰ ⵏ ⴽⵓ ⴰⵎⵙⵡⵓⵔⵉ ⴳ ⵜⵉⵣⵉ ⵏ ⵓⵙⵏⵜⵉ ⵏ ⵜⵏⴰⴼⵓⵜ ⴷ ⵓⵙⵎⴰⵢⵏⵓ ⵏⵏⵙ ⵉⵖ ⵉⵍⵍⴰ ⴳ ⴽⵔⴰ ⵏ 
ⵓⵙⵓⵔⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵉⴳⴰⵏ ⴰⵏⵉⵍⴰⵡ, ⴰⵎⵓⵎⵎⴰⵏ ⵏⵉⵖ ⴰⴷⵉⵎⴰⵏ. 

ⵉⵜⵜⵉⵍⵉ ⵓⵙⵖⵣⵏ ⴷ ⵜⵓⴳⴳⵓⵥⵜ ⵏ ⵜⵙⴳⵓⵔⵉ ⴰⴷ ⵙⴳ ⵜⵏⵉⵍⴰ ⵏ ⵉⵏⵙⵙⵉⵅⴼⵏ. ⴰⵔ ⵉⵜⵜⵉⵍⵉ ⴰⵡⴷ ⵓⵙⵖⵣⵏ ⴷ ⵜⵓⴳⴳⵓⵥⵜ 
ⵏ ⵡⴰⵔⵔⴰ ⵏ ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ, ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 2 ⴳ ⵓⴼⵍⵍⴰ, ⵙⴳ ⵜⵏⵉⵍⴰ ⵏ ⵉⵏⵙⵙⵉⵅⴼⵏ ⴷ 
ⴰⵔ ⵉⵜⵜⵉⵍⵉ ⵓⵙⵔⵓⵙ ⵏⵏⵙ ⵖⵔ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ. 

10.4   ⵉⵇⵇⴰⵏ ⴷ ⴽⵓ ⴰⵎⵙⵡⵓⵔⵉ ⵉⵜⵜⴰⴷⴼⵏ ⴳ ⵜⵎⵀⴰⵍ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ ⵏ ⵡⴰⴳⵍⴰ ⵏⵉⵖ ⵜⵉⵏⵓⴼⴰ ⵉ 
ⵓⵎⵉⴹⴰⵏ ⵏ ⵍⴱⴰⵏⴽ, ⴳ ⵓⵙⴰⵜⵉ ⵏ ⵓⵏⴳⵎⴰⵎ ⵏ ⵓⵙⵡⵓⵔⵉ ⵏⵉⵖ ⵜⴰⵙⵎⵉⴳⵍⵜ ⵏ ⵜⵉⴹⴰⴼ1, ⴰⴷ ⵉⵙⵙⴳⵓⵔⵉ ⵙ ⵜⵉⵔⵔⴰ, ⵙ 
ⵓⵣⵎⵣⵣⵓ ⵏ ⴽⵓ ⵜⴰⵎⵀⵍⵜ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ, ⵏⵉⵖ ⴽⵓ ⵜⴰⵙⵎⵓⵏⵉ ⵏ ⵓⵏⴳⵎⴰⵎ ⵏⵉⵖ ⴽⵓ ⵜⴰⵙⵎⵉⴳⵍⵜ, ⵙ 
ⵓⵎⵙⴰⵙⴰ ⴷ ⵓⵣⵓⵔⵜ ⵉⵣⴷⵉⵏ ⴷ ⵓⵎⴰⵔⵓⵣ 1 (ⵢⵓⵍⵙⵏ), ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏⵏⴰ ⵉⵥⴹⴰⵕ ⴰⴷ ⵜⵏ ⵢⴰⴼ.  

10.5  ⵉⵇⵇⴰⵏ ⴷ ⴽⵓ ⴰⵎⵙⵡⵓⵔⵉ ⵉⵜⵜⴰⴷⴼⵏ ⴳ ⵜⵎⵀⴰⵍ ⵏ ⵓⵎⵀⴰⵡⴰⴹ ⴳ ⵉⴳⴰⴷⴰⵣⵏ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ 
ⵏ ⵡⴰⴳⵍⴰ ⵏⵉⵖ ⵜⵉⵏⵓⴼⴰ ⵉ ⵓⵎⵉⴹⴰⵏ ⵏ ⵍⴱⴰⵏⴽ, ⴰⴷ ⵉⵙⵏⵖⵎⵙ ⵜⴰⵎⵀⵍⴰ ⵏⵏⵙ, ⵙ ⵓⵎⵙⴰⵙⴰ ⴷ ⵓⵣⵓⵔⵜ ⵉⵣⴷⵉⵏ ⴷ 
ⵓⵎⴰⵔⵓⵣ 1 (ⵡⵉⵙ ⴽⵕⴰⴹ), ⵙ ⵉⵙⵓⵔⴰⵙ ⵏⵏⴰ ⵉⵙⴽⵔ ⵙ ⵢⵉⵅⴼ ⵏⵏⵙ, ⵜⵉⵎⵀⴰⵍ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ 
ⴰⴽⴷ ⵜⵎⵙⵙⵏⵜⴰⵢ ⵖⵓⵔ ⵉⵍⵍⴰ ⵓⵎⵢⴰⵙⵙⴰ ⴰⵏⵙⴱⴰⴱ ⴷ ⵍⴱⴰⵏⴽ, ⵏⵉⵖ ⵍⵍⴰⵏ ⵏⴳⵔⴰⵙⵏ ⵉⵎⵀⴰⵡⴰⴹⵏ ⵉⵏⵙⴱⴰⴱⵏ. ⴰⵔ 
ⵉⵜⵜⵉⵍⵉ ⵓⵙⵔⵓⵙ ⵏ ⵜⵙⴳⵓⵔⵉⵡⵉⵏ ⴰⴷ ⵖⵔ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ. 

ⵉⵅⵚⵚⴰ ⴰⵙ ⴰⵡⴷ ⴰⴷ ⵉⵙⵏⵖⵎⵙ ⵜⵉⵎⵀⵍⵉⵡⵉⵏ ⴰⵏⵏ ⵙ ⵜⵎⵀⴰⵍ ⵍⵍⵉ ⵉⵙⴽⵔ ⵙ ⵢⵉⵅⴼ ⵏⵏⵙ ⵅⴼ ⵉⵙⴷⴰⵡⵏ ⵉⵥⵕⴼⴰⵏⵏ 

ⵏⵉⵖ ⵉⵎⴰⵙⵙⵏ ⵢⴰⴹⵏ  ⵉⴼⴼⵖⵏ ⵙⴳ ⵜⵎⵙⵙⵏⵜⴰⵢ ⵜⵉⵎⵏⵜⴰⵢⵉⵏ. 

ⴰⵎⵏⵏⵉ 11 ⴰⵎⵢⴰⵡⴰⵙ ⴷ ⵓⴱⵟⵟⵓ ⵏ ⵡⵓⵎⵍⴰⵏ 

11.1    ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⴳⵏ ⵢⴰⵜ ⵜⴹⴰⵕⵓⵕⵜ ⵏ ⵜⵡⵓⵔⵉ ⵊⴰⵊ ⵏ ⵍⴱⴰⵏⴽ ⴷⵉⴳⵙ ⵜⴰⵎⵢⵉⵎⴰⵏⵜ ⵜⴰⵎⵙⵏⵉⵍⵜ 
ⴷ ⵜⵡⵓⵔⵉ ⵜⴰⵎⴳⵔⵓⵜ ⴷ ⵓⵎⵢⴰⵡⴰⵙ. ⵉⵅⵚⵚⴰ ⴰⵙⵏ ⴰⵡⴷ ⴰⴷ ⵙⵏⵄⵜⵏ ⴰⵣⵔⴰⴽ ⴷ ⵓⵙⵓⵎⵓ ⴷ ⵜⵡⵉⵙⵉ ⴷ ⵓⵛⵍⵓⵍⴼ 
ⴷ ⵓⵔⵛⴰⵇ ⴳ ⵉⵎⵢⴰⵙⵙⴰⵜⵏ ⵏⵏⵙⵏ ⴷ ⵉⵎⴷⴷⵓⴽⴽⴰⵍ ⵏⵏⵙⵏ, ⵏⵏⴰ ⵉⵔⴰ ⵉⴳ ⵜ ⵡⴰⴷⴷⴰⴷ ⵏⵏⵙⵏ ⵏⵉⵖ ⴰⵙⵡⵉⵔ ⵏⵏⵙⵏ 
ⴰⵎⵙⵙⵓⴳⵓⵔ. 

11.2    ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵙⵏⵖⵎⵙⵏ ⵉⵎⴷⴷⵓⴽⴽⴰⵍ ⵏⵏⵙⵏ ⵙ ⵡⵓⵎⵍⴰⵏ ⵏⵏⴰ ⵜⵏ ⵉⵅⵚⵚⴰⵏ ⴳ ⵜⵡⵓⵔⵉ ⵏⵏⵙⵏ, 
ⵙ ⵓⴽⴰⵎⴷ ⵏ ⵓⵣⵔⴰⴽ ⵏ ⵓⵣⵓⵛⵛⵍ ⵏ ⵜⵏⵜⴰⵍⴰ ⵜⴰⵣⵣⵓⵍⴰⵏⵜ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 7 ⴳ ⵓⴼⵍⵍⴰ. 

ⵉⵜⵜⴰⵡⴳⴷⴰⵍ ⴰⵡⴷ ⴰⴷ ⴰⵎⵥⵏ ⴽⵔⴰ ⵏ ⵡⵓⵎⵍⴰⵏ ⵏⵏⴰ ⵉⵥⴹⴰⵕⵏ ⴰⴷ ⵖⵔⵙⵏ ⵢⵉⵍⵉ ⴽⵔⴰ ⵏ ⵢⵉⴹⵉⵚ ⵅⴼ ⵜⵡⵓⵔⵉ ⵏ 
ⵉⵎⴷⴷⵓⴽⴽⴰⵍ ⵏⵏⵙⵏ ⵏⵉⵖ ⴰⴷ ⴱⵔⵔⵃⵏ ⵙ ⴽⵔⴰ ⵏ ⵡⵓⵎⵍⴰⵏ ⵏⵏⴰ ⵢⴰⴽⴽⴰⵏ ⵜⵉⵎⵓⵍⴰ ⵓⵔ ⵉⵖⵥⴰⵏⵏ ⵉⴳⴰⵏ ⵜⴰⵔⵓⵏⵖⵉⴷⵉⵏ ⵏⵉⵖ 
ⵜⵓⵖⵏⴷⵉⴼⵉⵏ, ⵏⵉⵖ ⴰⴷ ⴰⴳⵉⵏ ⴰⴷ ⴷⵉⴷⵙⵏ ⵎⵢⴰⵣⴰⵔⵏ. 

ⴰⵎⵏⵏⵉ 12  ⴰⵔⴰⵢ ⵙⴳ ⵜⵓⴷⵓⵜ ⵏ ⵜⵡⵙⵉⵜ  

ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⴰⴷ ⵡⴳⴳⴹⵏ ⵉ ⵓⵣⵔⴰⴽ ⵏ ⵉⴱⴹⵉⵢⵏ ⵓⵍⴳⵉⵏⵏ2 ⴷ ⵉⵎⴰⴷⴷⴰⵙⵏ, ⵉⴳⵯⵏⵙⴰⵏ ⴷ ⵡⵉⵏ 
ⴱⵕⵕⴰ, ⵏⵏⴰ ⵉⵥⵍⵉⵏ ⵙ ⵜⵓⴷⵓⵜ ⵏ ⵜⵡⵙⵉⵜ. 

« ⵜⵓⴷⵓⵜ ⵏ ⵜⵡⵙⵉⵜ » ⵉⴳⴰ ⵜⵜ ⴽⵓ ⵜⵉⵎⵙⴽⵔⵜ ⵏⵉⵖ ⴰⵡⴰⵍ ⵖⵔ ⵍⵍⴰⵏⵜ ⵜⵎⵓⵍⴰ ⵏ ⵜⵡⵙⵉⵜ ⵉⵥⴹⴰⵕⵏ ⴰⴷ ⵉⵙⵙⵉⵖ 
ⴰⴱⵓⵔⵣ ⵏ ⵉⴹⵏⵉⵏ. 

ⴰⵎⵏⵏⵉ 13 ⴰⴼⵔⴰⴳ ⵏ ⵡⴰⵢⴷⴰ ⵏ ⵍⴱⴰⵏⴽ 

13.1 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵜⵜⵏⵀⵍⵍⴰⵏ ⴳ ⵡⵢⴰⴷⴰ ⴷ ⵉⵎⵉⵡⴰ ⵙ ⴽⵓ ⵡⴰⵏⴰⵡⵏ ⵏⵏⵙⵏ ⵏⵏⴰ ⵜⵏ ⵢⴰⴽⴽⴰ ⵍⴱⴰⵏⴽ.  

ⴰⵔ ⵜⵏ ⵙⵙⵎⵔⴰⵙⵏ ⵖⴰⵙ ⴳ ⵉⴳⵉ ⵏ ⵜⵙⵖⴰⵏ ⵏⵏⵙⵏ ⴳ ⵍⴱⴰⵏⴽ, ⴱⵍⴰ ⵉⵖ ⵜⵍⵍⴰ ⴽⵔⴰ ⵏ ⵜⵓⵔⴰⴳⵜ ⵏⵉⵖ ⴰⵎⵙⵓⵔⵓⴼ ⵉ ⴽⵔⴰ 
ⵏ ⵓⵙⵎⵔⵙ ⵢⴰⴹⵏ, ⵉ ⴽⵔⴰ ⵏ ⵉⵎⵉⵡⴰ, ⵙⵍⴰⵡⴰⵏ ⴰⴽⴽⵯ ⵉ ⵓⵙⵎⵔⵙ ⴰⵎⵏⵍⵍⵉ ⴳ ⵓⵙⴰⵜⵉ ⵏ ⵜⵓⴷⵔⵜ ⵜⴰⴽⵓⵢⴰⵙⵙⵜ ⴷ 
                                                 
1 ⵜⵉⵙⵎⵉⴳⴰⵍ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵜⵉⴹⴰⴼ ⴳ ⵡⴰⵏⵙⴰ ⵏ ⵜⵎⵔⵙⴰⵍ ⵏ ⵓⵕⵟⵟⴰⵍ ⵏⵉⵖ ⴽⵓ ⴰⵏⴳⵎⴰⵎ ⵉⵍⵇⵇⵏⵏ ⵉ ⵜⵉⴹⴰⴼ ⵏ ⵍⴱⴰⵏⴽ 
2 ⵙⵍⴰⵡⴰⵏ ⴰⴽⴽⵯ ⵉⴱⴹⵉⵢⵏ ⵏ ⵓⵙⵍⴳⵏ ⴰⵏⴱⴽⴰⴹ ⴷ ⵓⵙⵍⴳⵏ ⵓⵟⵟⵓⵏ 103-13 ⵉⵣⴷⵉⵏ ⴷ ⵓⵙⴱⴷⴷⵉ ⵏ ⵜⴽⵕⴹⵉ ⵎⴳⴰⵍ ⵜⵉⵙⴷⵏⴰⵏ. 

ⵜⵡⵊⴰⵡⴰⵏⵜ, ⴷ ⴰⴷ ⵓⵔ ⵖⵔⵙ ⵉⵜⵜⵉⵍⵉ ⴽⵔⴰ ⵏ ⵢⵉⴹⵉⵚ ⵅⴼ ⵓⵎⵓⵙⵙⵓ ⴰⵣⵣⵓⵍⴰⵏ ⴷ ⵓⵔ ⵉⵙⵙⵉⵖ ⵉⴱⵖⵓⵔⵏ ⵏⵉⵖ 
ⵜⴰⵡⵍⴰⴼⵜ ⵏ ⵍⴱⴰⵏⴽ. 

ⵉⴳⴰ ⵓⵏⴰⵎⴽ ⵏ ⵡⴰⵢⴷⴰ ⴳ ⵓⵙⵍⴳⵏ ⴰⴷ, ⵉⴷⵔⵉⵎⵏ ⴷ ⵉⵙⴷⴰⵡⵏ ⵉⵥⵕⴼⴰⵏⵏ ⴷ ⵜⵉⵍⵉⵜ ⵜⴰⵡⵏⴳⵉⵎⵜ (ⵉⵖⴰⵡⴰⵙⵏ 
ⵉⵙⵏⵎⴰⵍⴰⵢⵏ ⴷ ⵉⵣⵓⵔⴰⵜ ⴷ ⵜⵎⵀⴰⵍ ⵏ ⵜⵎⴳⵓⵔⵉ ⵏ ⵉⴷⵔⵉⵎⵏ ⴷ ⵉⵇⴰⵕⵉⴹⵏ ⴷ ⵜⵏⵜⴰⵎⵉⵏ ⵉⴼⵍⵙⵏ ⴷ ⵉⵢⴰⴼⵓⵜⵏ ⵢⴰⴹⵏ), 
ⵉⵏⴰⵖⵉⵣⵏ ⵉⵕⵚⵚⴰⵏ ⴷ ⵡⵉⵏ ⵓⵙⵢⴰⴼⴰ ⵙ ⴽⵓ ⴰⵏⴰⵡⵏ ⵏⵏⵙⵏ ⴷ ⵜⵏⵓⴼⴰ, ⴰⵡⴷ ⵓⵎⵍⴰⵏ ⵉⵣⴷⵉⵏ ⴷ ⵍⴱⴰⵏⴽ ⵏⵉⵖ ⴷ ⵉⵎⵍⵜⴰⵖⵏ 
ⵏⵏⵙ ⵏⵉⵖ ⴷ ⵉⵏⴼⴽⴰⵢⵏ ⵏⵏⵙ ⵏⵉⵖ ⴷ ⵉⵏⴼⴽⴰⵢ ⵢⴰⴹⵏ ⵏ ⵜⵏⵓⴼⴰ. 

13.2 ⵜⴳⴰ ⵜⵓⴽⴽⵕⴹⴰ ⵏ ⵡⴰⵢⴷⴰ ⵏ ⵍⴱⴰⵏⴽ ⵏⵉⵖ ⴰⵙⵎⵔⵙ ⵏⵏⵙ ⴰⵙⵓⴽⴰⵢ ⵏⵉⵖ ⴰⵙⴼⵓⵜⵓ ⵏⵏⵙ, ⵙ ⵜⵎⵏⵜⵉⵍⵜ ⵏ 
ⵓⵎⵙⵡⵓⵔⵉ ⵄⵏⵡⴰ ⵏⵉⵖ ⵙ ⵓⵙⴱⵏⴷ ⵉⵛⵇⵇⴰⵏ ⵙⴳ ⵜⵏⵉⵍⴰ ⵏⵏⵙ, ⵢⴰⵏ ⵓⵣⵏⵏⵣⵔⵉ ⴰⵣⵣⵓⵍⴰⵏ ⵉⵛⵇⵇⴰⵏ ⴷ ⴰⵔ ⵢⴰⴽⴽⴰ 
ⵜⵉⵎⵔⵔⵓⵜⵉⵏ ⵏ ⵓⵙⵎⵓⴳⵏ ⵉ ⴱⴰⴱ ⵏⵏⵙ, ⴱⵍⴰ ⴽⵔⴰ ⵏ ⵜⵎⴳⴳⵉⵜ ⵜⴰⵏⵣⵔⴰⴼⵜ. 

ⴰⵎⵏⵏⵉ 14 ⴰⴼⵔⴰⴳ ⵏ ⵜⵡⵏⵏⴰⴹⵜ 
ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵔⴰⵔⵏ ⵜⴰⵖⴹⴼⵜ ⵉ ⵜⵓⵙⵓⵔⵉⵏ ⵜⵓⵙⵔⵉⴷⵉⵏ ⴷ ⵜⵔⵓⵙⵔⵉⴷⵉⵏ ⵏ ⵉⵎⵓⵙⵙⵓⵜⵏ ⵏⵏⵙⵏ ⵅⴼ 
ⵜⵡⵏⵏⴰⴹⵜ. ⴰⴷ ⵙⵙⵎⵔⵙⵏ ⵉⵙⵓⴳⴰⵎ ⵉⴳⴰⵎⴰⵏⵏ ⵙ ⵢⴰⵜ ⵜⵎⴰⵎⴽⵜ ⵜⴰⵎⵏⵍⵍⵉⵜ ⴷ ⵙ ⵓⵣⵔⴰⴽ. 

ⴰⵎⵏⵏⵉ 15 ⵜⴰⴷⵓⵙⵉ ⴷ ⵜⵏⴼⵔⵓⵜ ⴳ ⵜⵡⵓⵔⵉ  

ⴰⵔ ⵜⵜⴰⵡⵣⵏ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⵅⴼ ⵓⵣⵔⴰⴽ ⵏ ⵉⴱⴹⵉⵢⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ ⴷ ⵜⵎⴳⴳⵉⵢⵉⵏ ⵏ ⵍⴱⴰⵏⴽ 
ⵉⵥⵍⵉⵏ ⵙ ⵜⴷⵓⵙⵉ ⴷ ⵜⵏⴼⵔⵓⵜ ⴳ ⵜⵡⵓⵔⵉ. ⴰⵔ ⵜⵜⴰⵎⵥⵏ ⵎⴰⵕⵕⴰ ⵜⵉⵖⴹⴼⵉⵏ ⵉⵅⵚⵚⴰⵏ ⵃⵎⴰ ⴰⴷ ⴼⵔⴳⵏ ⵜⴰⴷⵓⵙⵉ 
ⵏⵏⵙⵏ ⴷ ⵜⵏⴼⵔⵓⵜ ⵏⵏⵙⵏ ⴰⵡⴷ ⴰⵏⵎⵉⵍⴰ ⵏⵏⵙⵏ ⴰⵣⵣⵓⵍⴰⵏ. 

ⴰⵎⵏⵏⵉ 16 ⴰⴼⵔⴰⴳ ⵏ ⵓⵙⴳⵓⴼⵙⵓ ⴷ ⵓⵙⵢⴰⴼⴰ ⵏ ⵢⵉⴹⵉⵚ 

16.1  ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⴰⴷ ⵡⴳⴳⴹⵏ ⵉ ⵓⵣⵔⴰⴽ ⵏ ⵉⴱⴹⵉⵢⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ ⵉⵥⵍⵉⵏ ⵙ 
ⵓⵙⴳⵓⴼⵙⵓ ⴷ ⵓⵙⵢⴰⴼⴰ ⵏ ⵢⵉⴹⵉⵚ ⴰⵡⴷ ⵜⵉⵎⴳⴳⵉⵢⵉⵏ ⵍⵍⵉ ⵙ ⴰ ⵜⵣⵣⵉⴳⵉⵣ ⵜⵡⵓⵔⵉ ⴳ ⵓⵙⴰⵜⵉ ⵏ ⵓⵏⴳⵔⴰⵡ ⵏ 
ⵓⵙⵡⵓⴷⴷⵓ ⵏ ⵓⵙⴱⴷⴷⵉ ⵏ ⵓⵙⴳⵓⴼⵙⵓ. 

16.2  ⵙ ⵓⵏⴰⵎⴽ ⵏ ⵓⵙⵍⴳⵏ ⴰⴷ, ⵉⴳⴰ ⵓⵙⵓⵜⵔ ⵏⵉⵖ ⵜⴰⵢⵢⵉⵀⵜ ⵏ ⵉⵙⴽⴰⵏⵏ, ⵉⵎⵉⵔⵓⵜⵏ ⵏⵉⵖ ⵉⴱⵖⵓⵔⵏ ⵢⴰⴹⵏ, ⵜⵉⴳⴰⵡⵉⵏ 
ⵏ ⵓⵙⴳⵓⴼⵙⵓ, ⵙⵍⴰⵡⴰⵏ ⴰⴽⴽⵯ, ⵉ: 

- ⵉⴳⵉ ⵏⵉⵖ ⵜⴰⴳⵯⵉⵜ ⵏ ⴽⵔⴰ ⵏ ⵜⵡⵓⵔⵉ ⵉⴽⵛⵎⵏ ⴳ ⵜⵙⵖⵏⵜ ⵏⵏⵙ; 
- ⵉⴳⵉ ⵏⵉⵖ ⵜⴰⴳⵯⵉⵜ ⵏ ⴽⵔⴰ ⵏ ⵜⵡⵓⵔⵉ ⵏⵏⴰ ⵜⵙⵙⵀⵡⵏ ⵜⵙⵖⵏⵜ ⵏⵏⵙ ⵏⵉⵖ ⵜⵣⵎⵔ ⴰⴷ ⵜⵜ ⵜⵙⵙⵀⵡⵏ ⵎⵇⵇⴰⵔ 

ⵓⵔ ⵜⴽⵛⵎ ⴳ ⵜⵡⵓⵔⵉⵡⵉⵏ ⵏⵏⵙ; 
- ⴰⵙⵓⴼⵖ ⵏ ⴽⵔⴰ ⵏ ⵜⵖⵜⴰⵙⵜ ⵏⵉⵖ ⵜⵉⴽⴽⵉ ⵏ ⴽⵔⴰ ⵏ ⵜⴰⵏⵏⴰⵢⵜ ⵜⵓⵎⵏⵉⴳⵜ ⵏⵉⵖ ⵜⴰⵔⵓⵎⵏⵉⴳⵜ. 

16.3  ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⴰⴷ ⵙⵖⵍⵍⴰⵏ ⵉⴹⵉⵚ ⵏⵏⵙⵏ ⴰⵏⵉⵍⴰⵡ ⵏⵉⵖ ⴰⵎⵔⴷⵓ, ⵙ ⵜⴳⵯⵎⴰⵏⵉⵜ ⵏⵏⵙⵏ 
ⵉ ⵍⴱⴰⵏⴽ, ⵃⵎⴰ ⴰⴷ ⴰⵎⵥⵏ ⵏⵉⵖ ⴰⴷ ⵎⵎⴰⵖⵏ ⴰⴷ ⴰⵎⵥⵏ ⴽⵔⴰ ⵏ ⵉⴱⵖⵓⵔⵏ ⵉ ⵓⵎⵉⴹⴰⵏ ⵏⵏⵙⵏ ⴰⵏⵉⵎⴰⵏ ⵏⵉⵖ ⵉ ⵓⵎⵉⴹⴰⵏ ⵏ ⴽⵔⴰ 
ⵏ ⵢⴰⵏ, ⴱⵍⴰ ⴽⵔⴰ ⵏ ⵓⴽⴰⵎⴷ ⵙ ⵓⴳⴰⵎⴰ ⵏ ⵉⴱⵖⵓⵔⵏ ⴰⴷ. 

ⴰⵎⴰⴳⵔⴰⴷ ⵡⵉⵙ ⴽⵕⴰⴹ 
 

ⵉⵍⵓⴳⵏⵏ ⵉⵎⵥⵍⴰⵏ ⵏ ⵜⵎⵙⴽⵔⵜ ⵉⵖⵓⴷⴰⵏ 

ⴰⵎⵏⵏⵉ 17 ⵜⵉⵔⵣⵣⵉⴼⵉⵏ ⴷ ⵉⴱⵖⵓⵔⵏ  

17.1 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵙⵙⵓⵜⵔⵏ ⵏⵉⵖ ⴰⴷ ⴰⵎⵥⵏ ⵜⵉⵔⵣⵣⵉⴼⵉⵏ ⵏⵉⵖ ⵉⴱⵖⵓⵔⵏ ⵉⵥⵍⵉⵏ ⵙ ⵜⵙⵖⴰⵏ 
ⵏⵏⵙⵏ ⴳ ⵍⴱⴰⵏⴽ, ⵙ ⵓⴽⴰⵎⴷ ⵏ ⵉⴱⴹⵉⵢⵏ ⵏ ⵓⴳⵟⵟⵓⵎ 17.3 ⴳ ⵡⴰⴷⴷⴰ. 

ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⴼⴽⵏ ⵜⵉⵔⵣⵣⵉⴼⵉⵏ ⵏⵉⵖ ⵉⴱⵖⵓⵔⵏ ⵙ ⵢⵉⵅⴼ ⵏⵏⵙⵏ ⵏⵉⵖ ⵙ ⵜⵖⴰⵔⴰⵙⵜ ⵏ ⴽⵔⴰ ⵏ 
ⵢⴰⴹⵏ, ⵉ ⵉⵎⵙⵜⴳⴳⴰⵔⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⴷ ⵉⵏⴼⴽⴰⵢⵏ ⵏⵏⵙ ⴷ ⵉⵎⵍⵜⴰⵖⵏ ⵏⵏⵙ ⴷ ⵉⴳⵏⵙⴰⵙ ⵏⵏⵙ, ⵙ 
ⵎⴰ ⵉⵣⴷⵉⵏ ⴷ ⵜⵙⵖⴰⵏ ⵏⵏⵙⵏ ⴳ ⵍⴱⴰⵏⴽ. 

ⵉⴳⴰ ⵓⵏⴰⵎⴽ ⵏ « ⵜⵔⵣⵣⵉⴼⵉⵏ » ⴳ ⵓⵙⵍⴳⵏ ⴰⴷ, ⵜⵉⵔⵣⵣⵉⴼⵉⵏ ⵏⵉⵖ ⵜⵉⵡⵙⵉⵡⵉⵏ ⵏⵉⵖ ⴽⵔⴰ ⵏ ⵉⴱⵖⵓⵔⵏ ⵉⵥⵕⴼⴰⵏ 
ⵏⵉⵖ ⵡⵉⵏ ⵓⴳⴰⵎⴰ. 

17.2 ⵉⵅⵚⵚⴰ ⵉ ⵉⵎⵙⵡⵓⵔⵉⵢⵏ ⴰⴷ ⵔⴰⵔⵏ ⵜⴰⵖⴹⴼⵜ ⴰⴷ ⵓⵔ ⵉⵙⵙⵓⵜⵓⵔ ⴽⵔⴰ ⵏ ⵢⴰⵏ ⵙⴳ ⵜⵡⵊⴰ ⵏⵏⵙⵏ ⵏⵉⵖ 
ⴱⵕⵕⴰ ⵏⵏⵙ, ⵏⵉⵖ ⴰⴷ ⵢⴰⵎⵥ ⴽⵔⴰ ⵏ ⵜⵔⵣⵣⵉⴼⵜ ⵙⴳ ⴽⵔⴰ ⵏ ⵡⵓⴳⴳⵉⴷ ⴰⵏⵉⵎⴰⵏ ⵏⵉⵖ ⴰⵡⵏⴳⵉⵎ ⵏⵏⴰ ⵖⵔ ⵜⵍⵍⴰ ⴽⵔⴰ ⵏ 
ⵜⵙⵇⵇⵏⵜ ⵜⴰⵣⵣⵓⵍⴰⵏⵜ ⴷ ⵍⴱⴰⵏⴽ ⵙ ⵜⵎⵏⵜⵉⵍⵜ ⵏ ⵜⵙⵇⵇⵏⵜ ⴰⵏⵏ ⵏⵏⵉⵜ. 

17.3 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⴰⵎⵥⵏ ⵜⵉⵔⵣⵣⵉⴼⵉⵏ ⵖⴰⵙ ⵎⵛ: 

- ⵜⵜⴰⴷⴼⵏⵜ ⴳ ⵓⵙⴰⵜⵉ ⵏ ⵉⵍⵓⴳⵏⵏ ⵏ ⵉⵎⵢⴰⵙⵙⴰⵜⵏ ⵉⵣⵣⵓⵍⴰⵏⵏ; 
- ⵓⵔ ⵖⵔⵙⵏⵜ ⴽⵔⴰ ⵏ ⵢⵉⴹⵉⵚ ⵅⴼ ⵢⵉⴱⴹⵉ ⵏ ⵓⵎⵙⵡⵓⵔⵉ ⵏⵉⵖ ⵅⴼ ⵉⴳⵉ ⵏ ⵜⵙⵖⴰⵏ ⵏⵏⵙ ⴳ ⵍⴱⴰⵏⴽ; 
- ⴰⴷ ⵓⵔ ⵖⵓⵔⵙⵏⵜ ⵉⵜⵜⵉⵍⵉ ⴽⵔⴰ ⵏ ⵜⵕⵓⵥⵉ ⵅⴼ ⵜⵎⵙⵖⴰⵔⵓⵜ ⴷ ⵜⴰⵔⴰⵡⵙⴰⵏⵜ ⵏ ⵓⵎⵙⵡⵓⵔⵉ ⵏⵉⵖ ⴰⵙⵓⵎⵍ 

ⵏ ⵍⴱⴰⵏⴽ; 
- ⵓⵔ ⵜⵜⴰⵙⵏⵜ ⵙⴳ ⵜⵎⴰⴷⴷⴰⵙⵉⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⵏⵉⵖ ⵉⵏⴼⴽⴰⵢⵏ ⵏⵏⵙ ⵏⵉⵖ ⵉⵎⵍⵜⴰⵖⵏ ⵏⵏⵙ 

ⵏⵉⵖ ⵉⴳⵏⵙⴰⵙ ⵏⵏⵙ; 
- ⴷⴰⵔⵙ ⴰⵜⵉⴳ ⵉⵎⵉⵍⵖ ⵉⴷⵔⵓⵙ ⵏⵉⵖ ⵉⵎⵙⴰⵙⴰ ⴷ 500 ⴷⵔⵀⵎ. 

17.4 ⴰⵔ ⵉⵜⵜⴰⵡⵣⵣⴳⴰⵔ ⵓⵡⵜⵜⵓ ⴰⵎⵓⵣⵣⵓⵔ ⵏ ⵡⴰⵜⵉⴳ ⵏ ⵜⵔⵣⵣⵉⴼⵜ ⵙ ⵡⴰⵜⵉⴳ ⵏⵏⵙ ⵉⵎⵓⵏⵏ, ⵏⵉⵖ ⵙ ⵡⴰⵜⵉⴳ 
ⵉⴳⴳⵓⴷⵉⵏ ⵏ ⴽⵉⴳⴰⵏ ⵏ ⵜⵔⵣⵣⵉⴼⵉⵏ ⵏⵏⴰ ⵜⴰⴽⴽⴰ ⵢⴰⵜ ⵜⵙⴳⴰ ⴳ ⵜⵉⵣⵉ ⵏ ⵙⵉⵏ ⴷ ⵎⵔⴰⵡ ⵏ ⵡⴰⵢⵢⵓⵔ. 

ⴳ ⵡⴰⴷⴷⴰⴷ ⵏ ⵓⵏⵎⴰⵔ ⴳ ⵓⵙⵓⵜⴳ ⵏ ⵡⴰⵜⵉⴳ ⵏ ⵜⵔⵣⵣⵉⴼⵜ, ⴰⵔ ⵉⵜⵜⵎⵛⴰⵡⴰⵕ ⵓⵎⵙⵡⵓⵔⵉ ⴷ ⵉⵏⵙⵙⵉⵅⴼⵏ ⵏⵏⵙ. 
ⴰⴷⴷⴰⵢ ⵉⵃⴷⴰⵊⵊ ⵓⵙⵓⵜⴳ ⵢⴰⵜ ⵜⵙⵓⴳⵔⵜ ⵜⴰⵜⵉⵇⵏⵉⵜ ⵜⴰⵎⵥⵍⵉⵜ, ⴰⵔ ⵜⵜⴰⵡⵙⵔⴰⵙⵏ ⵉⵙⴽⴽⵉⵏⵏ ⵖⵔ ⵓⴳⵔⴰⵡ ⵏ 
ⵜⵖⴰⵔⵉⵡⵉⵏ ⵏⵏⴰ ⵉⵣⵎⵔⵏ ⴰⴷ ⵉⵎⵛⴰⵡⴰⵕ ⴷ ⴽⵔⴰ ⵏ ⵓⵎⵥⵍⴰⵢ. 

17.5 ⵉⵖ ⵜⵣⵔⵉ ⴽⵔⴰ ⵏ ⵜⵔⵣⵣⵉⴼⵜ ⴰⵜⵉⴳ ⵏⵏⵙ ⵉⵜⵜⴰⵡⵥⵍⴰⵢⵏ ⴳ ⵓⴳⵟⵟⵓⵎ 17.3 ⴳ ⵓⴼⵍⵍⴰ, ⴷ ⵓⵔ ⵜⵣⵎⵉⵔ 
ⴰⴷ ⵜⴻⵜⵜⵡⴰⴳⵉ ⵏⵉⵖ ⴰⴷ ⵜⴷⵡⵍ ⵙ ⵓⵎⵙⴰⵙⴰ ⴷ ⵜⴰⵏⵏⴰⵢⵜ ⵏ ⵉⵏⵙⵙⵉⵅⴼⵏ ⴷ ⵓⴳⵔⴰⵡ ⵏ ⵜⵖⴰⵔⵉⵡⵉⵏ, ⴰⴽⵓⴷ ⵏⵏⴰ ⴷ 
ⵉⵇⵇⴰⵏ, ⴰⵔ ⵜⴻⵜⵜⴰⵡⵙⵔⴰⵙ ⵖⵔ ⵍⴱⴰⵏⴽ ⵏⵏⴰ ⵜⵜ ⵉⵜⵜⴰⴳⵥⵏ, ⵏⵉⵖ ⵉⵜⵜⴰⴽⴽⴰ ⵜⵜ ⵉ ⴽⵔⴰ ⵏ ⵜⵎⴰⴷⴷⴰⵙⵜ ⵏⵉⵖ 
ⵜⵉⵎⵔⵙⵍⵜ ⵏ ⵜⵓⵍⵍⵓⵖⵜ ⵉⵜⵜⵡⴰⵙⵙⵏⵏ, ⵏⵏⴰ ⵜⵜ ⵉⵥⵍⴰⵢ ⵓⴳⵔⴰⵡ ⵏ ⵜⵖⴰⵔⵉⵡⵉⵏ ⵙ ⵓⵣⵔⴰⴽ ⵏ ⵉⵍⵓⴳⵏⵏ ⵏ ⵜⴰⵔⴰⵡⵙⴰⵏⵜ. 

17.6 ⴳⴰⵏⵜ ⵜⵓⴳⴷⵉⵍⵉⵏ ⴽⵓ ⵜⵉⵔⵣⵣⵉⴼⵉⵏ ⵖⵔ ⵜⵍⵍⴰ ⵜⵡⵉⵍⴰ ⵏ ⵉⵇⴰⵕⵉⴹⵏ ⵏⵉⵖ ⴽⵓ ⵉⵎⵉⵙ ⵏⵉⵖ ⴰⴱⵖⵓⵔ ⴰⵥⵕⴼⴰⵏ, 
ⴰⴽ ⵎⴰⵎⴽ ⵜⵙⵡⴰ, ⴷⵉ ⵎⴰⵕⵕⴰ ⴰⴷⴷⴰⴷⵏ ⵉⵍⵍⴰⵏ. 

17.7 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⵙ ⵜⵎⴰⵎⴽⵜ ⵜⵓⵙⵔⵉⴷⵜ ⵏⵉⵖ ⵜⴰⵔⵓⵙⵔⵉⴷⵜ ⴰⴷ ⵚⴰⵃⴰⵏ ⵙ ⴽⵔⴰ ⵏ 
ⵜⴱⵖⵓⵔⵜ ⵙⴳ ⵉⵎⵢⴰⵙⵙⴰⵜⵏ ⵏⵏⵙⵏ ⴷ ⵡⵓⴳⴳⵉⴷⵏ ⵉⵏⵉⵎⴰⵏⵏ ⵏⵉⵖ ⵉⵡⵏⴳⵉⵎⵏ ⵉⵣⴷⵉⵏ ⴷ ⵍⴱⴰⵏⴽ, 
ⵙ ⵎⴰ ⴷⵉⴳⵙ ⵉⵍⵍⴰⵏ ⵙⴳ ⵜⵎⵔⵙⴰⵍ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏⵏⵙ, ⵏⵉⵖ ⵉⵏⴼⴽⴰⵢⵏ ⵏⵏⵙ, ⵏⵉⵖ ⵉⵎⵍⵜⴰⵖⵏ ⵏⵏⵙ ⵏⵉⵖ 
ⵉⴳⵏⵙⴰⵙ ⵏⵏⵙ, ⴷ ⵓⵔ ⵜⵜⵚⴰⵃⴰⵏ ⵙ ⵢⵉⴹⵉⵚ ⵏⵏⴰ ⵣⵎⵔⵏ ⴰⴷ ⵖⵓⵔⵙⵏ ⵢⵉⵍⵉ ⵙ ⵜⵖⴰⵔⴰⵙⵜ ⵏ ⵜⵙⵖⴰⵏ ⵏⵏⵙⵏ. 

ⵜⴳⴰ ⵜⴱⵖⵓⵔⵜ ⴽⵓ ⴰⴳⵍⴰ, ⴰⵢⴰⴼⵓ ⵏⵉⵖ ⵜⴰⵏⴰⴼⵓⵜ ⵏⵏⴰ ⵖⵔ ⵉⵍⵍⴰ ⵓⴼⵔⵉⵙ ⴰⵥⵕⴼⴰⵏ ⵏⵉⵖ ⵓⵀⵓ, ⵏⵏⴰ ⵉⵜⵜⴰⵡⴼⴽⴰⵏ ⴱⴰⵟⵍ 
ⵏⵉⵖ ⵙ ⵜⵓⵔⴰⴳⵜ ⵙⴳ ⵓⵎⵙⵡⵓⵔⵉ ⴷ ⵓⵔ ⵜⵓⴷⵉⴼ ⴳ ⵓⵣⵔⴼ. ⵜⴳⴰ ⵜⴱⵖⵓⵔⵜ ⴰⵙⵖⵓⵏ ⴷ ⵜⵙⵖⵏⵜ ⵏ ⵓⵏⴱⵖⵓⵔ ⵊⴰⵊ ⵏ 
ⵍⴱⴰⵏⴽ ⵎⵛ ⴰⵙ ⵜⴻⵜⵜⴰⵡⴼⴽ ⵙ ⵜⵎⵏⵜⵉⵍⵜ ⵏ ⵡⴰⵏⵙⴰ ⵏ ⵓⵎⵙⵡⵓⵔⵉ ⴳ ⵍⴱⴰⵏⴽ.  

ⴽⵓ ⵜⴰⵎⵀⵍⵜ ⵜⴰⵙⵖⵏⵣⵉⵜ ⵏⵉⵖ ⵜⴰⵥⵕⴼⴰⵏⵜ ⵏⵉⵖ ⵜⵉⴱⵖⵓⵔⵉⵏ ⵢⴰⴹⵏ, ⵏⵏⴰ ⵉⵜⵜⴰⵡⴼⴽⴰⵏ ⵙⴳ ⵜⵏⵉⵍⴰ ⵏ ⴽⵔⴰ ⵏ ⵓⵏⴳⵎⴰⵎ 
ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⴽⵔⴰ ⵏ ⵓⵏⴼⴽⴰⵢ, ⴽⵔⴰ ⵏ ⵓⵎⵍⵜⴰⵖ ⵏⵉⵖ ⴽⵔⴰ ⵏ ⵓⴳⵏⵙⴰⵙ ⵙ ⵜⴼⴰⴷⵉⵡⵉⵏ, ⴱⵍⴰ 
ⵜⵉⴽⴽⵉ ⵏⵏⵙ ⵉ ⵉⵎⵍⵜⴰⵖⵏ ⵙ ⵓⵎⵙⴰⵙⴰ, ⴳⴰⵏⵜ ⵇⴰⵃ ⴰⵢⵏⵏⴰ ⵉⵣⵔⵉⵏ ⵜⴰⴱⵖⵓⵔⵜ ⵜⴰⵥⵕⴼⴰⵏⵜ. 
 

17.8 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵚⴰⵃⴰⵏ ⵙⴳ ⵜⴳⵯⵎⴰⵏⵉⵜ ⵏⵏⵙⵏ ⴳ ⵍⴱⴰⵏⴽ, ⵃⵎⴰ ⴰⴷ ⵙⵙⵓⵜⵔⵏ ⵙⴳ ⵉⵏⴼⴽⴰⵢⵏ 
ⵏⵉⵖ ⵉⵎⵙⵎⵏⵉⴷⵏ ⵏ ⵜⵏⵓⴼⴰ ⵏ ⵍⴱⴰⵏⴽ, ⴰⵣⵉⵣⴷⵔ ⵏⵉⵖ ⵜⵉⴼⴰⴷⵉⵡⵉⵏ ⵜⵉⵙⵏⵖⵣⵉⵜⵉⵏ ⵉⵎⵙⴰⵙⴰⵏ, ⵉⵖ ⵓⵔ ⵚⴰⵃⴰⵏ ⵇⴰⵃ 
ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⵙⴳ ⵜⴱⵖⵓⵔⵉⵏ ⴰⴷ. ⵓⵔ ⴰⵙⵏ ⵉⵣⵔⵉ ⴰⴷ ⴰⵎⵥⵏ, ⵙⴳ ⵉⵏⴼⴽⴰⵢⵏ ⵏⵉⵖ ⵉⵎⵙⵎⵏⵉⴷⵏ ⴰⴷ, 
ⴰⵣⵉⵣⴷⵔ ⵏⵉⵖ ⵜⵉⴼⴰⴷⵉⵡⵉⵏ ⵜⵉⵙⵖⵏⵣⵉⵜⵉⵏ ⵉⵎⵙⴰⵙⴰⵏ, ⵉⵖ ⵓⵔ ⵚⴰⵃⴰⵏ ⵇⴰⵃ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⵙⴳ 
ⵜⴱⵖⵓⵔⵉⵏ ⴰⴷ. 

ⵉⴳⴰ ⵓⵏⴰⵎⴽ ⵏ ⵉⵏⴼⴽⴰⵢⵏ ⴳ ⵓⵙⵍⴳⵏ ⴰⴷ ⵓⴳⴳⵉⴷⵏ ⵉⵏⵉⵎⴰⵏⵏ ⵏⵉⵖ ⵉⵡⵏⴳⵉⵎⵏ, ⵜⴰⴳⵔⵓⵎⵎⴰ ⵏⵉⵖ ⵜⵉⵎⴰⴷⴷⴰⵙⵉⵏ ⵏⵏⴰ ⵖⵓⵔⵙⵏ 
ⵏⵉⵖ ⵣⵎⵔⵏ ⴰⴷ ⵖⵓⵔⵙⵏ ⵉⵍⵉⵏ ⵉⵎⵢⴰⵙⵙⴰⵜⵏ ⵉⵙⵏⵖⵣⵉⵜⵏ ⴰⴽⴷ ⵍⴱⴰⵏⴽ. 

ⴰⵎⵏⵏⵉ 18 ⵉⵙⵉⴳⵔⵏ  

18.1  ⴷⴰⵜ ⵏ ⵓⵙⴰⴷⵎⵔ ⵏ ⴽⵔⴰ ⵏ ⵓⵙⵉⴳⵔ, ⵉⵇⵇⴰⵏ ⴷ ⴰⴷ ⵜⵉⵍⵉ ⵜⵎⵏⵥⵉⵜ ⵙⴳ ⵓⴳⴰⵎⴰ ⵏⵏⵙ ⴷ ⵓⴱⵖⵓⵔ ⵏⵏⵙ 
ⴰⵣⵣⵓⵍⴰⵏ. ⵎⵛ ⵉⵍⵍⴰ ⴽⵔⴰ ⵏ ⵓⵏⵣⵣⵓⵍ, ⴰⵔ ⵙⵙⵓⵜⵓⵔⵏ ⵉⵎⵙⵡⵓⵔⵉⵢⵏ ⴷ/ⵏⵉⵖ ⵉⵏⵙⵙⵉⵅⴼⵏ ⴰⵎⵛⴰⵡⴰⵕ ⴷ ⵜⵎⵀⵍⴰ ⵏ 
ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ. 

18.2  ⵉⵇⵇⴰⵏ ⴷ ⴰⴷ ⵉⵜⵜⵡⴰⴳⵉ ⴽⵓ ⴰⵙⵉⴳⵔ ⵏ ⴽⵔⴰ ⵏ ⵓⵏⴳⵎⴰⵎ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⵏⵉⵖ ⵙⴳ ⴽⵔⴰ ⵏ 
ⵓⵏⴼⴽⴰⵢ ⵏⵏⵙ ⵏⵉⵖ ⴰⵎⵍⵜⴰⵖ ⵏⵏⵙ ⵏⵉⵖ ⴰⴳⵏⵙⴰⵙ ⵏⵏⵙ. 

ⵡⴰⵅⵅⴰ ⴰⵎⵎⵏ, ⵣⵎⵔⵏ ⴽⵔⴰ ⵏ ⵉⵎⵙⵡⵓⵔⵉⵢⵏ ⴰⴷ ⵙⴰⴷⵎⵔⵏ ⵉ ⴽⵔⴰ ⵏ ⵓⵙⵉⴳⵔ ⵖⵔ ⴽⵔⴰ ⵏ ⵜⵎⵙⴰⵔⵜ ⵏⵏⴰ ⴷⴰ 
ⵉⵙⵏⵎⴰⵍⴰ ⵏⵉⵖ ⵉⵜⵜⴱⴷⴷⴰ ⵖⵉⴼⵙ ⴽⵔⴰ ⵏ ⵓⵏⴳⵎⴰⵎ ⵓⵙⵍⵉⴳ, ⵙ ⵎⴰ ⴷⵉⴳⵙ ⵉⵍⵍⴰⵏ ⵙⴳ ⵓⵏⴼⴽⴰⵢ, ⴰⵎⵍⵜⴰⵖ, ⴰⵏⴳⵎⴰⵎ 
ⵏⵉⵖ ⵉⴳⵏⵙⴻⵙ ⵏ ⵍⴱⴰⵏⴽ, ⵙ ⵜⴼⴰⴷⴰ ⴰⴷ ⵢⵉⵍⵉ ⵓⴷⵔⴰⵡ ⴳ ⵜⵎⵙⴰⵔⵜ ⴰⴷ ⵖⵓⵔⵙ ⴰⴱⵖⵓⵔ ⴰⵣⵣⵓⵍⴰⵏ ⵉ ⵍⴱⴰⵏⴽ ⴷ 
ⴰⵔ ⵉⵙⴰⴷⵎⴰⵔ ⴽⵉⴳⴰⵏ ⵏ ⵡⴰⵙⵙⴰⵔⵏ ⵏ ⵉⵏⴱⴳⵉⵡⵏ.  

ⴳ ⵡⴰⴷⴷⴰⴷ ⴰⴷ, ⴰⵔ ⴰⴽⴽⵯ ⵉⵜⵜⴰⵙⵉ ⵍⴱⴰⵏⴽ ⴰⴳⴳⵯⴰ ⵏ ⵜⵎⵇⵕⴰⴹ ⵏ ⵓⴷⵔⴰⵡ ⴷ ⵡⴰⵙⵙⴰⵢ ⴷ ⵜⵣⴷⵓⵖⵜ. 

ⴰⵔ ⵉⵙⵏⵖⵎⴰⵙ ⵓⵎⵙⵡⵓⵔⵉ ⴰⵏⵙⵙⵉⵅⴼ ⵏⵏⵙ ⵙ ⵓⴷⵔⴰⵡ ⵏⵏⵙ. 

 

18.3 ⴳⴰⵏ ⵉⵙⵉⴳⵔⵏ ⵉ ⵓⵎⴽⵍⵉ ⵏⵉⵖ ⵉ ⵜⵉⵔⴰⵎ ⵢⴰⴹⵏ ⵢⴰⵜ ⵜⵓⵟⵟⵓⵜ ⵙⴳ ⵓⵎⵏⴰⴹ ⴰⵣⵣⵓⵍⴰⵏ. ⴰⴷⴷⴰⵢ ⵜⵜⴰⴷⴼⵏ ⴳ 
ⵓⵙⴰⵜⵉ ⵏ ⵜⵏⵓⵎⴰ ⵙ ⵎⴰ ⵉⵣⴷⵉⵏ ⴷ ⵜⵙⵇⵇⴰⵏ ⵜⵉⵣⵣⵓⵍⴰⵏⵉⵏ ⴷ ⵜⵏⴰⵎⵓⵏⵉⵏ, ⵙ ⵓⴳⴰⵎⴰ ⵏⵏⵙⵏ ⴷ ⵡⴰⵍⴰⵙ ⵏⵏⵙⵏ. 

18.4 ⵓⵔ ⴽⴽⴰⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⵅⴼ ⵓⴷⵔⴰⵡ ⵏ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⴳ ⵜⵙⵎⵓⵏⴰⵢ ⵜⵉⵣⵣⵓⵍⴰⵏⵉⵏ 
ⵉⵜⵜⵓⵙⵏⵎⴰⵍⴰⵏ ⵙ ⵢⵉⵡⵉⵣ ⵏ ⵜⵎⵔⵙⴰⵍ ⵜⵉⴳⴷⵓⴷⴰⵏⵉⵏ ⵜⵉⵎⵣⵣⴰⵏ ⵏⵉⵖ ⵜⵉⴳⵔⴰⵖⵍⴰⵏⵉⵏ. 

18.5 ⴰⵔ ⵉⵍⵇⵇⵏ ⵓⵙⵎⴷⵢⴰ ⵏ ⵍⴱⴰⵏⴽ ⴳ ⵉⵎⵓⵙⵙⵓⵜⵏ ⵉⵣⵣⵓⵍⴰⵏⵏ (ⵉⴳⵔⴰⵡⵏ, ⵜⵉⵏⴰⵡⵉⵏ, ⵉⴷⵡⴰⵍⵏ, ⵜⵉⵙⴰⵡⵔⵉⵏ ⵏ 
ⵜⵡⵓⵔⵉ, ⵜⴰⵙⵇⵇⴰⵢⵎⵓⵜ, ⵜⵉⴳⵉⵡⵔⵜ, ⴷ ⵢⴰⴹⵏ...), ⵙⵍⴰⵡⴰⵏ ⴰⴽⴽⵯ ⵏⵏⴰ ⵉⵣⴷⵉⵏ ⴷ ⵉⵎⵔⵙⵉⵜⵏ ⵏ ⵜⵙⵎⵉⴳⴰⵍ ⵏ 
ⵍⴱⴰⵏⴽ, ⵉ ⵜⵓⵔⴰⴳⵜ ⵉⵣⵡⴰⵔⵏ ⵏ ⵉⵏⵙⵙⵉⵅⴼⵏ. ⴰⵢⴰⴷ ⵓⵔ ⵖⵓⵔⵙ ⴽⵔⴰ ⵏ ⵜⵎⵔⵏⵉⵡⵜ ⴳ ⵜⵖⵕⴰⴹ. 

ⴰⵔ ⵜⵜⴰⵡⵥⵍⴰⵢⵏⵜ ⵜⴼⴰⴷⵉⵡⵉⵏ ⵏ ⵓⴷⵔⴰⵡ  ⵙ ⵓⵎⵙⴰⵙⴰ ⴷ ⵉⵍⵓⴳⵏⵏ ⵏ ⵓⵙⵍⴳⵏ ⴰⴷ, ⵙⵍⴰⵡⴰⵏ ⴰⴽⴽⵯ ⵜⵏⵏⴰ ⵉⵜⵜⴰⵡⴱⴷⴰⵔⵏ 
ⴳ ⵓⵎⵏⵏⵉ 17 « ⵜⵉⵔⵣⵣⵉⴼⵉⵏ ⴷ ⵜⴱⵖⵓⵔⵉⵏ » ⴷ ⵓⵎⵏⵏⵉ 18 « ⵉⵙⵉⴳⵔⵏ ». 

ⴰⵎⵏⵏⵉ 19  ⵜⴰⵙⴳⵓⵔⵉ ⵏ ⵜⵔⵣⵣⵉⴼⵉⵏ, ⵉⵙⵉⴳⵔⵏ ⴷ ⵜⴱⵖⵓⵔⵉⵏ ⵢⴰⴹⵏ  

19.1 ⴽⵓ ⵜⴰⵔⵣⵣⵉⴼⵜ ⵉⵜⵜⴰⵡⴹⵏ ⵖⵔ ⵓⵎⵙⵡⵓⵔⵉ, ⵢⵓⵎⵥ ⵜⵜ ⵏⵉⵖ ⵢⵓⴳⵉ ⵜⵜ, ⵉⵇⵇⴰⵏ ⴷ ⴰⴷ ⵜⴻⵜⵜⵡⴰⵣⵎⵎⴻⵎ 
ⴳ ⵢⴰⵏ ⵡⴰⵔⵔⴰ ⴷ ⵉⵍⵓⴳⵏⵏ ⵏⵏⵙ ⵍⵍⴰⵏ ⴳ ⵓⵎⴰⵔⵓⵣ 2.  ⵉⵜⵜⵉⵍⵉ ⵓⵙⵖⵣⵏ ⴷ ⵜⵓⴳⴳⵓⵥⵜ ⵏ ⵡⴰⵔⵔⴰ ⴰⴷ ⵙⴳ ⵜⵏⵉⵍⴰ ⵏ 
ⵉⵏⵙⵙⵉⵅⴼⵏ. ⵉⵇⵇⴰⵏ ⴷ ⴰⴷ ⵉⵍⵉⵏ ⴳ ⵡⴰⵔⵔⴰ ⴰⴷ ⵎⴰⵕⵕⴰ ⵓⵎⵍⴰⵏ ⵉⵣⴷⵉⵏ ⴷ ⵓⵥⵓⵕ ⵏ ⵜⵔⵣⵣⵉⴼⵜ ⴷ ⵓⵏⵟⵟⴰⴼ ⵏⵏⵙ 
ⴷ ⵓⴳⴰⵎⴰ ⵏⵏⵙ ⴷ ⵡⴰⵜⵉⴳ ⵏⵏⵙ ⵉⵜⵜⵓⵙⵙⵓⵜⴳⵏ ⴷ ⵜⵖⵜⴰⵙⵜ ⵉⴼⴼⵖⵏ ⴼⵍⵍⴰⵙ. 

19.2 ⴰⵔ ⵜⵜⴰⵡⵣⵎⵎⴰⵎⵏ ⵇⴰⵃ ⵉⵙⵉⴳⵔⵏ ⵙ ⴽⵓ ⴰⵏⴰⵡⵏ ⵏⵏⵙⵏ ⴳ ⵡⴰⵔⵔⴰ, ⵙ ⵓⵎⵙⴰⵙⴰ ⴷ ⵜⵎⴳⴳⵉⵢⵉⵏ 
ⵉⵜⵜⴰⵡⴱⴷⴰⵔⵏ 
ⴳ ⵓⴳⵟⵟⵓⵎ 19.1 ⴳ ⵓⴼⵍⵍⴰ. ⴰⵔ ⵉⵜⵜⴰⵡⵙⵔⴰⵙ ⵡⴰⵔⵔⴰ ⴰⴷ ⵖⵔ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ. 

19.3 ⵍⵍⵉⴳ ⵉⵥⵕⴰ ⵓⵎⵙⵡⵓⵔⵉ ⵎⴰⵙ ⴽⵔⴰ ⵏ ⵜⵙⵓⵎⵔⵜ ⵏⵏⴰ ⵉⵟⵟⴼ ⵙⴳ ⴽⵔⴰ ⵏ ⵢⴰⵏ, ⴷⵉⴳⵙ ⴽⵔⴰ ⵏ ⵜⵙⵉⵖⵜ ⵏ 
ⵓⴽⵕⴰⵥ ⵏⵉⵖ ⴰⵙⴳⵓⴼⵙⵓ, ⵉⵅⵚⵚⴰ ⴰⵙ ⴰⴷ ⵉⵙⵏⵖⵎⵙ ⵉⵏⵙⵙⵉⵅⴼⵏ ⵏⵏⵙ ⵏⵏⴰ ⵉⵙⵏⵖⵎⴰⵙⵏ ⵙⴳ ⵜⵏⵉⵍⴰ ⵏⵏⵙⵏ ⵜⴰⵎⵀⵍⴰ  ⵏ 
ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⴷ ⵜⵙⵖⵏⵜ ⵏ ⵜⵓⵔⵓⵙⵉ. 

ⴰⵎⵏⵏⵉ 20 ⵉⵎⵓⵙⵙⵓⵜⵏ ⵉⵙⵔⵜⴰⵏⵏ 

20.1 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏⵏⴰ ⵉⵙⵙⵎⵏⵉⴷⵏ ⵜⵉⵎⵏⴽⴷⵜ ⵏⵏⵙⵏ ⵉ ⴽⵔⴰ ⵏ ⵜⵙⵖⵏⵜ ⵜⴰⵙⵔⵜⴰⵏⵜ ⵏⵉⵖ ⵏⵏⴰ ⵉⵜⵜⴰⵡⵙⵏ 
ⵉ ⴽⵔⴰ ⵏ ⵉⵎⵏⴽⴰⴷⵏ ⴰⴷ ⵙⴽⵔⵏ ⴰⵢⵏⵏⴰ ⴱⵕⵕⴰ ⵏ ⵜⵙⵔⴰⴳⵉⵏ ⴷ ⵓⴷⵖⴰⵔ ⵏ ⵜⵡⵓⵔⵉ ⵏⵏⵙⵏ ⴷ ⴱⵍⴰ ⴰⵙⵎⵔⵙ ⵏ ⵉⵙⵓⴳⴰⵎ 
ⵏ ⵍⴱⴰⵏⴽ. ⵉⵅⵚⵚⴰ ⴰⵙⵏ ⴰⴷ ⵃⵇⵇⴰⵇⵏ ⵉⵙ ⴰⵏⵏⴰⵍ ⵏⵏⵙⵏ ⵉ ⵉⵎⵏⴽⴰⴷⵏ ⴰⴷ ⵓⵔ ⵉⵙⴱⴷⴷ ⵜⴰⵣⵎⵔⵜ ⵏⵏⵙⵏ ⵅⴼ ⵉⴳⵉ ⵏ 
ⵜⵎⵙⵜⴳⴳⴰⵔⵉⵏ ⵏⵏⵙⵏ ⴳ ⵍⴱⴰⵏⴽ ⵙ ⵜⴰⵔⴰⵡⵙⴰⵏⵜ. 

20.2 ⵓⵔ ⵉⵣⵔⵉ ⵉ ⵉⵎⵙⵡⵓⵔⵉⵢⵏ ⴰⴷ ⵙⵎⵔⵙⵏ ⵓⵎⵍⴰⵏ ⵉⵥⵍⵉⵏ ⵙ ⵍⴱⴰⵏⴽ ⴳ ⵉⵎⴹⴰⴽⴰⵕⵏ ⵉⵙⵔⵜⴰⵏⵏ. 

20.3 ⵣⴷⵉⵏⵜ ⵜⴰⵏⵏⴰⵢⵉⵏ ⵜⵉⵙⵔⵜⴰⵏⵉⵏ ⵏ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⵖⴰⵙ ⵙ ⵢⵉⵅⴼ ⵏⵏⵙⵏ.  
ⵙ ⵡⴰⵎⵎⵓ, ⵉⵅⵚⵚⴰ ⴰⵙⵏ ⴰⴷ ⵓⵔ ⵜⵜⴰⵊⵊⵏ ⴰⴷ ⵢⵉⵍⵉ ⴽⵔⴰ ⵓⵏⵣⵣⵓⵍ ⵎⴰⵙ ⵉⵎⵓⵏ ⵍⴱⴰⵏⴽ ⴷ ⴽⵔⴰ ⵏ ⵓⵎⵣⴰⵣ ⴰⵡⵏⴳⵉⵎ 
ⵏⵉⵖ ⴽⵔⴰ ⵏ ⵓⵙⵡⴰⵍⴰ ⵏⵏⴰ ⵉⵜⵜⴰⵎⵥ ⴽⵔⴰ ⵏ ⵓⵎⵓⵍⵍⵉ ⴰⵙⵔⵜⴰⵏ. 

ⴰⵎⵏⵏⵉ 21 ⵉⵎⵓⵙⵙⵓⵜⵏ ⵏ ⴱⵕⵕⴰ 

21.1  ⴱⵍⴰ ⴽⵔⴰ ⵏ ⵡⵓⵏⵓⴼ ⵏ ⵉⴱⴹⵉⵢⵏ ⵉⵎⴰⴷⴷⴰⵙⵏ ⴷ ⵡⵓⵍⴳⵉⵏⵏ ⵍⵍⵉ ⵙ ⴰ ⵜⵣⵣⵉⴳⵉⵣ ⵜⵡⵓⵔⵉ, ⵉⵅⵚⵚⴰ ⵉ 
ⵉⵎⵙⵡⵔⵉⵢⵏ ⴰⴷ ⴰⵏⴼⵏ ⵉ ⵡⴰⵍⵜⴰⵖ ⴷⵉ ⴽⵔⴰ ⵏ ⵉⵎⵓⵙⵙⵓⵜⵏ ⵏ ⴱⵕⵕⴰ ⵏⵏⴰ ⵉⵥⴹⴰⵕⵏ ⴰⴷ ⵙⵓⴷⵔⵙⵏ ⴰⵢⴰⴼⵓ ⴷ ⵜⵕⵡⵉ 
ⵏ ⵜⵡⵓⵔⵉ ⵏⵏⵙⵏ ⵏⵉⵖ ⴰⴷ ⵄⵏⴼⵊⵏ ⵜⴰⵣⵎⵔⵜ ⵏⵏⵙⵏ ⵅⴼ ⵉⴳⵉ ⵏ ⵜⵎⵙⵜⴳⴳⴰⵔⵉⵏ ⵏⵏⵙⵏ ⵙ ⵜⵖⴰⵔⴰⵙⵜ ⵏ ⵜⴰⵔⴰⵡⵙⴰⵏⵜ ⴷ 
ⵜⵎⵙⵖⴰⵔⵓⵜ. ⵙ ⵓⵢⴰⴷ, ⵉⵅⵚⵚⴰ ⵉ ⵉⵎⵙⵡⵓⵔⵉⵢⵏ ⴰⴷ ⵙⵏⵖⵎⵙⵏ ⵉⵏⵙⵙⵉⵅⴼⵏ ⵏⵏⵙⵏ ⵙ ⵓⴷⵔⴰⵡ ⵏⵏⵙⵏ ⴳ ⵉⵎⵓⵙⵙⵓⵜⵏ 
ⵉⵜⵜⴰⵡⴱⴷⴰⵔⵏ. 

21.2 ⵓⵔ ⵜⵜⴰⵡⵣⵣⴳⴰⵔⵏ ⵉⴱⴹⵉⵢⵏ ⵉⵜⵜⴰⵡⴱⴷⴰⵔⵏ ⵅⴼ ⵓⴼⴰⵔⵙ ⵏ ⵉⴳⵉⵜⵏ ⵉⵎⴰⵙⵙⴰⵏⵏ, ⵉⵙⴽⵍⴰⵏⵏ ⵏⵉⵖ ⵉⵏⴰⵥⵓⵕⵏ. 
ⵎⵇⵇⴰⵔ ⴰⵢⵏⵏⴰ, ⵙ ⵓⵣⵎⵣⵣⵓ ⴰⴷ, ⵉⵅⵚⵚⴰ ⵉ ⵉⵎⵙⵡⵓⵔⵉⵢⵏ ⴰⴷ ⵙⵡⵓⵔⵉⵏ ⵙ ⵢⵉⵙⵎ ⵏⵏⵙⵏ ⴰⵏⵉⵎⴰⵏ ⴷ ⴰⴷ ⴰⵡⵣⵏ 
ⵃⵎⴰ ⵓⵔ ⵉⵜⵜⵉⵍⵉ ⵓⵙⵍⴰⵢ ⵏ ⵓⵙⵓⵎⵍ ⵏ ⵍⴱⴰⵏⴽ ⴷ ⵉⵎⵙⵡⵓⵔⵉⵢⵏ ⵏⵏⵙ ⵙ ⵜⵙⵓⵎⴰⵔ ⵏⵏⵙⵏ ⴷ ⵜⵉⵔⵔⴰ ⵏⵏⵙⵏ. ⴷⴰ ⵍⵇⵇⵏⵏ 

ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⵙ ⵓⴼⵔⵉⵙ ⴰⵎⵜⵜⴰⵖⴰⵍ ⵉ ⵓⵣⵓⵛⵛⵍ ⵏ ⵓⵃⵔⴰⵣ ⴰⴷⴷⴰⵢ ⵣⴷⵉⵏ ⵉⴳⵉⵜⵏ ⵏⵏⵙⵏ ⴷ ⵉⴳⵔⴰⵏ  ⵏ 
ⵓⴽⵛⵛⵓⵎ ⵏ ⵍⴱⴰⵏⴽ.  

ⴳ ⵡⴰⴷⴷⴰⴷ ⴰⴷ, ⴰⵔ ⵉⵍⵇⵇⵏ ⵓⵣⵓⵣⵣⵔ ⵏ ⵉⴳⵉⵜⵏ ⴰⴷ ⵙ ⴽⵓ ⵜⴰⵏⵏⴰⵍⵜ ⵉⵍⵍⴰⵏ ⵉ ⵜⵓⵔⴰⴳⵜ ⵉⵣⵡⴰⵔⵏ ⵙⴳ ⵍⵡⴰⵍⵉ 
ⴹⴰⵕⵜ ⵏ ⵓⵎⵛⴰⵡⵕ ⴷ ⵓⴳⵔⴰⵡ ⵏ ⵜⵖⴰⵔⵉⵡⵉⵏ. 

21.3 ⴰⵔ ⵜⵜⴰⵡⵥⵍⴰⵢⵏⵜ ⵜⵎⴰⵎⴽⵉⵏ ⵏ ⵜⵙⵏⵙⵉ ⵏ ⵉⴱⴹⵉⵢⵏ ⴰⴷ ⵙ ⵜⵖⵍⴼⵜ ⵏ ⵍⵡⴰⵍⵉ.  

ⴰⵎⵏⵏⵉ 22 ⵉⵎⵓⵙⵙⵓⵜⵏ ⵉⵍⵍⴰⵏ ⴹⴰⵕⵜ ⵏ ⵓⵙⵎⴰⴷ ⵏ ⵜⵙⵇⵇⵏⵜ ⵏ ⵜⵡⵓⵔⵉ   

22.1  ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵉⵜⵜⴳⴳⵏ ⵜⵉⵙⵖⴰⵏ ⵜⵉⵎⵃⵓⵍⴼⴰⵜⵉⵏ, ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 26 ⴳ ⵓⴼⵍⵍⴰ, 
ⵉⴼⴼⴰⵍⵏ ⵍⴱⴰⵏⴽ ⵃⵎⴰ ⴰⴷ ⵙⴽⵔⵏ ⵜⵉⵙⵖⴰⵏ ⵢⴰⴹⵏ ⴳ ⴽⵔⴰ ⵏ ⵜⵎⵔⵙⵍⵜ ⵏ ⵓⵕⵟⵟⴰⵍ ⵏⵉⵖ ⴷⵉ ⴽⵔⴰ ⵏ ⵓⵏⴳⵎⴰⵎ ⵉⵍⵍⴰⵏ 
ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⴰⴷ ⵙⴽⵔⵏ ⵜⵉⵎⴳⴳⵉⵢⵉⵏ ⵉⵅⵚⵚⴰⵏ ⵃⵎⴰ ⴰⴷ ⴼⵔⴳⵏ ⵉⵅⴼⴰⵡⵏ ⵏⵏⵙⵏ ⵙⴳ ⵓⵎⵏⵣⴰⵖ ⵏ 
ⵉⴱⵖⵓⵔⵏ ⴹⴰⵕⵜ ⵏ ⵓⵙⵡⵓⵔⵉ, ⵎⵇⵇⴰⵔ ⵉⵍⵍⴰ ⵓⵎⵏⵣⴰⵖ ⴰⴷ  ⴷ ⴰⵏⵉⵍⴰⵡ, ⴰⴷⵉⵎⴰⵏ ⵏⵉⵖ ⴰⵎⵓⵎⵎⴰⵏ.  

22.2  ⵉⵇⵇⴰⵏ ⴷ ⵡⵓⴳⴳⵉⴷⵏ ⵉⵜⵜⴳⴳⵏ ⵜⵉⵙⵖⴰⵏ ⵜⵉⵎⵃⵓⵍⴼⴰⵜⵉⵏ, ⵉⵍⵍⴰⵏ ⴳ ⵜⵍⴳⴰⵎⵜ « ⴰ » ⵉⵜⵜⴰⵡⴱⴷⴰⵔⵏ ⴳ 

ⵓⵎⵏⵏⵉ 26 ⴳ ⵡⴰⴷⴷⴰ, ⵏⵏⴰ ⵉⵜⵜⴰⵊⵊⴰⵏ ⵍⴱⴰⵏⴽ ⵃⵎⴰ ⴰⴷ ⵙⴽⵔⵏ ⵜⵉⵙⵖⴰⵏ ⵢⴰⴹⵏ ⴳ ⴽⵔⴰ ⵏ ⵜⵎⵙⵙⵓⵔⵜ ⵖⵔ ⵜⵍⵍⴰ 

ⵜⵙⵇⵇⵏⵜ ⵏ ⵜⵡⵓⵔⵉ ⴷ ⵍⴱⴰⵏⴽ (ⵙ ⵎⴰ ⴷⵉⴳⵙ ⵉⵍⵍⴰⵏ ⵙⴳ ⴽⵔⴰ ⵏ ⵓⵏⴼⴽⴰⵢ ⵏⵉⵖ ⴰⵎⵍⵜⴰⵖ ⵏⵉⵖ ⴰⴳⵏⵙⴰⵙ), ⴰⴷ ⵙⴽⵔⵏ 

ⵜⵉⵎⴳⴳⵉⵢⵉⵏ ⵉⵅⵚⵚⴰⵏ ⵃⵎⴰ ⴰⴷ ⴼⵔⴳⵏ ⵉⵅⴼⴰⵡⵏ ⵏⵏⵙⵏ ⵙⴳ ⵓⵎⵏⵣⴰⵖ ⵏ ⵉⴱⵖⵓⵔⵏ ⴹⴰⵕⵜ ⵏ ⵓⵙⵡⵓⵔⵉ, ⵎⵇⵇⴰⵔ ⵉⵍⵍⴰ 

ⵓⵎⵏⵣⴰⵖ ⴰⴷ  ⴷ ⴰⵏⵉⵍⴰⵡ, ⴰⴷⵉⵎⴰⵏ ⵏⵉⵖ ⴰⵎⵓⵎⵎⴰⵏ.  

22.3  ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏⵏⴰ ⵉⵥⴹⴰⵕⵏ ⴰⴷ ⵎⵎⴰⵜⵜⵉⵏ ⴰⴷ ⵙⵡⵓⵔⵉⵏ ⴳ ⴽⵔⴰ ⵏ ⵓⵏⴳⵎⴰⵎ ⵉⵍⵍⴰⵏ ⴷⴷⴰⵡ ⵏ 

ⵜⵉⴹⴰⴼ ⵏ ⵍⴱⴰⵏⴽ, ⵏⵉⵖ ⴽⵔⴰ ⵏ ⵜⵎⵙⵙⵏⵜⵉⵜ ⵏⵉⵖ ⵜⴰⵎⴰⴷⴷⴰⵙⵜ ⵏⵏⴰ ⵎⵓ ⵣⴷⵉⵏ ⵉⵎⵓⵙⵙⵓⵜⵏ ⵏⵏⵙ ⴽⵉⴳⴰⵏ ⴷ ⵉⵎⵓⵙⵙⵓⵜⵏ 

ⵏ ⵍⴱⴰⵏⴽ, ⴰⴷ ⴰⴳⵉⵏ ⴰⴷ ⵙⵎⴽⵍⵏ ⴽⵓ ⴰⵙⵇⵙⵉ ⵉⵥⴹⴰⵕⵏ ⴰⴷ ⵖⵓⵔⵙ ⵢⵉⵍⵉ ⴽⵔⴰ ⵏ ⵓⵎⵢⴰⵙⵙⴰ ⴷ ⴱⴰⴱ ⵏ ⵜⵡⵓⵔⵉ ⵏ 

ⵉⵎⴰⵍ. 

22.4  ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵙⵏⵖⵎⵙⵏ ⵉⵏⵙⵙⵉⵅⴼⵏ ⵏⵏⵙⵏ ⴷ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ  

ⵙ ⵉⵙⴽⴰⵏⵏ ⵏ ⵜⵡⵓⵔⵉ ⵏⵏⴰ ⵉⵥⴹⴰⵕⵏ ⴰⴷ ⵉⵍⵉⵏ ⴷ ⴰⵙⴰⴳⵎ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⴰⵏⵉⵍⴰⵡ, ⴰⴷⵉⵎⴰⵏ ⵏⵉⵖ ⴰⵎⵓⵎⵎⴰⵏ. 

22.5  ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⴰⴷ ⵔⴰⵔⵏ ⵜⴰⵖⴹⴼⵜ ⵉ ⵓⵣⵎⵣ ⵏ ⵚⴹⵉⵚ ⵏ ⵡⴰⵢⵢⵓⵔⵏ ⴷⴰⵜ ⵏ ⵡⴰⴹⵓⴼ ⵏ 

ⵜⵙⵎⵉⴳⴰⵍ ⵏⵏⵙⵏ ⵜⵉⵎⴰⵢⵏⵓⵜⵉⵏ. ⵡⴰⵅⵅⴰ ⴰⵎⵎⵏ, ⵉⵣⵔⵉ ⵉ ⵍⵡⴰⵍⵉ ⴰⴷ ⵉⴼⴽ ⴽⵔⴰ ⵏ ⵓⵙⵍⵉⴷ ⴰⵙⵎⴷⴰⵏ ⵏⵉⵖ ⴰⴳⵣⵎⴰⵏ 

ⵉ ⵜⴼⴰⴷⴰ ⴰⴷ ⴷⴼⴼⵉⵔ ⵏ ⵓⵎⵛⴰⵡⴰⵕ ⴷ ⵓⴳⵔⴰⵡ ⵏ ⵜⵖⴰⵔⵉⵡⵉⵏ. 

22.6  ⵓⵔ ⵉⴽⴽⵉ  ⵓⵍⵓⴳⵏ ⴰⴷ ⵅⴼ ⵉⵎⵙⵡⵓⵔⵉⵢⵏ ⵏⵏⴰ ⵉⵜⵜⴼⵖⵏ ⵍⴱⴰⵏⴽ ⴷⴰⵜ ⵏ ⵓⵙⵓⴷⴻⴷ ⵏⵏⵙⵏ.  

ⴰⵎⵏⵏⵉ 23 ⴰⵙⵏⵖⵎⵙ ⵙ ⵡⵓⵏⵓⴼ ⵏ ⵜⵖⵔⴰⵉⵡⵉⵏ 

23.1  ⵉⵣⵔⵉ ⵉ ⴽⵓ ⴰⵎⵙⵡⵓⵔⵉ ⵖⵔ ⵜⵍⵍⴰ ⵜⵓⵙⵙⵏⴰ ⵏⵉⵖ ⵉⵥⵕⴰ ⴽⵔⴰ ⵏ ⵉⵎⵊⵕⵉⵜⵏ ⵉⵜⵜⴰⵡⴱⴷⴰⵔⵏ ⴳ ⵓⴳⵟⵟⵓⵎ 
23.2 ⴰⴷ ⵉⵙⵏⵖⵎⵙ ⵜⴰⵙⵖⵏⵜ ⵏ ⵜⵔⵓⵙⵉ, ⴳ ⵓⵙⴰⵜⵉ ⵏ ⵓⵏⴳⵔⴰⵡ ⵏ ⵓⴱⵔⵔⵉ ⵏ ⵜⵖⴰⵔⵉⵡⵉⵏ ⵏⵏⴰ ⵜ ⵉⵙⵔⵙ ⵍⴱⴰⵏⴽ. 

ⴰⵔ ⵉⵥⵍⴰⵢ ⵓⵏⴳⵔⴰⵡ ⴰⴷ ⵇⴰⵃ ⵜⵉⵏⴼⵔⵓⵜⵉⵏ ⵉⵡⴰⵜⵜⵙⵏ ⴰⴼⵔⴰⴳ ⵏ ⵉⵣⵔⴼⴰⵏ ⵏ ⵓⵎⴳⴰⵢ ⵏ ⵓⴱⵔⵔⵉ, ⴰⵡⴷ ⵉⵣⵔⴼⴰⵏ ⵏ 
ⵓⵎⵙⵡⵓⵔⵉ ⵅⴼ ⵓⵙⴽⴽⵉⵏ ⵏⵏⵙ. 

23.2 ⵥⵍⵉⵏ ⵉⵎⵊⵕⵉⵜⵏ ⵏⵏⴰ ⵉⵣⵎⵔⵏ ⴰⴷ ⵙⵙⵉⵡⴹⵏ ⵖⵔ ⵓⴱⵔⵔⵉ ⵅⴼ ⴽⵔⴰ ⵏ ⵡⵓⵏⵓⴼ ⵏ ⵜⵖⴰⵔⵉⵡⵉⵏ ⵙ ⵜⵕⵥⵉ ⵏ 
ⵉⵎⵏⵣⴰⵢⵏ ⵏ ⵓⵎⵣⵉⵣⵡⵔ ⴷ ⴰⵣⵣⵔⴰⵢ ⵏ ⵢⵉⵔⵉⵎ ⴷ ⵓⵣⵣⴳⵉⵔ ⵏ ⵜⵏⵎⴰⵇⵇⴰⵙⵉⵏ ⵏ ⵍⴱⴰⵏⴽ, ⴰⵎⵏⵣⴰⵖ ⵏ ⵉⴱⵖⵓⵔⵏ, 
ⴰⵙⵡⵓⵔⵉ ⵏ ⵉⵏⵖⵎⵉⵙⵏ ⵉⴼⴼⵔⵏ ⵙ ⴳⴰⵔ ⵜⵖⴰⵔⴰⵙⵜ, ⴰⴽⵏⴰⴷ ⵏ ⵜⵏⵜⴰⵎⵉⵏ ⵏ ⵓⵎⵉⴹⴰⵏ ⵏⵉⵖ ⵜⴰⵏⴰⴹⵉⵏ ⵏ ⵓⵣⵣⵔⴰⵢ, 
ⴰⴽⵕⴼⴹ, ⵜⴰⴽⵏⵏⴹⵜ, ⴰⵃⵡⵡⵙ ⵏ ⵡⴰⴳⵍⴰ ⵏ ⵍⴱⴰⵏⴽ, ⴰⵙⴳⵓⴼⵙⵓ, ⴰⵙⵏⵓⵃⵢⵓ ⴷ ⵜⵓⴷⵓⵜ ⵏ ⵜⵡⵙⵉⵜ. 

23.3 ⴰⵔ ⵜⵜⴰⵡⵥⵍⴰⵢⵏⵜ ⵜⵎⴰⵎⴽⵉⵏ ⵏ ⵜⵙⵏⵙⵉ ⵏ ⵓⵎⵏⵏⵉ ⴰⴷ ⵙ ⵜⵖⵍⴼⵜ ⵏ ⵍⵡⴰⵍⵉ. 

ⴰⵎⵏⵏⵉ 24  ⵉⵎⵢⴰⵙⵙⴰⵜⵏ ⴷ ⵡⴰⵎⵎⴰⴽⵏ ⵏ ⵓⵙⵏⵖⵎⵙ 

24.1 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵣⵔⴽⵏ ⵉⵍⵓⴳⵏⵏ ⵉⴳⵯⵏⵙⴰⵏⵏ ⵏ ⵍⴱⴰⵏⴽ ⵙ ⵎⴰ ⵉⵣⴷⵉⵏ ⴷ ⵓⵎⵢⴰⵡⴰⴹ ⴷ 
ⵉⵎⵢⴰⵙⵙⴰⵜⵏ ⴷ ⵡⴰⵎⵎⴰⴽⵏ ⵏ ⵓⵙⵏⵖⵎⵙ, ⵙ ⴽⵓ ⴰⴳⴰⵎⴰ ⵏⵏⵙⵏ.  

24.2 ⵓⵔ ⴰⵙⵏ ⵉⵣⵔⵉ ⴰⴷ ⵙⵙⵓⵜⵔⵏ ⴰⵎⵢⴰⵡⴰⴹ ⴷ ⵡⴰⵎⵎⴰⴽⵏ ⵏ ⵓⵙⵏⵖⵎⵙ ⴷ ⴰⴷ ⵙⴰⴷⵎⵔⵏ ⵉ ⵓⵙⵇⵙⴰⵢ ⵏⵉⵖ ⴰⴷ 
ⴱⵔⵔⵃⵏ, ⵙ ⴽⵓ ⵜⴰⵎⴰⵎⴽⵜ ⵉⵍⵍⴰⵏ, ⵙ ⵡⵓⵎⵍⴰⵏ ⵉⵥⵍⵉⵏ ⵙ ⵍⴱⴰⵏⴽ ⴷ ⵉⵎⵓⵙⵙⵓⵜⵏ ⵏⵏⵙ, ⵉⵖ ⵓⵔ ⵜⵍⵍⵉ ⴽⵔⴰ ⵏ ⵜⵓⵔⴰⴳⵜ 
ⵉⵅⵚⵚⴰⵏ ⵉ ⵓⵢⵏⵏⴰ. 

ⴰⵎⵏⵏⵉ 25 ⴰⵙⵎⵔⵙ ⵏ ⵡⴰⵏⵜⵉⵔⵏⵉⵜ ⴷ ⵉⵥⴹⵡⴰⵏ ⵉⵏⴰⵎⵓⵏⵏ 

25.1   ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ, ⴳ ⵓⵙⴰⵜⵉ ⵏ ⵉⴳⵉ ⵏ ⵜⵙⵖⴰⵏ ⵏⵏⵙⵏ, ⴰⴷ ⵙⵎⵔⵙⵏ ⴰⵏⵜⵉⵔⵏⵉⵜ ⴷ ⵉⵥⴹⵡⴰⵏ ⵉⵏⴰⵎⵓⵏⵏ 
ⵙ ⵜⵎⴰⵎⴽⵜ ⵜⴰⵎⵙⵜⴳⴳⴰⵔⵜ, ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ. 

ⵉⵅⵚⵚⴰ ⴰⵙⵏ ⴰⴷ ⵔⴰⵔⵏ ⵜⴰⵖⴹⴼⵜ, ⵡⴰⵅⵅⴰ ⵉ ⵉⵙⴽⴽⵉⵏⵏ ⵉⵏⵉⵎⴰⵏⵏ, ⴰⴷ ⵓⵔ ⵉⵙⵙⴰⵡⴰⴹ ⵓⵙⵎⵔⵙ ⵏⵏⵙⵏ ⵏ ⵜⵉⴽⵏⵓⵍⵓⵊⵉⵜ 
ⵏ ⵡⵓⵎⵍⴰⵏ ⴷ ⵓⵎⵢⴰⵡⴰⴹ, ⵙ ⴽⵓ ⵜⴰⵎⴰⵎⴽⵜ ⵉⵍⵍⴰⵏ, ⵖⵔ ⵜⵕⵥⵉ ⵏ ⵓⵙⵓⵎⵍ ⵏⵉⵖ ⵜⴰⵡⵍⴰⴼⵜ ⵏ ⵍⴱⴰⵏⴽ. 

25.2   ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⵙⵎⵔⵙⵏ ⴰⵏⵙⴰ ⴰⵍⵉⴽⵟⵕⵓⵏⵉ ⵏⵏⴰ ⵉⵙⵔⵙ ⵍⴱⴰⵏⴽ ⵖⴰⵙ ⵉ ⵉⵙⴽⴽⵉⵏⵏ ⵉⵣⵣⵓⵍⴰⵏⵏ 
ⴳ ⵓⵙⴰⵜⵉ ⵏ ⵉⴳⵉ ⵏ ⵜⵙⵖⴰⵏ ⵏⵏⵙⵏ. 

ⴰⵎⵏⵏⵉ 25 (ⵢⵓⵍⵙⵏ) ⵜⴰⵎⴰⴼⴰⵡⵜ ⴷ ⵡⵓⴹⵓⴼ ⵏ ⵡⵓⵎⵍⴰⵏ 

ⴰⵔ ⵜⵜⴰⵡⵣⵏ ⵉⵎⵙⵡⵓⵔⵉⵢⵏ ⵉⵎⵏⵜⴰⵢⵏ ⵅⴼ ⵓⴱⵣⴰⵔ ⵙ ⵜⵎⴰⵎⴽⵜ ⵉⵕⵡⴰⵏ ⴳ ⵓⵏⴳⵔⴰⵡ ⵏ ⵜⵎⴰⴼⴰⵡⵜ ⴳ ⵍⴱⴰⵏⴽ. ⵓⵔ 
ⴰⵙⵏ ⵉⵣⵔⵉ ⴰⴷ ⵙⴱⴷⴷⵏ, ⵙ ⴽⵓ ⵜⴰⵎⴰⵎⴽⵜ ⵉⵍⵍⴰⵏ, ⵉⴳⵉ ⵏ ⵓⵣⵔⴼ ⵏ ⵡⵓⴹⵓⴼ ⵏ ⵡⵓⵎⵍⴰⵏ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ 
ⵓⵙⵍⴳⵏ ⵓⵟⵟⵓⵏ 31-13, ⴰⵎ ⴰⵢⵍⵍⵉ ⵉⵍⵍⴰⵏ ⴳ ⵜⵖⵍⴼⵜ ⵏ ⵍⵡⴰⵍⵉ. 

ⴰⵎⴰⴳⵔⴰⴷ ⵡⵉⵙ ⴽⴽⵓⵥ 
 

ⵉⴱⴹⵉⵢⵏ ⵉⵎⵥⵍⴰⵏ ⵓⵙⵏⵉⵙⵏ  
ⴳ ⵜⵙⵖⴰⵏ ⵜⵉⵎⵃⵓⵍⴼⴰⵜⵉⵏ 
 

ⴰⵎⵏⵏⵉ 26 ⵜⵉⵙⵖⴰⵏ ⵜⵉⵎⵃⵓⵍⴼⴰⵜⵉⵏ 

26.1   ⴰⵔ ⵜⵜⴰⴷⴼⵏ ⴳ ⵜⵙⵖⴰⵏ ⵜⵉⵎⵃⵓⵍⴼⴰⵜⵉⵏ ⴽⵓ ⵎⴰ ⵖⵔⵙ ⵜⵣⵎⵔⵜ ⵏ ⵜⵉⴽⴽⵉ ⵉ ⵡⵓⴳⴳⵉⴷⵏ ⵏⵉⵖ ⵉⵎⵙⵡⵓⵔⵉⵢⵏ 
ⵏⵏⴰ ⵜⵜ ⵉⵜⵜⴳⴳⵏ, ⴰⵣⵔⴼ ⵏ ⵡⵓⴹⵓⴼ ⵏ ⵡⵓⵎⵍⴰⵏ ⵉⵎⵥⵍⴰⵏ: 

ⵜⴰⵍⴳⴰⵎⵜ « ⴰ » - ⴷⵉⴳⵙ ⵜⵙⵖⴰⵏ ⵏ : 

 ⵍⵡⴰⵍⵉ, 

 ⴰⵏⵎⵀⴰⵍ ⴰⵎⴰⵜⴰⵢ, 

 ⴰⵎⵛⵛⵉⵡⵕ ⴷ ⵓⵎⵙⵜⴳⴳⴰⵔ ⵏ ⵜⵙⵎⵉⴳⴰⵍ ⵖⵔ ⵍⵡⴰⵍⵉ ⵏⵉⵖ ⴰⵏⵎⵀⴰⵍ ⴰⵎⴰⵜⴰⵢ, 

 ⴰⵏⵎⵀⴰⵍ ⵏ ⴽⵔⴰ ⵏ ⵜⴳⵣⵣⵓⵎⵜ (ⵜⴰⵎⵀⵍⴰ ⵏⵉⵖ ⵜⴰⵣⵓⵏⵉ ⵏ ⵜⵎⵙⵙⵓⴳⵓⵔⵜ ⵜⴰⵏⴰⵎⵎⴰⵙⵜ), 

 ⴰⵎⵙⵜⴳⴳⴰⵔ ⵏ ⵜⵙⵖⵏⵜ,  
 ⴰⵎⴰⵔⵉ ⵏ ⵓⵏⵎⵀⴰⵍ, 

 ⵜⴰⵎⵀⵍⴰ ⵏ ⴽⵔⴰ ⵏ ⵡⴰⵢⵢⴰⵡ ⵏⵉⵖ ⴽⵔⴰ ⵏ ⵜⵙⵏⵓⵔⴰⵢⵜ ⵏ ⵍⴱⴰⵏⴽ. 

ⵜⴰⵍⴳⴰⵎⵜ « ⴱ » : 

 ⵜⵉⵙⵖⴰⵏ ⵏⵏⴰ ⵉⵜⵜⴰⵊⵊⴰⵏ ⵉⵎⵙⵡⵓⵔⵉⵢⵏ ⴰⴷ ⴰⴷⴼⵏ ⵎⵇⵇⴰⵔ ⵙ ⵓⴼⵔⵉⵙ ⴰⵔⵙⵓⵍⴰⵏ ⵙ: 

1. ⵉⵙⴷⴰⵡⵏ ⵏ ⵉⵏⴳⵎⴰⵎⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⴰⵢⵢⴰⵡⵏ ⵏⵏⵙ, ⵜⵉⵎⵙⵙⵓⵔⵉⵏ 
ⵜⵉⵢⵎⵎⴰⵜⵉⵏ ⵏⵉⵖ ⵜⵉⵎⵙⵙⵏⵜⴰⵢ ⵏⵏⴰ ⴰⵙ ⵉⴹⴼⴰⵕⵏ ⵏⵉⵖ ⵉⵙⴷⴰⵡⵏ ⵏ ⵜⵎⵙⵙⵓⵔⵉⵏ ⵜⵉⴳⵏⵙⴰⵙⵉⵏ ⵏ 
ⵍⴱⴰⵏⴽ,  

2. ⴽⵔⴰ ⵏ ⵡⵓⵎⵍⴰⵏ ⵉⵎⵃⵓⵍⴼⴰⵏⵏ ⵅⴼ ⵉⴳⵎⴰⵎⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ ⵏⵉⵖ ⵅⴼ 
ⵜⵎⵙⵙⵓⵔⵉⵏ ⵜⵉⴳⵏⵙⴰⵙⵉⵏ ⵏ ⵍⴱⴰⵏⴽ,  

3. ⴽⵔⴰ ⵏ ⵡⵓⵎⵍⴰⵏ ⵉⵎⵃⵓⵍⴼⴰⵏⵏ, ⵙⵍⴰⵡⴰⵏ ⴰⴽⴽⵯ ⵙ ⵓⵣⵎⵣⵣⵓ ⵏ ⵜⵙⵎⵉⴳⵍⵜ ⵏ ⵓⵣⵣⵔⴰⵢ, ⵜⵉⴹⴰⴼ, 
ⵏⵉⵖ ⴰⵙⵏⴼⵍ ⵏ ⵓⴷⵖⴰⵔ ⵏⵏⴰ ⵖⵔ ⵉⵍⵍⴰ ⵓⵣⵔⴼ ⵏ ⵡⵓⴹⵓⴼ ⵏ ⵡⵓⵎⵍⴰⵏ ⴰⴷ. ⴰⵔ ⵜⵜⵉⵍⵉⵏ ⴳ ⵜⵍⴳⴰⵎⵜ 
« ⴱ » ⵉⵎⵙⵡⵓⵔⵉⵢⵏ ⵏⵏⴰ ⵉⵥⴹⴰⵕⵏ ⴰⴷ ⴰⵎⵥⵏ ⵓⵎⵍⴰⵏ ⴰⴷ ⵙ ⵓⵙⴰⵎⴰ;   

 ⵜⵉⵙⵖⴰⵏ ⵏⵏⴰ ⵉⵜⵜⴰⴽⴽⴰⵏ ⵉ ⵉⵎⵙⵡⵓⵔⵉⵢⵏ ⴰⵣⵔⴼ ⴰⴷ ⴽⵛⵎⵏ ⴳ ⵜⵎⵙⵍⴰⵢⵜ ⵏ ⵉⴳⴰⴷⴰⵣⵏ ⵓⴷⵔⵉⵎⵏ ⴷ 
ⵉⵥⵕⴼⴰⵏⵏ ⵉ ⵓⵎⵉⴹⴰⵏ ⵏ ⵍⴱⴰⵏⴽ. 

26.2  ⴰⵔ ⵜⵜⴰⵣⵏⵏ ⵉⵏⵎⵀⴰⵍⵏ ⵜⴰⵍⴳⴰⵎⵜ ⵏ ⵉⵎⵙⵡⵓⵔⵉⵢⵏ ⵉⵟⵟⴼⵏ ⵜⵉⵙⵖⴰⵏ ⴰⴷ ⵉ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ 
ⵉⵎⵉⵣⵉⵢⵏ. ⴰⵔ ⵉⵜⵜⵉⵍⵉ ⵓⵙⵎⴰⵢⵏⵓ ⵏ ⵜⵍⴳⴰⵎⵜ ⴰⴷ ⴽⵓ ⴰⵙⴳⴳⵯⴰⵙ. 

ⴰⵎⵏⵏⵉ 27 ⵉⵍⵓⴳⵏⵏ ⵉⵎⵥⵍⴰⵏ 

27.1  ⵉⴳⴷⵍ ⵅⴼ ⵡⵓⴳⴳⵉⴷⵏ ⴷ ⵉⵎⵙⵡⵓⵔⵉⵢⵏ ⵉⵜⵜⴳⴳⴰⵏ ⵜⵉⵡⵓⵔⵉⵡⵉⵏ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 26 ⴳ ⵓⴼⵍⵍⴰ, 
ⴰⴷ ⴰⵎⵥⵏ, ⵙ ⵓⵙⵔⵉⴷ ⵏⵉⵖ ⵙ ⴽⵔⴰ ⵏ ⵡⵓⴳⴳⵉⴷⵏ ⵢⴰⴹⵏ, ⵉⵙⴷⴰⵡⵏ ⵏ ⵉⵏⴳⵎⴰⵎⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, 
ⵏⵉⵖ ⴰⵢⵢⴰⵡⵏ ⵏⵏⵙ, ⵜⵉⵎⵙⵙⵓⵔⵉⵏ ⵜⵉⵢⵎⵎⴰⵜⵉⵏ ⵏⵉⵖ ⵜⵉⵎⵙⵙⵏⵜⴰⵢ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵉⵏⴳⵎⴰⵎⵏ ⵉⵏⵏ.  

ⵉⴳⴷⵍ ⵅⴼ ⵉⵎⵙⵡⵓⵔⵉⵢⵏ ⵉⵜⵜⴳⴳⴰⵏ ⵜⵉⵙⵖⴰⵏ ⵏ ⵜⵍⴳⴰⵎⵜ « ⴰ » ⴷ « ⴱ » ⴳ ⵓⴼⵍⵍⴰ, ⴰⴷ ⵙⵙⴼⴰⵡⵏ ⵏⵉⵖ ⴰⴷ ⴰⵡⵙⵏ 
ⵉ ⴽⵔⴰ ⵏ ⵢⴰⵏ ⵃⵎⴰ ⴰⴷ ⵜⵜⴰⵡⵣⵣⴳⵔ ⴽⵔⴰ ⵜⵎⵀⵍⵜ ⵅⴼ ⵉⵎⴰⵙⵙⵏ ⵉⵥⵕⴼⴰⵏⵏ ⵏⵏⴰ ⵢⵓⴳⴷⵍⵏ ⵖⵉⴼⵙⵏ ⵉⵖ ⵜⴳⴰ ⵜⴰⵎⵀⵍⵜ 
ⵏⴳⵔⴰⵙⵏ. 

ⵡⴰⵅⵅⴰ ⴰⵎⵎⵏ, ⵜⵣⵔⵉ ⴰⵙⵏ ⵜⵙⵓⵍⵜ ⴳ ⵓⵙⵡⵓⴷⴷⵓ ⵏ ⵉⵙⴷⴰⵡⵏ ⵉⵥⵕⴼⴰⵏⵏ ⵏⵏⴰ ⵙⵓⵍⵏ ⵖⵔⵙⵏ ⴰⴷⴷⴰⵢ ⵖⵉⴼⵙⵏ 
ⵜⵜⵡⴰⵣⵣⴳⵔⵏ ⵉⴱⴹⵉⵢⵏ ⵉⵜⵜⴰⵡⴱⴷⴰⵔⵏ ⴳ ⵓⴼⵍⵍⴰ. ⴷ ⵢⴰⵏ ⵓⵙⴽⴽⵉⵏ ⵉⵜⵜⵉⵍⵉ ⵅⴼ ⵉⵙⴷⴰⵡⵏ ⵉⵥⵕⴼⴰⵏⵏ ⵏⵏⴰ ⵜⵏ 
ⵉⴽⴽⵓⵙⴰⵏ.  

ⵉⵣⵔⵉ ⵖⴰⵙ ⵓⵎⵓⵜⵜⵉ ⵏ ⵉⵙⴷⴰⵡⵏ ⵉⵥⵕⴼⴰⵏⵏ ⴰⴷ ⵉⵜⵜⵓⵙⵙⵓⵔⴳⵏ, ⴰⵡⴷ ⵉⴳⵉ ⵉⵍⴻⵍⵍⵉ ⵏ ⵉⵣⵔⴼⴰⵏ ⵏⵏⴰ ⵙ ⵉⵥⵍⵉⵏ. 
ⵉⵇⵇⴰⵏ ⴷ ⴰⴷ ⵜⴰⵡⵉ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⴰⵏⵖⵎⵉⵙ ⵙ ⵓⵎⵓⵜⵜⵉ ⴰⴷ ⴰⴷⴷⴰⵢ ⵢⵉⵍⵉ, ⵙ 
ⵡⴰⵎⵎⴰⴽⵏ ⵉⵍⵉⴽⵟⵕⵓⵏⵉⵢⵏ ⵉⴼⵍⵙⵏ. 

ⵉⴳⴰ ⵓⵏⴰⵎⴽ ⵏ « ⵉⵙⴷⴰⵡⵏ ⵉⵥⵕⴼⴰⵏⵏ » ⴳ ⵓⵙⵍⴳⵏ ⴰⴷ, ⵉⵙⴷⴰⵡⵏ ⵏ ⵓⴷⴳⴰⵔ ⵏⵉⵖ ⵏⵏⴰ ⵉⵜⵜⴰⵊⵊⴰⵏ ⴰⴷ ⵢⵉⵍⵉ ⵡⴰⵎⵎⴰⵥ ⵏ 
ⵡⴰⵎⵓⵔⵏ ⵙⴳ ⵓⴷⴳⴰⵔ, ⴰⵡⴷ ⵉⵙⴷⴰⵡⵏ ⵏ ⵓⵕⵟⵟⴰⵍ ⴱⵍⴰ ⵉⵙⵍⴽⵉⵏⵏ ⵏ ⵓⵙⵔⵓⵙ ⴷ ⵜⴼⵔⵉⵡⵉⵏ ⵏ ⵓⴼⵏⵉⵇ ⵉⴼⴼⵖⵏ ⵙⴳ 
ⵉⴷ ⵍⴱⴰⵏⴽ. 

27.2 ⵓⵔ ⵉⵜⵜⴰⵡⵣⵣⴳⴰⵔ ⵓⴳⴷⴷⵓⵍ ⴳ ⵓⴳⵟⵟⵓⵎ 27.1 ⴳ ⵓⴼⵍⵍⴰ, ⵅⴼ ⵉⵎⵙⵡⵓⵔⵉⵢⵏ ⵏⵏⴰ ⵉⵣⵣⵔⵉⵏ 
ⴰⵙⵡⵓⴷⴷⵓ ⵏ ⵡⴰⵛⵛⴽⴰⵕ ⵏⵏⵙⵏ ⵏ ⵉⵙⴷⴰⵡⵏ ⵉⵥⵕⴼⴰⵏⵏ ⵉ ⵉⵡⴷⴰⵏ ⵉⵣⵣⵓⵍⴰⵏⵏ ⵢⴰⴹⵏ ⵉⵙⵡⵓⵔⵉⵢⵏ ⴳ ⵓⵙⴰⵜⵉ ⵏ ⵜⵎⴰⵙⴰⵢⵉⵏ 
ⵜⵉⵎⴰⵜⴰⵢⵉⵏ ⵏ ⵓⵎⵙⵙⵓⴳⵓⵔ ⵏⵉⵖ ⵏⵏⴰ ⵉⵙⵢⴰⴼⵓⵏ ⵙ ⵜⵖⴰⵔⴰⵙⵜ ⵏ ⵓⴽⵛⵛⵓⵎ ⵏ ⵉⵏⴳⵎⴰⵎⵏ ⵏ ⵓⵙⵙⴰⵔⵓ ⴰⵎⴳⵔⵓ, ⴱⵕⵕⴰ 
ⵉⵏⴳⵎⴰⵎⵏ ⵏ ⵓⵙⵙⴰⵔⵓ ⴰⵎⴳⵔⵓ, ⵏⵏⴰ ⵎⵓ ⵜⵡⴰⵜⵜⵙ ⵜⵙⵔⵜⵉⵜ ⵏⵏⵙ ⵏ ⵓⵙⵙⴰⵔⵓ ⵉⵏⵎⴳⵎⴰⵎⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ 
ⵍⴱⴰⵏⴽ. 

27.3 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏⵏⴰ ⵉⵜⵜⴳⴳⴰⵏ ⵜⵉⵙⵖⴰⵏ ⵉⵜⵜⴰⵡⴱⴷⴰⵔⵏ ⴳ ⵓⵎⵏⵏⵉ 26 ⴳ ⵓⴼⵍⵍⴰ, ⴰⴷ ⵙⵏⵖⵎⵙⵏ 
ⵜⴰⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ, ⵙ ⵡⴰⵎⵎⴰⴽⵏ ⵉⵍⵉⴽⵟⵕⵓⵏⵉⵢⵏ ⵉⴼⵍⵙⵏ, ⴳ ⵓⵣⵎⵣ ⵏ ⴽⵕⴰⵎⵔⴰⵡ ⵏ 
ⵡⵓⵙⵙⴰⵏ ⵙⴳ ⵓⵣⵎⵎⴻⵎ ⵏⵏⵙⵏ ⴳ ⵜⵍⴳⴰⵎⵜ « ⴰ » ⵏⵉⵖ « ⴱ », ⵙ ⵡⵓⵎⵍⴰⵏ ⴰⴷ: 

 ⵜⴰⵍⴳⴰⵎⵜ ⵏ ⵉⵎⵉⴹⴰⵏⵏ ⵏ ⵉⵙⴷⴰⵡⵏ ⵉⵥⵕⴼⴰⵏⵏ ⴷ ⵉⵎⵉⴹⴰⵏⵏ ⵎⵓ ⵉⵣⵔⵉ ⵓⵣⵎⵎⴻⵎ ⵏ ⵎⴰ ⵉⵜⵜⵡⴰⵙⵙⵏⵏ ⵙ ⵜⵎⵀⴰⵍ 
ⵏ ⵓⴳⴰⴷⴰⵣ, ⵉⵏⵏⵓⵕⵥⵎⵏ ⵙ ⵢⵉⵙⵎ ⵏⵏⵙ ⵏⵉⵖ ⵏⵏⴰ ⵉⵟⵟⴼ ⵉⵙⵏ, ⵙ ⵢⵉⵅⴼ ⵏⵏⵙ ⵏⵉⵖ ⵙ ⵓⴷⵔⴰⵡ, ⵜⴰⵏⴱⴰⴹⵜ ⵏ 
ⵜⵖⵜⴰⵙⵜ, ⴳ ⵉⴷⵍⵉⵙⵏ ⵏ ⵍⴱⴰⵏⴽ ⵏⵉⵖ ⴷⵉ ⴽⵔⴰ ⵏ ⵜⵎⵔⵙⵍⵜ ⵢⴰⴹⵏ;   

 ⴰⵛⵛⴽⴰⵕ ⵏ ⵉⵙⴷⴰⵡⵏ ⵉⵥⵕⴼⴰⵏⵏ, ⵏⵏⴰ ⵢⵓⵎⵥ ⵙ ⵢⵉⵅⴼ ⵏⵏⵙ ⵏⵉⵖ ⵙ ⵜⵖⴰⵔⴰⵙⵜ ⵏ ⴽⵔⴰ ⵏ ⵢⴰⵏ, ⵉⴼⴼⵖⵏ ⵙⴳ 
ⵉⵏⴳⵎⴰⵎⵏ ⵉⵍⵍⴰⵏ ⴷⴷⴰⵡ ⵏ ⵜⵉⴹⴰⴼ ⵏ ⵍⴱⴰⵏⴽ, ⵏⵉⵖ ⴰⵢⵢⴰⵡⵏ, ⵜⵉⵎⵙⵙⵓⵔⵉⵏ ⵜⵉⵢⵎⵎⴰⵜⵉⵏ ⵏⵉⵖ ⵜⵉⵎⵙⵙⵏⵜⴰⵢ 
ⵉⴹⴼⴰⵕⵏ ⵉⵏⴳⵎⴰⵎⵏ ⵉⵏⵏ; 

 ⴰⵛⵛⴽⴰⵕ ⵏ ⵉⵙⴷⴰⵡⵏ ⵉⵥⵕⴼⴰⵏⵏ, ⵏⵉⵖ ⴽⵓ ⵉⵎⵉⵙ ⴰⵥⵕⴼⴰⵏ, ⵉⴼⴼⵖⵏ ⵏⵏⵉⵖ ⵉⵍⵍⴰⵏ ⴳ ⵉⴳⴰⴷⴰⵣⵏ ⵏⵏⴰ ⴷⵉⴳⵙⵏ 
ⵉⴽⵛⵛⵎ ⵍⴱⴰⵏⴽ ⵙ ⵜⵎⴰⵎⴽⵜ ⵜⵓⵙⵔⵉⴷⵜ ⵏⵉⵖ ⵜⴰⵔⵓⵙⵔⵉⴷⵜ. 

27.4 ⴰⵔ ⵜⵜⴰⵡⵙⵔⴰⵙⵏⵜ ⵜⵙⴳⵓⵔⵉⵡⵉⵏ ⵉⵜⵜⴰⵡⴱⴷⴰⵔⵏ ⴳ ⵓⴳⵟⵟⵓⵎ 27.3 ⴳ ⵓⴼⵍⵍⴰ, ⵉⵎⵓⵏⵏ ⴷ ⵉⵣⵓⵔⴰⵜ 
ⵏⵏⵙⵏⵜ ⴳ ⵉⵎⴰⵔⵓⵣⵏ 3 ⴷ 4, ⵖⵔ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ, ⵙ ⵡⴰⵎⵎⴰⴽⵏ ⵉⵍⵉⴽⵟⵕⵓⵏⵉⵢⵏ ⵉⴼⵍⵙⵏ, 
ⴷⴰⵜ ⵏ 31 ⵉⵏⵏⴰⵢⵔ ⴷⵉ ⴽⵓ ⴰⵙⴳⴳⵯⴰⵙ ⴰⵔ 31 ⴷⵓⵊⴰⵏⴱⵉⵔ ⵙⴳ ⵓⵣⵖⴰⵜ ⵏⵏⵙ. 

27.5 ⴰⵔ ⵜⵜⵃⵇⵇⴰⵏ ⵉⵎⴰⵣⴰⵏⵏ ⵏ ⵜⵖⴰⵔⵉⵡⵉⵏ ⵎⴰⵙ ⵜⵙⴳⵓⵔⵉⵡⵉⵏ ⵉⵜⵜⴰⵡⴱⴷⴰⵔⵏ ⴳ ⵓⴳⵟⵟⵓⵎ 27.3 ⴳ ⵓⴼⵍⵍⴰ, 
ⵉⵡⴹⵏ ⵉ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⴳ ⵓⵣⵎⵣ ⵉⵜⵜⴰⵡⴱⴷⴰⵔⵏ. 

ⴰⵔ ⵜⵜⴰⵡⵙⵙⵎⵏⵉⴷⵏⵜ ⵜⵙⴳⵓⵔⵉⵡⵉⵏ ⵏ ⵓⵏⵎⵀⴰⵍ ⵏ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⵉ ⵓⵏⵙⵙⵉⵅⴼ ⵏ 
ⵓⴳⵔⴰⵡ ⵏ ⵜⵖⴰⵔⵉⵡⵉⵏ. 

ⴰⵔ ⵜⵜⴰⵡⵙⵙⵎⵏⵉⴷⵏⵜ ⵜⵙⴳⵓⵔⵉⵡⵉⵏ ⴰⴷ ⴳ ⵢⴰⵜ ⵜⴱⵔⴰⵜ ⵜⵓⴼⴼⵉⵔⵜ ⵉⵜⵜⴰⵡⵙⴳⵎⴰⴹⵏ. ⴰⵔ ⵜⵜⵖⵉⵎⴰⵏⵜ ⴷ 
ⵜⵓⴼⴼⵉⵔⵉⵏ ⴷ ⵓⵔ ⵜⴻⵜⵜⴰⵡⵙⵙⵎⵔⴰⵙⵏⵜ ⵖⴰⵙ ⴰⴽⵓⴷ ⵏⵏⴰ ⴷ ⵉⵇⵇⴰⵏ.  

27.6 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏⵏⴰ ⵉⵜⵜⴳⴳⴰⵏ ⵜⵉⵙⵖⴰⵏ ⵉⵜⵜⴰⵡⴱⴷⴰⵔⵏ ⴳ ⵜⵍⴳⴰⵎⵜ « ⴰ » ⵏⵏⴰ ⵉⴳⴰⵏ ⵜⵉⵙⵖⴰⵏ 
ⵜⵉⵎⵃⵓⵍⴼⴰⵜⵉⵏ, ⴰⴷ ⵙⵙⴳⵓⵔⵉⵏ  ⵙ ⵜⵉⵔⵔⴰ, ⵙ ⵉⴼⵔⴷⴰⵙ ⵏ ⵡⴰⴳⵍⴰ ⵏⵏⵙⵏ ⴷ ⵜⵉⴳⴰⵡⵉⵏ ⵏⵏⴰ ⵉⵥⴹⴰⵕⵏ ⴰⴷ ⵉⵍⵉⵏⵜ 
ⵙⵉⵙⵏⵜ.  

27.7 ⴰⵔ ⵜⵜⴰⵡⵥⵍⴰⵢⵏⵜ ⵜⵎⴰⵎⴽⵉⵏ ⵏ ⵜⵙⵏⵙⵉ ⵏ ⵓⴳⵟⵟⵓⵎ 27.6 ⵙ ⵜⵖⵍⴼⵜ ⵏ ⵍⵡⴰⵍⵉ. 

 ⴰⵎⴰⴳⵔⴰⴷ ⵡⵉⵙ ⵙⵎⵎⵓⵙ 
 

ⴰⴳⵔⴰⵡ ⵏ ⵜⵖⴰⵔⵉⵡⵉⵏ  

ⴰⵎⵏⵏⵉ 28 ⴰⴳⵔⴰⵡ ⵏ ⵜⵖⵔⴰⵉⵡⵉⵏ  

28.1  ⵜⵓⴳⵉ 

ⴰⵔ ⵉⵜⵜⴰⵡⵙⴽⴰⵔ ⵙ ⵓⵢⴰⴷ ⵢⴰⵏ ⵓⵏⴳⵎⴰⵎ ⵉⵙⵎ ⵏⵏⵙ « ⴰⴳⵔⴰⵡ ⵏ ⵜⵖⴰⵔⵉⵡⵉⵏ », ⵉⵜⵜⵓⵙⵎⵎⴰ ⵙ « ⵓⴳⵔⴰⵡ » ⵖⵔ 
ⴷⴰⵜ, ⴷ ⴰⵔ ⵜⵜⴰⵡⵥⵍⴰⵢⵏⵜ ⵜⵡⵓⵔⵉⵡⵉⵏ ⵏⵏⵙ ⴷ ⵓⵙⵏⴰⵢ ⵏⵏⵙ ⴷ ⵜⵎⴰⵎⴽⵉⵏ ⵏ ⵓⵙⵡⵓⴷⴷⵓ ⵏⵏⵙ ⴳ ⵉⴳⵟⵟⵓⵎⵏ ⴷ ⵉⴷⴷⴰⵏ. 

28.2 ⵜⵉⵡⵓⵔⵉⵡⵉⵏ 

ⵉⵇⵇⴰⵏ ⴷ ⴰⴳⵔⴰⵡ ⴰⴷ ⵢⵓⵛ ⵜⴰⵏⵏⴰⵢⵜ ⵏⵏⵙ ⵅⴼ ⵜⵎⵓⴽⵔⵉⵙⵉⵏ ⵏⵉⵖ ⵜⵉⵕⵥⵉⵡⵉⵏ ⵏ ⵉⴱⴹⵉⵢⵏ ⵏ ⵓⵙⵍⴳⵏ, ⴷⴰⵜ ⵜⵉⴽⴽⵉ 
ⵏⵏⵙ ⵉ ⵍⵡⴰⵍⵉ. 

ⵉⵣⵎⵔ ⵓⵍⴰ ⴰⴷ ⵉⵙⵙⵓⵜⵔ ⵙⴳ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ ⴰⴷ ⵜⵙⴽⵔ ⴽⵔⴰⵢⴳⴰⵜⵜ ⴰⵙⴰⴳⴳⵯ ⵙ 
ⵎⴰ ⵉⵣⴷⵉⵏ ⴷ ⵡⴰⴷⴷⴰⴷⵏ ⵏ ⵜⵖⴰⵔⵉⵡⵉⵏ ⵏⵏⴰ ⵖⵓⵔⵙ ⵉⵡⴹⵏ. 

28.3 ⴰⵙⵏⴰⵢ 

ⵍⵍⴰⵏ ⴳ ⵓⴳⵔⴰⵡ ⴰⴷ ⵏⵏⴰ ⵜ ⵉⵙⵙⵉⵅⵉⴼ ⵓⵏⵎⵀⴰⵍ ⴰⵎⴰⵜⴰⵢ, ⵉⵎⵙⵜⴳⴳⴰⵔⵏ ⵏ ⵜⴳⵣⵣⵓⵎⵉⵏ ⵉⵜⵜⵓⵙⵎⴰⴳⵍⵏ ⵙ 
ⵜⵖⴰⵔⵉⵡⵉⵏ ⴷ ⵉⵙⵓⴳⴰⵎ ⵉⵏⴼⴳⴰⵏⵏ ⴷ ⵉⵙⴽⴽⵉⵏⵏ ⵓⵍⴳⵉⵏⵏ ⴷ ⵜⵙⵖⵏⵜ ⵏ ⵜⵔⵓⵙⵉ.  

ⵎⵛ ⵉⵎⵏⵏⴽ ⴽⵔⴰ ⵏ ⵓⴳⵎⴰⵎ ⴷⴰ ⵉⵜⵜⵡⴰⵍⴰ ⵓⵎⴰⵔⵉ ⵏⵏⵙ ⴰⵙⵎⴷⵢⴰ ⵏⵏⵙ ⴳ ⵓⴳⵔⴰⵡ. 

ⵏⵏⵉⴳ ⵉⴳⵎⴰⵎⵏ ⵏⵏⵙ, ⵉⵥⴹⴰⵕ ⵓⴳⵔⴰⵡ ⴰⴷ ⵉⵖⵔ ⵉ ⴽⵓ ⵓⴳⴳⵉⴷ ⵏⵏⴰ ⵉⵜⵜⵉⵥⵉⵕ ⵎⴰⵙ ⵜⴳⴰ ⵜⴱⵣⴰⵔⵜ ⵏⵏⵙ 
ⵜⵓⴱⵖⵉⵔⵜ. ⵙ ⵓⴼⵔⵉⵙ ⴰⵎⵥⵍⵉ, ⴰⵔ ⴷⵔⵔⵓⵏ ⵉⵎⵙⵜⴳⴳⴰⵔⵏ ⵏ ⵜⴳⵣⵣⵓⵎⵉⵏ ⵏⵏⴰ ⵙⵏⵜ ⴹⴼⴰⵕⵏ ⵉⵎⵙⵡⵓⵔⵉⵢⵏ ⵉⵇⵏⵏ 
ⵖⵔ ⵜⵏⵇⵇⴰⴹ ⵉⵍⵍⴰⵏ ⴳ ⵓⵖⴰⵡⴰⵙ ⵏ ⵜⵡⵓⵔⵉ ⵏ ⵜⵙⵎⵓⵏⴰⵢ ⵏ ⵓⴳⵔⴰⵡ ⴳ ⵜⵙⵎⵓⵏⴰⵢ ⴰⴷ. 

28.4 ⵜⵉⵎⵉⵔⵉⵜ 

ⴰⵔ ⵉⵜⵜⵉⵍⵉ ⵓⵣⴷⴷⵓⵢ ⵏⴳⵔ ⵜⵡⵓⵔⵉⵡⵉⵏ ⴷ ⵜⵎⵉⵔⵉⵜ ⵏ ⵓⴳⵔⴰⵡ ⵙⴳ ⵜⵏⵉⵍⴰ ⵏ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ 
ⵉⵎⵉⵣⵉⵢⵏ. 

ⵜⴻⵜⵜⵓⵙⵎⴰⴳⵍ ⵜⵎⵀⵍⴰ ⴰⴷ ⴰⵡⴷ ⵙ ⵜⵓⴳⴳⵓⵥⵜ ⵏ ⵜⴰⵏⴰⴹⵉⵏ ⵏ ⵜⵙⵎⵓⵏⴰⵢ, ⴷ ⵓⵙⵉⴼⴹ ⵏ ⵢⴰⵜ ⵜⵓⵏⵖⵉⵍⵜ ⵣⵉⴳⵙ ⵉ 
ⵉⴳⵎⴰⵎⵏ ⵏ ⵓⴳⵔⴰⵡ. ⴰⵔ ⵜⵙⵓⵎⵏⴰ ⵇⴰⵃ ⵜⵉⵏⵜⴰⵎⵉⵏ ⵉⵥⵍⵉⵏ ⵙ ⵓⴳⵔⴰⵡ. 

ⵜⵉⵎⵉⵔⵉⵜ ⵏ ⵓⴳⵔⴰⵡ: 

- ⴰⵔ ⵜⵙⵔⵓⵙ ⴰⵖⴰⵡⴰⵙ ⵏ ⵜⵡⵓⵔⵉ ⵏ ⴽⵓ ⵜⴰⵙⵎⵓⵏⵉ ⵙ ⵓⵣⴷⴷⵓⵢ ⴷ ⵉⴳⵎⴰⵎⵏ;  

- ⴰⵔ ⵜⵜⴰⵔⵉ ⵜⴰⵏⴰⴹⵉⵏ ⵏ ⵜⵙⵎⵓⵏⴰⵢ ⵙ ⵓⵣⴷⴷⵓⵢ ⴷ ⵜⴳⵣⵣⵓⵎⵉⵏ ⵜⵉⵎⵏⵜⴰⵢⵉⵏ ⴷ ⵓⴼⵙⴰⵔ ⵏⵏⵙⵏⵜ.  

28.5 ⴰⵙⵕⴰⴹ ⵏ ⵓⴳⵔⴰⵡ 

ⵉⵣⵔⵉ ⵓⵙⵕⴰⴹ ⵏ ⴽⵓ ⵜⴰⵎⵙⴰⵔⵜ ⵉⵥⵍⵉⵏ ⵙ ⵜⵖⴰⵔⵉⵡⵉⵏ ⵊⴰⵊ ⵏ ⵍⴱⴰⵏⴽ ⵙⴳ ⵜⵏⵉⵍⴰ ⵏ ⵍⵡⴰⵍⵉ, ⴰⵏⵙⵙⵉⵅⴼ ⵏ ⵓⴳⵔⴰⵡ, 
ⵉⵎⵙⵜⴳⴳⴰⵔⵏ ⵏ ⵜⵎⵀⵍⵉⵡⵉⵏ ⴷ ⵜⵣⵓⵏⵉⵡⵉⵏ ⵏ ⵜⵎⵙⵙⵓⴳⵓⵔⵜ ⵜⴰⵏⴰⵎⵎⴰⵙⵜ ⵏⵉⵖ ⵙⴳ ⵜⵏⵉⵍⴰ ⵏ ⵓⵎⵣⴷⴰⵢ ⵏ ⵓⵙⵇⵇⵉⵎ 
ⵏ ⵓⵙⵎⴷⵢⴰ ⵏ ⵉⵎⵙⵖⴰⵏⵏ. 

28.6 ⵉⵙⵉⴳⵔⵏ - ⵉⵎⴷⵉⵡⴰⵍ 

ⴰⵔ ⵉⵜⵜⵎⵓⵏ ⵓⴳⵔⴰⵡ ⴽⵓ ⵜⵉⴽⴽⵍⵜ ⵙ ⵜⵖⵓⵔⵉ ⵏ ⵓⵏⵙⵙⵉⵅⴼ ⵏⵏⵙ ⵏⵉⵖ ⵙ ⵓⵙⵓⵜⵔ ⵏ ⵙⵉⵏ ⵉⴳⵎⴰⵎⵏ ⵏⵏⵙ. 

ⴰⵔ ⵜⵜⵉⵍⵉⵏ ⵉⵎⴷⵉⵡⵉⵍ ⵙ ⵜⵡⵉⵍⴰ ⵏ ⵜⴰⵏⵏⴰⵢⵉⵏ ⴷ ⵉⵙⵖⵍⴰⴼ ⵙ ⵜⵓⴳⵜ ⵏ ⵉⴳⵎⴰⵎⵏ. ⵎⵛ ⵎⵙⴰⵙⴰⵏ ⵉⵙⵜⴰⵢⵏ, ⵉⵜⵜⵉⵍⵉ 
ⵓⵙⵜⴰⵢ ⵏ ⵓⵏⵙⵙⵉⵅⴼ ⴷ ⴰⵎⵣⵡⴰⵔⵓ. 

ⴰⵔ ⵜⵜⵎⵓⵏⴰⵏ ⵉⵎⴷⵉⵡⴰⵍ ⵉⵍⵍⴰⵏ ⵙ ⵜⵡⵉⵍⴰ ⵏ ⵜⴰⵏⵏⴰⵢⵉⵏ ⴳ ⵢⴰⵜ ⵜⴰⵏⴰⴹⵜ ⵏⵏⴰ ⵜⵜ ⵉⵙⵙⴳⵎⴰⴹ ⵓⵏⵙⵙⵉⵅⴼ ⴷ ⵓⵏⴼⵍⵓⵙ ⵏ 
ⵓⴳⵔⴰⵡ, ⴷ ⴰⵔ ⵜⴻⵜⵜⴰⵡⴹ ⵖⵔ ⵍⵡⴰⵍⵉ ⵃⵎⴰ ⴰⴷ ⵖⵉⴼⵙ ⵉⵎⵙⴰⵙⴰ. 

ⴰⵎⴰⴳⵔⴰⴷ ⵡⵉⵙ ⵚⴹⵉⵚ 
 
ⵉⴱⴹⵉⵢⵏ ⵉⵎⵢⴰⵏⴰⵡⵏ 

ⴰⵎⵏⵏⵉ 29 ⵜⵉⵎⵙⵙⴽⵜⴰⵢ ⵜⵉⵎⵙⵙⴼⵔⴰ 

ⴰⵔ ⵜⵜⵉⵍⵉⵏⵜ ⵜⵎⵙⵙⴽⵜⴰⵢ ⵜⵉⵎⵙⵙⴼⵔⴰ, ⴰⴽⵓⴷ ⵏⵏⴰ ⴷ ⵉⵇⵇⴰⵏ, ⵙ ⵜⵙⵏⵙⵉ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ. ⴷ ⴰⵔ 
ⵜⵜⴰⵡⵣⵣⴳⴰⵔⵏⵜ ⴳ ⵓⵙⴰⴽⵓⴷ ⵏⵏⴰ ⵖⵉⴼⵙⵏ ⵉⵜⵜⵎⵙⴰⵙⴰ ⵓⴳⵔⴰⵡ ⵏ ⵜⵖⴰⵔⵉⵡⵉⵏ. 

ⴰⵎⵏⵏⵉ 29 (ⵢⵓⵍⵙⵏ) ⴰⵙⴼⵔⴽ ⴷ ⵓⵙⵎⵓⵜⵜⴳ 

ⴰⵔ ⵉⵙⵏⵎⴰⵍⴰ ⵍⴱⴰⵏⴽ ⵉⵎⵓⵙⵙⵓⵜⵏ ⵏ ⵓⵙⴼⵔⴽ ⴷ ⵓⵙⵎⵓⵜⵜⴳ ⵅⴼ ⵓⵏⴳⵔⴰⵡ ⵏⵏⵙ ⵏ ⵜⵖⴰⵔⵉⵡⵉⵏ ⵉ ⵉⵎⵙⵡⵓⵔⵉⵢⵏ ⵏⵏⵙ. 
ⵢⵓⵛⵛⵍ ⵓⴷⵔⴰⵡ ⵏ ⵉⵎⵙⵡⵓⵔⵉⵢⵏ ⵉⵜⵜⵡⴰⵖⵔⵏ ⵖⵔ ⵉⵎⵓⵙⵙⵓⵜⵏ ⴰⴷ . ⵎⵛ ⵜⵍⵍⴰ ⴽⵔⴰ ⵏ ⵜⵛⵇⵇⵉⵡⵜ ⴰⵔ 
ⵉⵜⵜⵡⴰⴽⴽⴰⵙ ⴷ ⴰⵔ ⵉⵜⵜⴰⵡⵙⵖⵣⴰⵏ ⵙⴳ ⵜⵏⵉⵍⴰ ⵏ ⵉⵏⵙⵙⵉⵅⴼⵏ, ⴷ ⵉⵅⵚⵚⴰ ⴰⴷ ⵢⵉⵍⵉ ⵓⵎⵙⴰⵙⴰ ⴳ ⵢⴰⵏ ⵓⵣⵎⵣ 
ⴰⵎⴰⴼⴰⵢ. 

ⴰⵔ ⵣⵔⵔⵉⵏ ⵉⵙⴽⴽⵉⵏⵏ ⴰⴷ ⵅⴼ ⵓⵙⵜⴰⵍ ⵃⵎⴰ ⴰⴷ ⵢⵉⵍⵉ ⵓⵙⵓⵜⴳ ⵏ ⵜⵕⵡⵉ ⵏⵏⵙⵏ. 

ⴰⵎⵏⵏⵉ 30 ⵜⵉⵏⵏⵓⵜⵍⴰ 

ⴰⵔ ⵉⴼⵔⵔⵓ ⵍⴱⴰⵏⴽ ⵜⵉⵏⵏⵓⵜⵍⴰ ⵏ ⵡⵓⵎⵍⴰⵏ ⵉⵣⴷⵉⵏ ⴷ ⵡⴰⵢⴷⴰ ⵏ ⵉⵎⵙⵡⵓⵔⵉⵢⵏ ⵏⵏⴰ ⵖⵔⵙⵏ ⵉⵍⵍⴰⵏ, ⴷ ⵜⵓⵙⵙⵏⴰ ⵏⵏⵙ, 
ⴰⴽⵓⴷ ⵏⵏⴰ ⴷ ⵉⵇⵇⴰⵏ. 

ⴰⵎⵏⵏⵉ 31 ⵜⵉⵎⵔⵔⵓⵜⵉⵏ 

ⴰⵔ ⵉⵜⵜⵎⵔⵔⴰⵜ ⵓⵎⵙⵡⵓⵔⵉ ⵏⵏⴰ ⵉⵕⵥⴰⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⵙ ⵜⵎⵔⵔⵓⵜⵉⵏ ⵏ ⵓⵙⵎⵓⴳⵏ ⵏⵏⴰ ⵉⵜⵜⴰⵡⴱⴷⴰⵔⵏ ⴳ 
ⵓⵏⴳⵔⴰⵡ ⵏ ⵉⵎⵙⵡⵓⵔⵉⵢⵏ. 

ⴰⵎⵏⵏⵉ 32 ⵜⴰⵎⵔⵉⵙⵜ 

32.1 ⵉⵇⵇⴰⵏ ⴷ ⴽⵓ ⴰⵎⵙⵡⵓⵔⵉ ⵉⴹⴼⴰⵕⵏ ⵍⴱⴰⵏⴽ ⴳ ⵓⵙⴰⴽⵓⴷ ⵏ ⵓⵣⵣⴳⵉⵔ ⵏ ⵓⵙⵍⴳⵏ ⴰⴷ, ⴰⴷ ⵉⵙⵙⵓⵖⵏ ⵙ 
ⵓⴼⵔⵉⵙ ⴰⵎⴰⴷⴷⵓⴷ ⵙ ⵓⵣⵔⴰⴽ ⵇⴰⵃ ⵉⴱⴹⵉⵢⵏ ⵏⵏⵙ. ⴰⵔ ⵜⴻⵜⵜⴰⵡⵙⵎⴰⵢⵏⵓ ⵜⵎⵔⵉⵙⵜ ⴰⴷ ⵙ ⵜⵎⴰⵎⴽⵜ 
ⵜⴰⵍⵉⴽⵜⵕⵓⵏⵉⵜ, ⴷⵉ ⴽⵓ ⵜⵉⴽⴽⵍⵜ ⵏⵏⴰ ⴷⵉⴳⵙ ⵉⵜⵜⵉⵍⵉ ⵓⵙⴷⵖⵉ ⵏ ⵓⵙⵍⴳⵏ, ⵙ ⵓⵎⵙⴰⵙⴰ ⴷ ⵓⵣⵓⵔⵜ ⵉⵎⵓⵏⵏ ⴳ 
ⵓⵎⴰⵔⵓⵣ 5. 

32.2 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴷⴼⴼⵉⵔ ⵓⵣⵣⴳⵉⵔ ⵏ ⵓⵙⵍⴳⵏ ⴰⴷ, ⴰⴷ ⵣⵔⴽⵏ ⵉⴱⴹⵉⵢⵏ ⵏⵏⵙ, ⴰⴷⴷⴰⵢ ⵙⵙⴳⵎⴹⵏ 
ⵜⴰⴱⵔⴰⵜ ⵏⵏⵙⵏ ⵏ ⵜⵎⵔⵉⵙⵜ, ⵙ ⵓⵎⵙⴰⵙⴰ ⴷ ⵓⵣⵓⵔⵜ ⵉⵎⵓⵏⵏ ⴳ ⵓⵎⴰⵔⵓⵣ 6. 

ⴰⵎⵏⵏⵉ 33 ⵜⴰⵥⵕⵉⴳⵜ 

ⴰⵔ ⵉⵜⵜⴰⵡⴼⵙⴰⵔ ⵓⵙⵍⴳⵏ ⴰⴷ ⴳ ⵜⵡⵡⵓⵔⵜ ⵏ ⵡⴰⵏⵜⵔⴰⵏⵉⵜ ⴷ ⵡⴰⵏⵜⵉⵔⵏⵉⵜ ⴷ ⵓⵙⵉⵜ ⵏ ⵍⴱⴰⵏⴽ. 

ⴰⵎⵏⵏⵉ 34 ⴰⵙⴷⵖⵉ 

ⴰⵔ ⵉⵜⵜⵉⵍⵉ ⵓⵙⴷⵖⵉ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⴽⵓ ⵙⵉⵏ ⵉⵙⴳⴳⵯⴰⵙⵏ ⴳ ⵎⴰ ⵉⴷⵔⵓⵙⵏ.  

ⴰⵎⵏⵏⵉ 35  ⴰⵙⴰⴽⵓⴷ ⵏ ⵓⵙⵏⵜⵉ ⵏ ⵓⵣⵣⴳⵉⵔ 

ⴰⵔ ⵜⵜⴰⵡⵣⵣⴳⴰⵔⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ ⵉⵜⵜⴰⵡⵙⵙⵎⵔⵙⵏ ⴳ 20 ⴷⵓⵊⴰⵏⴱⵉⵔ 2022, ⵙⴳ ⵓⵙⴰⴽⵓⴷ ⵏ 
ⵓⵙⴳⵎⴹ ⵏⵏⵙⵏ. ⴰⵔ ⵜⵜⵙⵙⵔⵏ ⴷ ⵙⵏⴼⴰⵍⵏ ⵜⵉⵖⵍⴰⴼ ⵉⵏⵏ ⵓⵟⵟⵓⵏ 11 / W /2020, ⴳ ⵓⵙⴰⴽⵓⴷ ⵏ 18 ⴷⵓⵊⴰⵏⴱⵉⵔ 
2020.  

ⴰⵎⴰⵔⵓⵣ 1 
 
 
 

ⵜⴰⵙⴳⵓⵔⵉ ⵉⵣⴷⵉⵏ 
ⴷ ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ1 

(ⴰⵎⵏⵏⵉ 10 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

 

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ……………………………………………………………………… 

ⵓⵟⵟⵓⵏ ⵏ ⵓⵣⵎⵎⴻⵎ : …………………………………………………………………..…………… 

ⵜⴰⵙⵖⵏⵜ : ……………………………………………………………………………………….. 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ ⴰⵙⵖⵉⵎ/ :…………………………..…………...……….. 

 

 ⵓⵔ ⵖⵓⵔⵉ ⴽⵔⴰ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ 

 

 ⴰⵔ ⵜⴻⵜⵜⵙⵙⵔ ⵜⵙⴳⵓⵔⵉ ⴰⴷ ⴽⵓ ⵜⵉⵙⴳⵓⵔⵉⵡⵉⵏ ⵉⵣⵔⵉⵏ ⴷ ⴰⵔ ⵜⴻⵜⵜⴰⵎⵥ ⴰⴷⵖⴰⵔ 
ⵏⵏⵙⵏⵜ. 

 

 ⵔⴰⴷ ⵙⵙⴳⵓⵔⵉⵖ ⴳ ⵡⴰⴷⴷⴰ, ⵙ ⵢⴰⵏ ⵓⵙⵓⵔⵙ ⵏ ⵓⵎⵏⵣⴰⵖ ⴰⵏⵉⵍⴰⵡ ⵏ ⵉⴱⵖⵓⵔⵏ ⵉⴳⴰⵏ ⴰⴷⵉⵎⴰⵏ 
ⵏⵉⵖ ⴰⵎⵓⵎⵎⴰⵏ ⵏⵏⴰ ⵉⵢⵉ ⵢⵉⵡⴹⵏ. 

                                                 
1 ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⴰⴷ ⴽⵜⵓⵔⵏ ⵜⵉⴼⵔⵜ ⵏ ⵜⵙⴳⵓⵔⵉ ⴳ ⵓⵣⵎⵣ ⵏ ⵓⵙⵡⵓⵔⵉ ⵏⵏⵙⵏ. ⵉⵇⵇⴰⵏ ⴷ ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⴳ 
ⵓⵙⴰⴽⵓⴷ ⵏ ⵡⴰⴷⴰⴼ ⵏ ⵜⵖⵍⴰⴼ ⵉⵣⴷⵉⵏ ⴷ ⵓⵙⵍⴳⵏ ⵏ ⵜⵖⴰⵔⵉⵡⵉⵏ, ⴰⴷ ⴽⵜⵓⵔⵏ ⵜⵉⴼⵔⵜ ⴰⴷ ⴰⴷⴷⴰⵢ ⴰⵎⵥⵏ ⴰⵙⵍⴳⵏ ⴰⴷ. ⵉⵇⵇⴰⵏ ⴷ ⴰⴷ 
ⵢⵉⵍⵉ ⵓⵙⵎⴰⵢⵏⵓ ⵏ ⵜⵉⴼⵔⵜ ⴰⴷ ⴷⵉ ⴽⵓ ⵜⵉⴽⴽⵍⵜ ⵏⵏⴰ ⴷⵉⴳⵙ ⵉⵜⵜⴰⴼ ⵓⵎⵙⵡⵓⵔⵉ ⴽⵔⴰ ⵏ ⵓⵙⵓⵔⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵉⴳⴰⵏ 
ⴰⵏⵉⵍⴰⵡ, ⴰⴷⵉⵎⴰⵏ ⵏⵉⵖ ⴰⵎⵓⵎⵎⴰⵏ.  

ⵉⵇⵇⴰⵏ ⴷ ⴰⵡⴷ ⵢⵉⵍⵉ ⵓⵙⵎⴰⵢⵏⵓ ⵏ ⵜⵉⴼⵔⵜ ⴰⴷ ⴷⵉ ⴽⵓ ⴰⵙⴷⵖⵉ ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. 

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ  

ⵔⵏⵓ ⵜⴰⴼⵔⵜ ⵢⴰⴹⵏ ⴰⴽⵓⴷ ⵏⵏⴰ ⴷ ⵉⵇⵇⴰⵏ. 

ⴰⵔ ⵙⵙⵓⵖⵓⵏⵖ ⴰⵡⴷ ⵙ ⵓⵙⵏⵖⵎⵙ ⵏ ⵉⵏⵙⵙⵉⵅⴼⵏ ⵉⵏⵓ ⵙ ⴽⵓ ⴰⵙⵏⴼⵍ ⵢⵓⵖⵏ ⴰⵙⵓⵔⵙ ⵉⵏⵓ ⵉⵣⴷⵉⵏ ⴷ ⵓⵎⵏⵣⴰⵖ 
ⵏ ⵉⴱⵖⵓⵔⵏ.  

ⴳ …………………, ⴷⵉ …….……….. 

 

  ⴰⵙⴳⵎⴹ ⵏ ⵓⵎⵙⵡⵓⵔⵉ                    ⴰⵙⴳⵎⴹ ⵏ ⵓⵎⵙⵜⴳⴳⴰⵔ ⴰⵎⵙⵙⵓⴳⵓⵔ                          ⴰⵙⴳⵎⴹ ⵏ ⵓⵏⵎⵀⴰⵍ ⵏ ⵜⴳⵣⵣⵓⵎⵜ 

 
 
 
 
 

 
ⵙ ⵜⵉⴼⵔⵜ ⴰⴷ, ⴰⵔ ⵉⵙⵎⵓⵏⴰ ⵍⴱⴰⵏⴽ ⵏ ⵍⵎⵖⵔⵉⴱ ⵜⵉⵎⵓⵛⴰ ⵏⵏⵓⵏ ⵜⵓⴷⵎⴰⵡⴰⵏⵉⵏ ⴳ ⵓⵙⴰⵜⵉ ⵏ ⵓⵙⵎⴽⵍ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏⵏⴰ 
ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. ⵉⴳⴰ ⵓⵙⵎⴽⵍ ⴰⴷ ⵢⴰⵜ ⵜⵙⴳⵓⵔⵉ ⵙⴳ ⵓⴳⵔⴰⵡ ⴰⵏⴰⵎⵓⵔ ⵏ ⵜⵉⴹⴰⴼ ⵏ ⵓⴼⵔⴰⴳ ⵏ ⵜⵎⵓⵛⴰ 
ⵜⵓⴷⵎⴰⵡⴰⵏⵉⵏ ⴷⴷⴰⵡ ⵏ ⵡⵓⵟⵟⵓⵏ D 158/2012. ⵜⵥⴹⴰⵕⵎ ⴰⴷ ⵜⵎⵢⴰⵡⴰⴹⵎ ⴷ ⵜⵎⵉⵔⵉⵜ ⵏ ⵓⴳⵔⴰⵡ ⵏ ⵜⵖⴰⵔⵉⵡⵉⵏ (ⵜⴰⵎⵀⵍⴰ ⵏ 
ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ) ⵃⵎⴰ ⴰⴷ ⵜⵙⵎⵔⵙⵎ ⵉⵣⵔⴼⴰⵏ ⵏⵏⵓⵏ ⴳ ⵡⵓⴹⵓⴼ ⵏ ⵜⵎⵓⵛⴰ ⴰⴷ ⴷ ⵓⵙⴳⴳⴷ ⵏⵏⵙⵏⵜ ⴷ ⵜⵓⵣⵍⵜ ⵏⵏⵙⵏⵜ 
ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ 09-08. 

ⴰⴳⵍⴰⵎ ⵏ ⵓⵙⵓⵔⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ: 
(ⵙⵙⴽⵏ ⵙ ⵓⴼⵔⵉⵙ ⴰⵎⵥⵍⵉ, ⵓⴳⴳⵉⴷ ⵏⵉⵖ ⵜⵉⵎⵔⵙⵍⵜ ⵏⵉⵖ ⴰⵏⴳⵎⴰⵎ ⴰⵎⵏⵜⴰⵢ ⴷ ⵢⵉⴹⵉⵚ ⵏ ⵓⵙⵓⵔⵙ ⴰⴷ ⵅⴼ 
ⵉⴳⵉ ⵏ ⵜⵙⵖⴰⵏ ⵏⵏⵓⵏ) 
 
 
 
 
 
 
 
 
 
 
 
ⵉⴼⵙⵙⴰⵢⵏ ⵉⵜⵜⵡⴰⵙⵙⵓⵎⵔⵏ: 
 
 
 
 
 
 
 
 
 
 
 
 
 

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ  

ⴰⵎⴰⵔⵓⵣ 1 (ⵢⵓⵍⵙⵏ) 

 
 
 
 

ⵜⴰⵙⴳⵓⵔⵉ ⵉⵣⴷⵉⵏ 
ⴷ ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ 

(ⴰⵎⵏⵏⵉ 10 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ)3  

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ……………………………………………………………………… 

ⵓⵟⵟⵓⵏ ⵏ ⵓⵣⵎⵎⴻⵎ : …………………………………………………………………..…………… 

ⵜⴰⵙⵖⵏⵜ : ……………………………………………………………………………………….. 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ ⴰⵙⵖⵉⵎ :  ………….………………………………..…… 

ⴰⴽⵛⵛⵓⵎ ⴳ ⵓⵙⴰⵜⵉ ⵏ :……………□…ⴰⵏⴳⵎⴰⵎ ⵏ ⵓⵙⵡⵓⵔⵉ……………………………………….. 
 ⵙ ⵓⵏⵖⴰⴷ :…………………………………... 

      □…ⵜⴰⵙⵎⵉⴳⵍⵜ ⵏ ⵜⵉⴹⴰⴼ ⴳ ⵡⴰⵏⵙⴰ4 
 ⵙ ⵓⵏⵖⴰⴷ :…………………………………... 

□…ⵜⴰⵙⵇⵇⵉⵎⵜ ⴳ ⵓⵣⵎⵣⵣⵓ ⵏ ⴽⵔⴰ ⵏ ⵜⵎⵀⵍⵜ ⵏ 
ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ5 

 ⵙ ⵓⵏⵖⴰⴷ :…………………………………... 

□…ⵜⴰⵙⵎⵉⴳⵍⵜ ⵏ ⵓⵣⵣⵔⴰⵢ ⴰⴳⵯⵏⵙⴰⵏ 
 ⵙ ⵓⵏⵖⴰⴷ :…………………………………... 

 ⵓⵔ ⵖⵓⵔⵉ ⴽⵔⴰ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ 

 ⵔⴰⴷ ⵙⵙⴳⵓⵔⵉⵖ ⴳ ⵡⴰⴷⴷⴰ, ⵙ ⵢⴰⵏ ⵓⵙⵓⵔⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⴰⵏⵉⵍⴰⵡ, ⴰⴷⵉⵎⴰⵏ 
ⵏⵉⵖ ⴰⵎⵓⵎⵎⴰⵏ ⵏⵏⴰ ⵉⵢⵉ ⵢⵉⵡⴹⵏ. 

                                                 
3  ⵜⴳⴰ ⵜⵙⴳⵓⵔⵉ ⴰⴷ ⵢⴰⵜ ⵜⵓⵟⵟⵓⵜ ⵙⴳ ⵓⵙⴷⴰⵡ ⵉⵣⴷⵉⵏ ⴷ ⵓⵏⴳⵎⴰⵎ ⵏ ⵓⵙⵡⵓⵔⵉ ⵏⵉⵖ ⵜⵉⴹⴰⴼ ⴳ ⵡⴰⵏⵙⴰ ⵏⵉⵖ ⵜⴰⵙⵇⵇⵉⵎⵜ ⴳ ⵓⵣⵎⵣⵣⵓ 
ⵏ ⴽⵔⴰ ⵏ ⵜⵎⵀⵍⵜ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ ⵏⵉⵖ ⵜⴰⵙⵎⵉⴳⵍⵜ ⵏ ⵓⵣⵣⵔⴰⵢ ⴰⴳⵯⵏⵙⴰⵏ. 
4 ⵙⴳ ⵜⵎⵔⵙⴰⵍ ⵏ ⵓⵕⵟⵟⴰⵍ ⵏⵉⵖ ⵉⵏⴳⵎⴰⵎⵏ ⵉⵎⵣⴷⴰⴳⵏ ⴷ ⵡⴰⵎⵎⴰⵙⵏ ⵓⵙⵍⵉⴳⵏ ⵏ ⵓⴼⵔⴰⵏ ⵏⵉⵖ ⴽⵔⴰ ⵏ ⵓⵏⴳⵎⴰⵎ ⴰⴳⵏⵙⴰⵙ ⵢⴰⴹⵏ. 
5 ⴰⵔ ⵉⵜⵜⵔⵓⵙ ⵓⴷⵔⵉⵣ ⴰⵎⴰⴷⴷⵓⴷ ⵅⴼ ⵜⵙⴳⵓⵔⵉⵡⵉⵏ ⵏ ⵉⵙⵓⵔⴰⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏ ⵉⵎⵙⵡⵓⵔⵉⵢⵏ ⵉⴷⵔⴰⵏ ⴳ ⵜⵎⵀⴰⵍ ⵏ 
ⵜⵎⵙⵖⵉⵡⵜ ⴷ ⵜⵎⵏⵣⵉⵡⵜ ⴳ ⵜⴰⵏⴰⴹⵉⵏ ⵏ ⵜⵙⵇⵇⵉⵎⵉⵏ ⴰⴷ.   

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ  

ⵔⵏⵓ ⵜⴰⴼⵔⵜ ⵢⴰⴹⵏ ⴰⴽⵓⴷ ⵏⵏⴰ ⴷ ⵉⵇⵇⴰⵏ. 

ⴳ …………..……, ⴷⵉ ….……….. 

 
 

ⴰⵙⴳⵎⴹ ⵏ ⵓⵎⵙⵡⵓⵔⵉ  
 
 
 
 
ⵙ ⵜⵉⴼⵔⵜ ⴰⴷ, ⴰⵔ ⵉⵙⵎⵓⵏⴰ ⵍⴱⴰⵏⴽ ⵏ ⵍⵎⵖⵔⵉⴱ ⵜⵉⵎⵓⵛⴰ ⵏⵏⵓⵏ ⵜⵓⴷⵎⴰⵡⴰⵏⵉⵏ ⴳ ⵓⵙⴰⵜⵉ ⵏ ⵓⵙⵎⴽⵍ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏⵏⴰ 
ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. ⵉⴳⴰ ⵓⵙⵎⴽⵍ ⴰⴷ ⵢⴰⵜ ⵜⵙⴳⵓⵔⵉ ⵙⴳ ⵓⴳⵔⴰⵡ ⴰⵏⴰⵎⵓⵔ ⵏ ⵜⵉⴹⴰⴼ ⵏ ⵓⴼⵔⴰⴳ ⵏ ⵜⵎⵓⵛⴰ 
ⵜⵓⴷⵎⴰⵡⴰⵏⵉⵏ ⴷⴷⴰⵡ ⵏ ⵡⵓⵟⵟⵓⵏ D 158/2012. ⵜⵥⴹⴰⵕⵎ ⴰⴷ ⵜⵎⵢⴰⵡⴰⴹⵎ ⴷ ⵜⵎⵉⵔⵉⵜ ⵏ ⵓⴳⵔⴰⵡ ⵏ ⵜⵖⴰⵔⵉⵡⵉⵏ 
(ⵜⴰⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ) ⵃⵎⴰ ⴰⴷ ⵙⴽⵔⵎ ⵉⵣⵔⴼⴰⵏ ⵏⵏⵓⵏ ⴳ ⵡⵓⴹⵓⴼ ⵏ ⵜⵎⵓⵛⴰ ⴰⴷ ⴷ ⵓⵙⴳⴳⴷ ⵏⵏⵙⵏⵜ ⴷ 
ⵜⵓⵣⵍⵜ ⵏⵏⵙⵏⵜ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ 09-08. 

ⴰⴳⵍⴰⵎ ⵏ ⵓⵙⵓⵔⵙ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ: 
 

(ⵙⵙⴽⵏ ⵙ ⵓⴼⵔⵉⵙ ⴰⵎⵥⵍⵉ, ⵓⴳⴳⵉⴷ ⵏⵉⵖ ⵜⵉⵎⵔⵙⵍⵜ ⵏⵉⵖ ⴰⵏⴳⵎⴰⵎ ⴰⵎⵏⵜⴰⵢ ⴷ ⵢⵉⴹⵉⵚ ⵏ ⵓⵙⵓⵔⵙ ⴰⴷ ⵅⴼ 
ⵉⴳⵉ ⵏ ⵜⵙⵖⴰⵏ ⵏⵏⵓⵏ) 
 

 
 
 
 
 
 
 
 
 
 
 
 
ⵉⴼⵙⵙⴰⵢⵏ ⵉⵜⵜⵡⴰⵙⵙⵓⵎⵔⵏ: 
 
 
 
 
 
 
 
 
 
 

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ  

 ⴰⵎⴰⵔⵓⵣ 1 (ⵡⵉⵙ ⴽⵕⴰⴹ) 
 

 
 

ⵜⴰⵙⴳⵓⵔⵉ ⵏ ⵉⵎⵙⵡⵓⵔⵉⵢⵏ ⵉⴷⵔⴰⵏ  
ⴳ ⵜⵎⵀⵍⵜ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ 

(ⴰⵎⵏⵏⵉ 10 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

 

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ……………………………………………………………………… 

ⵓⵟⵟⵓⵏ ⵏ ⵓⵣⵎⵎⴻⵎ : …………………………………………………………………..…………… 

ⵜⴰⵙⵖⵏⵜ : ………………………………………………………………………………………… 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ ⴰⵙⵖⵉⵎ : ……………………………………………..……. 

ⴰⵔ ⵜⵇⵔⵔⴰⵖ ⵎⴰⵙ ⵙⴽⵔⵖ ⵜⵉⵎⵀⴰⵍ ⵏ ⵜⵎⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ, ⵙ ⵢⵉⵅⴼ ⵉⵏⵓ, ⴰⴽⴷ ⵢⴰⵜ ⵜⵎⵙⵙⵏⵜⵉⵜ 
ⵖⵔ ⵜⵍⵍⴰ ⵜⵙⵇⵇⵏⵜ ⵜⴰⵙⵖⵏⵣⵉⵜ ⴷ ⵍⴱⴰⵏⴽ, ⵏⵉⵖ ⵉⵍⵍⴰ ⵖⵓⵔⵙ ⵓⵎⵀⴰⵡⴰⴹ ⴰⵙⵖⵏⵣⵉ ⴷ ⵓⵎⴳⴳⴰⵔⵓ ⴰⴷ: 

ⵉⵙⵎ ⵏ ⵜⵎⵙⵙⵏⵜⵉⵜ : ……………………………………………………………………………. 

ⵓⵟⵟⵓⵏ ⴰⵙⴰⵖⵓⵍ ⵏ ⵜⵏⵎⴰⵇⵇⴰⵙⵜ ⵉⵜⵜⴰⵡⵙⴽⴰⵔⵏ ⵏⵉⵖ ⵉⵙⵓⵍ ⴷⵉⴳⵙ ⵓⵀⴰⵡⴰⴹ ⴷ ⵍⴱⴰⵏⴽ : 
…………………………………………………………………………………………………..
………………………………………………………………………………………………….. 

ⴰⴳⴰⵎⴰ ⵏ ⵜⵎⵀⵍⵜ ⵏ ⵜⵙⵖⵉⵡⵜ ⵏⵉⵖ ⵜⵉⵎⵏⵣⵉⵡⵜ ⵉⵜⵜⵡⴰⴳⴳⵏ ⵙ ⵓⴼⵔⵉⵙ ⴰⵏⵉⵎⴰⵏ :………………………….. 

ⴰⵙⴰⴽⵓⴷ ⵏ ⵜⵎⵀⵍⵜ : ………………………………………………………………………………. 

ⴰⵜⵉⴳ ⵏ ⵜⵎⵀⵍⵜ : ……………...………………………………………………………………….. 

         ⴰⵙⴰⴽⵓⴷ ⵏ ⵓⵙⴳⵎⴹ 

 
 
 
ⵙ ⵜⵉⴼⵔⵜ ⴰⴷ, ⴰⵔ ⵉⵙⵎⵓⵏⴰ ⵍⴱⴰⵏⴽ ⵏ ⵍⵎⵖⵔⵉⴱ ⵜⵉⵎⵓⵛⴰ ⵏⵏⵓⵏ ⵜⵓⴷⵎⴰⵡⴰⵏⵉⵏ ⴳ ⵓⵙⴰⵜⵉ ⵏ ⵓⵙⵎⴽⵍ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏⵏⴰ ⵉⵜⵜⴰⵡⴱⴷⴰⵔⵏ 
ⴳ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. ⵉⴳⴰ ⵓⵙⵎⴽⵍ ⴰⴷ ⵢⴰⵜ ⵜⵙⴳⵓⵔⵉ ⵙⴳ ⵓⴳⵔⴰⵡ ⴰⵏⴰⵎⵓⵔ ⵏ ⵜⵉⴹⴰⴼ ⵏ ⵓⴼⵔⴰⴳ ⵏ ⵜⵎⵓⵛⴰ ⵜⵓⴷⵎⴰⵡⴰⵏⵉⵏ ⴷⴷⴰⵡ ⵏ 
ⵡⵓⵟⵟⵓⵏ D 158/2012. ⵜⵥⴹⴰⵕⵎ ⴰⴷ ⵜⵎⵢⴰⵡⴰⴹⵎ ⴷ ⵜⵎⵉⵔⵉⵜ ⵏ ⵓⴳⵔⴰⵡ ⵏ ⵜⵖⴰⵔⵉⵡⵉⵏ (ⵜⴰⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ 
ⵉⵎⵉⵣⵉⵢⵏ) ⵃⵎⴰ ⴰⴷ ⵙⴽⵔⵎ ⵉⵣⵔⴼⴰⵏ ⵏⵏⵓⵏ ⴳ ⵡⵓⴹⵓⴼ ⵏ ⵜⵎⵓⵛⴰ ⴰⴷ ⴷ ⵓⵙⴳⴳⴷ ⵏⵏⵙⵏⵜ ⴷ ⵜⵓⵣⵍⵜ ⵏⵏⵙⵏⵜ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ 
09-08. 

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ  

ⴰⵎⴰⵔⵓⵣ 1 (ⵡⵉⵙ ⴽⴽⵓⵥ) 

 

ⴰⵔⵔⴰ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ 

(ⴰⵎⵏⵏⵉ 2 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ⴰⵙⵖⵉⵎ : …………………………………. 

 

 

ⴰⵙⴰⴽⵓⴷ ⵉⵙⵎ ⴰⵏⵉⵎⴰⵏ 
ⴷ ⵡⵉⵏ 
ⵡⴰⴽⵍⴰⵍ 

ⵓⵟⵟⵓⵏ ⵏ 
ⵓⵣⵎⵎⴻⵎ 

ⵜⴰⵙⵖⵏⵜ ⴰⴳⵍⴰⵎ ⵏ ⵓⵙⵓⵔⵙ ⵏ ⵓⵎⵏⵣⴰⵖ ⵏ 
ⵉⴱⵖⵓⵔⵏ 

ⵉⴼⵙⵙⴰⵢⵏ ⵉⵍⵍⴰⵏ 

 
 
 
 
 

     

  
 
 
 

ⴰⴷⵔⵉⵣ ⵏ ⵓⵎⵙⵜⴳⴳⴰⵔ ⵏ ⵜⵎⵀⵍⴰ, 
ⵜⴰⵣⵓⵏⵉ ⵜⴰⵏⴰⵎⵎⴰⵙⵜ, ⵜⴰⵙⵖⵏⵜ ⵏⵉⵖ ⵙⵖⵉⵎ :

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ  

ⴰⵎⴰⵔⵓⵣ 2 

ⴰⵔⵔⴰ ⵏ ⵜⵙⴳⵓⵔⵉⵡⵉⵏ 

ⵏ ⵜⵔⵣⵣⵉⴼⵉⵏ, ⵉⵙⵉⴳⵔⵏ ⴷ ⵜⴱⵖⵓⵔⵉⵏ ⵢⴰⴹⵏ 
(ⴰⵎⵏⵏⵉ 19 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

  
 

 

ⵉⵙⵎ ⴰⵏⵉⵎⴰⵏ ⴷ ⵡⵉⵏ 
ⵡⴰⴽⵍⴰⵍ ⵏ ⵓⵏⴱⵖⵓⵔ 

ⵓⵟⵟⵓⵏ ⵏ ⵓⵣⵎⵎⴻⵎ ⵜⴰⵙⵖⵏⵜ ⴰⴳⴰⵎⴰ1 
ⴰⵙⵓⵜⴳ ⵏ ⵡⴰⵜⵉⴳ 

ⵉⵣⵔⵉⵏ 500 ⴷⵔⵀⵎ 
ⵜⴰⴳⵣⵣⵓⵎⵜ 
ⵜⴰⵏⴼⴽⴰⵢⵜ 

ⴰⵙⴰⴽⵓⴷ 
ⵏ ⵓⵙⵏⵓⴱⴳ 

ⵜⴰⵖⵜⴰⵙⵜ2 

ⴰⵡⴰⵏⴽ ⴰⵙⴰⴽⵓⴷ 
         
          
         
         
         
         
         
         
         

 
ⵙ ⵜⵉⴼⵔⵜ ⴰⴷ, ⴰⵔ ⵉⵙⵎⵓⵏⴰ ⵍⴱⴰⵏⴽ ⵏ ⵍⵎⵖⵔⵉⴱ ⵜⵉⵎⵓⵛⴰ ⵏⵏⵓⵏ ⵜⵓⴷⵎⴰⵡⴰⵏⵉⵏ ⴳ ⵓⵙⴰⵜⵉ ⵏ ⵓⵙⵎⴽⵍ ⵏ ⵓⵎⵏⵣⴰⵖ ⵏ ⵉⴱⵖⵓⵔⵏ ⵏⵏⴰ ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. ⵉⴳⴰ ⵓⵙⵎⴽⵍ ⴰⴷ ⵢⴰⵜ ⵜⵙⴳⵓⵔⵉ ⵙⴳ 
ⵓⴳⵔⴰⵡ ⴰⵏⴰⵎⵓⵔ ⵏ ⵜⵉⴹⴰⴼ ⵏ ⵓⴼⵔⴰⴳ ⵏ ⵜⵎⵓⵛⴰ ⵜⵓⴷⵎⴰⵡⴰⵏⵉⵏ ⴷⴷⴰⵡ ⵏ ⵡⵓⵟⵟⵓⵏ D 158/2012. ⵜⵥⴹⴰⵕⵎ ⴰⴷ ⵜⵎⵢⴰⵡⴰⴹⵎ ⴷ ⵜⵎⵉⵔⵉⵜ ⵏ ⵓⴳⵔⴰⵡ ⵏ ⵜⵖⴰⵔⵉⵡⵉⵏ (ⵜⴰⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ 
ⵉⵎⵉⵣⵉⵢⵏ) ⵃⵎⴰ ⴰⴷ ⵙⴽⵔⵎ ⵉⵣⵔⴼⴰⵏ ⵏⵏⵓⵏ ⴳ ⵡⵓⴹⵓⴼ ⵏ ⵜⵎⵓⵛⴰ ⴰⴷ ⴷ ⵓⵙⴳⴳⴷ ⵏⵏⵙⵏⵜ ⴷ ⵜⵓⵣⵍⵜ ⵏⵏⵙⵏⵜ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ 09-08. 

                                                 
1 ⴰⴳⴰⵎⴰ ⵏ ⵏ ⵜⵔⵣⵣⵉⴼⵉⵏ ⴷ ⵉⵙⵉⴳⵔⵏ ⴷ ⵜⴱⵖⵓⵔⵉⵏ ⵢⴰⴹⵏ. 
2 ⵜⴻⵜⵜⵡⴰⵟⵟⴼ ⵜⵔⵣⵣⵉⴼⵜ 
  ⵉⵖ ⵜⴻⵜⵜⵡⴰⴳⵉ ⵜⵔⵣⵣⵉⴼⵜ ⴷ ⵜⴻⵜⵜⵡⴰⴷⵡⵍ ⵖⵔ ⵍⴱⴰⵏⴽ : ⵙⵙⵉⵡⴹ ⵜⴰⵔⵣⵣⵉⴼⵜ ⵖⵔ ⵜⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ.  
  ⵉⵖ ⵜⴻⵜⵜⵡⴰⴳⵉ ⵜⵔⵣⵣⵉⴼⵜ ⴷ ⵜⴻⵜⵜⵡⴰⴷⵡⵍ : ⵥⵍⵉ ⴰⵙⴰⴽⵓⴷ ⵏ ⵉⵔⵉⵔⵉ. 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ⴰⵙⵖⵉⵎ : …………………………………..…………………. 

ⴰⴷⵔⵉⵣ ⵏ ⵓⵎⵙⵜⴳⴳⴰⵔ ⵏ ⵜⵎⵀⵍⴰ,  
ⵜⴰⵣⵓⵏⵉ ⵜⴰⵏⴰⵎⵎⴰⵙⵜ, ⵜⴰⵙⵖⵏⵜ ⵏⵉⵖ ⴰⵙⵖⵉⵎ : 

ⴰⵙⵍⴳⵏ ⵏ ⵜⵖⴰⵔⵉⵡⵉⵏ                                                                                                                        ⴰⵎⵏⵜⴰⵍ 

 ⴰⵎⴰⵔⵓⵣ 3 
 

 
ⵜⴰⵙⴳⵓⵔⵉ ⵏ ⵓⵎⵉⴹⴰⵏ ⵏ ⵉⵙⴷⴰⵡⵏ ⵉⵥⵕⴼⴰⵏⵏ(1) 

ⵉⵎⵙⵡⵓⵔⵉⵢⵏ ⵉⵜⵜⵡⴰⵣⵎⵎⴻⵎⵏ ⴳ ⵜⵍⴳⴰⵎⵉⵏ « ⴰ » ⴷ « ⴱ » ⵏ ⵜⵙⵖⴰⵏ 
ⵜⵉⵎⵃⵓⵍⴼⴰⵜⵉⵏ 

 (ⴰⵎⵏⵏⵉ 27 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

 ⵜⴰⵍⴳⴰⵎⵜ ⴰ     ⵜⴰⵍⴳⴰⵎⵜ ⴱ 

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ………..…………………………...………….. 

ⵓⵟⵟⵓⵏ ⵏ ⵓⵣⵎⵎⴻⵎ : ……………………………………………………...………. 

ⵜⴰⵙⵖⵏⵜ : ……………………………………………………………….…….. 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ⴰⵙⵖⵉⵎ : ………………....……………….. 

ⴰⵔ ⵙⵇⵔⵔⴰⵖ ⵎⴰⵙ ⵖⵓⵔⵉ ⴰⵎⵉⴹⴰⵏ/ⵉⵎⵉⴹⴰⵏⵏ ⵙ ⵜⵎⵥⵍⴰⵢ ⴰⴷ: 

ⵍⴱⴰⵏⴽ ⴰⵏⵙⴰ ⵏ ⵜⵙⵏⵓⵔⴰⵢⵜ 
ⵓⵟⵟⵓⵏ ⵏ ⵓⵎⵉⴹⴰⵏ( ⴷⵉⴳⵙ ⴰⵡⴷ 

ⵜⴰⵏⵎⵎⴰⵍⵜ ⵏ ⵜⵎⴰⴳⵉⵜ ⵏ ⵍⴱⴰⵏⴽ) 
ⴰⵎⴰⴷⴷⵓⴷ ⵏⵉⵖ ⴰⵛⵔⵉⴽ 

ⵏⵉⵖ ⵉⴳⵏⵙⴻⵙ (2) 

    
    

ⴰⵙⴰⴽⵓⴷ : …………………………..    ⴰⵙⴳⵎⴹ: 

 
 
ⵙ ⵜⵉⴼⵔⵜ ⴰⴷ, ⴰⵔ ⵉⵙⵎⵓⵏⴰ ⵍⴱⴰⵏⴽ ⵏ ⵍⵎⵖⵔⵉⴱ ⵜⵉⵎⵓⵛⴰ ⵏⵏⵓⵏ ⵜⵓⴷⵎⴰⵡⴰⵏⵉⵏ ⴳ ⵓⵙⴰⵜⵉ ⵏ ⵓⵙⵎⴽⵍ ⵏ ⵓⵙⵡⵓⵔⵉ ⵏ ⵉⵏⵖⵎⵉⵙⵏ ⵉⴼⴼⵔⵏ ⵙ 
ⴳⴰⵔ ⵜⵖⴰⵔⴰⵙⵜ ⵏⵏⴰ ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. ⵉⴳⴰ ⵓⵙⵎⴽⵍ ⴰⴷ ⵢⴰⵜ ⵜⵙⴳⵓⵔⵉ ⵙⴳ ⵓⴳⵔⴰⵡ ⴰⵏⴰⵎⵓⵔ ⵏ ⵜⵉⴹⴰⴼ ⵏ 
ⵓⴼⵔⴰⴳ ⵏ ⵜⵎⵓⵛⴰ ⵜⵓⴷⵎⴰⵡⴰⵏⵉⵏ ⴷⴷⴰⵡ ⵏ ⵡⵓⵟⵟⵓⵏ D 158/2012. ⵜⵥⴹⴰⵕⵎ ⴰⴷ ⵜⵎⵢⴰⵡⴰⴹⵎ ⴷ ⵜⵎⵉⵔⵉⵜ ⵏ ⵓⴳⵔⴰⵡ ⵏ 
ⵜⵖⴰⵔⵉⵡⵉⵏ (ⵜⴰⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ) ⵃⵎⴰ ⴰⴷ ⵙⴽⵔⵎ ⵉⵣⵔⴼⴰⵏ ⵏⵏⵓⵏ ⴳ ⵡⵓⴹⵓⴼ ⵏ ⵜⵎⵓⵛⴰ ⴰⴷ ⴷ 
ⵓⵙⴳⴳⴷ ⵏⵏⵙⵏⵜ ⴷ ⵜⵓⵣⵍⵜ ⵏⵏⵙⵏⵜ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ 09-08. 

                                                 
(1)  ⴰⵔⵉ ⵡⴰⵍⵓ, ⴰⴽⵓⴷ ⵏⵏⴰ ⴷ ⵉⵇⵇⴰⵏ.  
(2)  ⵉⵖ ⵉⵍⵍⴰ ⴽⵔⴰ ⵏ ⵓⵎⵉⴹⴰⵏ ⴷⵉⴳⵙ ⴱⵓ ⵜⵙⴳⵓⵔⵉ ⴰ ⵉⴳⴰⵏ ⵉⴳⵏⵙⴰⵙ, ⵥⵍⵉ ⵜⴰⵎⴰⴳⵉⵜ ⵏ ⵉⴳⵏⵙⴻⵙ. 

 ⴰⵎⴰⵔⵓⵣ 4 
 

ⵜⴰⵙⴳⵓⵔⵉ ⵏ ⵡⴰⵛⵛⴽⴰⵕ ⵏ ⵉⵙⴷⴰⵡⵏ ⵉⵥⵕⴼⴰⵏⵏ(1) 
ⴳ ⴰⵙⴳⴳⵯⴰⵙ ⴰⴷ …… 

ⵉⵎⵙⵡⵓⵔⵉⵢⵏ ⵉⵜⵜⵡⴰⵣⵎⵎⴻⵎⵏ ⴳ ⵜⵍⴳⴰⵎⵉⵏ « ⴰ » ⴷ « ⴱ » ⵏ ⵜⵙⵖⴰⵏ 
ⵜⵉⵎⵃⵓⵍⴼⴰⵜⵉⵏ 

(ⴰⵎⵏⵏⵉ 26 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

 ⵜⴰⵍⴳⴰⵎⵜ ⴰ      ⵜⴰⵍⴳⴰⵎⵜ ⴱ 

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ………...……………….………...……….…. 

ⵓⵟⵟⵓⵏ ⵏ ⵓⵣⵎⵎⴻⵎ : ………………………………………...……..………...... 

ⵜⴰⵙⵖⵏⵜ : ………………………………………………………….….…….... 

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ ⵜⴰⵙⵖⵏⵜ/ⴰⵙⵖⵉⵎ : ………………………... 
 

ⴰⵎⵙⵙⵉⴼⴹ 
ⴰⴳⴰⵎⴰ ⵏ 
ⵉⵙⴷⴰⵡⵏ 
ⵉⵥⵕⴼⴰⵏⵏ 

ⴰⵎⴹⴰⵏ ⴰⵙⴰⴽⵓⴷ ⵏ 
ⵓⵎⵄⴰⵏ 

ⴰⵜⵉⴳ 
ⵏ ⵓⵎⵄⴰⵏ 

ⴰⵙⴰⴽⵓⴷ ⵏ 
ⵜⵎⵏⵣⵉⵡⵜ 

ⴰⵜⵉⴳ ⵏ 
ⵜⵎⵏⵣⵉⵡⵜ 

ⵍⴱⴰⵏⴽ 
ⴰⵕⵚⵍⵉ 

        
        
        
        

 
ⴰⵙⴰⴽⵓⴷ : ……………………      ⴰⵙⴳⵎⴹ : 
 
 
 
ⵙ ⵜⵉⴼⵔⵜ ⴰⴷ, ⴰⵔ ⵉⵙⵎⵓⵏⴰ ⵍⴱⴰⵏⴽ ⵏ ⵍⵎⵖⵔⵉⴱ ⵜⵉⵎⵓⵛⴰ ⵏⵏⵓⵏ ⵜⵓⴷⵎⴰⵡⴰⵏⵉⵏ ⴳ ⵓⵙⴰⵜⵉ ⵏ ⵓⵙⵎⴽⵍ ⵏ ⵓⵙⵡⵓⵔⵉ ⵏ ⵉⵏⵖⵎⵉⵙⵏ 
ⵉⴼⴼⵔⵏ ⵙ ⴳⴰⵔ ⵜⵖⴰⵔⴰⵙⵜ ⵏⵏⴰ ⵉⵜⵜⴰⵡⴱⴷⴰⵔⵏ ⴳ ⵓⵙⵍⴳⵏ ⵏ ⵜⵖⴰⵔⵉⵡⵉⵏ. ⵉⴳⴰ ⵓⵙⵎⴽⵍ ⴰⴷ ⵢⴰⵜ ⵜⵙⴳⵓⵔⵉ ⵙⴳ ⵓⴳⵔⴰⵡ 
ⴰⵏⴰⵎⵓⵔ ⵏ ⵜⵉⴹⴰⴼ ⵏ ⵓⴼⵔⴰⴳ ⵏ ⵜⵎⵓⵛⴰ ⵜⵓⴷⵎⴰⵡⴰⵏⵉⵏ ⴷⴷⴰⵡ ⵏ ⵡⵓⵟⵟⵓⵏ D 158/2012. ⵜⵥⴹⴰⵕⵎ ⴰⴷ ⵜⵎⵢⴰⵡⴰⴹⵎ ⴷ 
ⵜⵎⵉⵔⵉⵜ ⵏ ⵓⴳⵔⴰⵡ ⵏ ⵜⵖⴰⵔⵉⵡⵉⵏ (ⵜⴰⵎⵀⵍⴰ ⵏ ⵓⵣⵣⵔⴰⵢ ⴰⴳⵯⵏⵙⴰⵏ ⴷ ⵉⵎⵉⵣⵉⵢⵏ) ⵃⵎⴰ ⴰⴷ ⵙⴽⵔⵎ ⵉⵣⵔⴼⴰⵏ ⵏⵏⵓⵏ ⴳ ⵡⵓⴹⵓⴼ 
ⵏ ⵜⵎⵓⵛⴰ ⴰⴷ ⴷ ⵓⵙⴳⴳⴷ ⵏⵏⵙⵏⵜ ⴷ ⵜⵓⵣⵍⵜ ⵏⵏⵙⵏⵜ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵙⵍⴳⵏ 09-08. 
 

                                                 
(1) ⴰⵔⵉ ⵡⴰⵍⵓ, ⴰⴽⵓⴷ ⵏⵏⴰ ⴷ ⵉⵇⵇⴰⵏ.  

ⴰⵎⴰⵔⵓⵣ 5 

 

ⵜⴰⵎⵔⵉⵙⵜ 
ⵉⵎⵙⵡⵓⵔⵉⵢⵏ ⵉⴷ ⴱⵓ ⵡⴰⵎⵓⵔ 

 
(ⴰⵎⵏⵏⵉ 32 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ………………………………………………………. 

ⵓⵟⵟⵓⵏ ⵏ ⵓⵣⵎⵎⴻⵎ : ………………………………………………………………

  

ⵜⴰⵙⵖⵏⵜ : ……………………………………………………………………..

  

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ⵜⴰⵙⵖⵏⵜ/ⴰⵙⵖⵉⵎ :……………..…………………. 
 

ⴰⵔ ⵙⵇⵔⵔⴰⵖ ⵙ ⵓⵢⴰⴷ, ⵎⴰⵙ ⵜⵙⴽⴰⵔⵖ ⵙ ⵓⵎⵙⴰⵙⴰ ⴷ ⵓⵙⵍⴳⵏ ⵏ ⵜⵖⴰⵔⵉⵡⵉⵏ ⵉⵜⵜⵡⴰⵣⵣⴳⵔⵏ ⵅⴼ 

ⵉⵎⵙⵡⵓⵔⵉⵢⵏ ⵏ ⵍⴱⴰⵏⴽ ⵏ ⵍⵎⵖⵔⵉⴱ ⵙⴳ ⵓⵙⴰⴽⵓⴷ ⴰⵎⴳⴳⴰⵔⵓ ⵏ ⵓⵙⴳⵎⴹ ⵉⵏⵓ ⴳ ⵜⵎⵔⵉⵙⵜ ⵉⵏⵏ, ⴷ ⴰⵔ ⵙⵙⵓⵖⵓⵏⵖ 

ⵎⴰⵙ ⵔⴰⴷ ⵣⵔⴽⵖ ⵎⴰⵕⵕⴰ ⵉⴱⴹⵉⵢⵏ ⵏⵏⵙ ⵙ ⵡⴰⵡⴰⵍ ⴷ ⵓⴼⵓⴷ.  

 

ⴳ …………………, ⴷⵉ …….……….. 

(ⵉⵣⵡⴰⵔ ⴰⵙⴳⵎⴹ ⵢⴰⵏ ⵓⵡⵏⵏⵉ ⵉⵜⵜⵢⴰⵔⴰⵏ ⵙ ⵓⴼⵓⵙ 

ⵉⵜⵜⵉⵏⵉⵏ « ⵉⵜⵜⵡⴰⵖⵔⴰ ⴷ ⵉⵜⵜⵡⴰⵙⵖⵣⵏ » 

ⴰⵎⴰⵔⵓⵣ 6 

ⵜⴰⵎⵔⵉⵙⵜ 
ⵉⵎⵙⵖⴰⵏⵏ ⵉⵎⴰⵢⵏⵓⵜⵏ  

 
(ⴰⵎⵏⵏⵉ 32 ⵏ ⵓⵙⵍⴳⵏ ⵏ ⵜⵖⴰⵔⵉⵡⵉⵏ) 

ⵉⵙⵎ ⴰⵏⵉⵎⴰⵏ ⴷ ⵡⵉⵏ ⵡⴰⴽⵍⴰⵍ : ……………………………………………………… 

ⵓⵟⵟⵓⵏ ⵏ ⵓⵣⵎⵎⴻⵎ : ………………………………………………………………

  

ⵜⴰⵙⵖⵏⵜ : ……………………………………………………………….  

ⵜⴰⵎⵀⵍⴰ/ⵜⴰⵣⵓⵏⵉ ⵜⴰⵏⴰⵎⵎⴰⵙⵜ/ⵜⴰⵙⵖⵏⵜ/ⴰⵙⵖⵉⵎ :……………..….. 
 

ⴰⵔ ⵙⵇⵔⵔⴰⵖ ⵙ ⵓⵢⴰⴷ, ⵎⴰⵙ ⵓⵎⵥⵖ ⴰⵙⵍⴳⵏ ⵏ ⵜⵖⴰⵔⵉⵡⵉⵏ ⵉⵜⵜⵡⴰⵣⵣⴳⵔⵏ ⵅⴼ ⵉⵎⵙⵡⵓⵔⵉⵢⵏ 

ⵏ ⵍⴱⴰⵏⴽ ⵏ ⵍⵎⵖⵔⵉⴱ, ⴷ ⵖⵔⵖ ⵎⴰⵕⵕⴰ ⵉⴱⴹⵉⵢⵏ ⵏⵏⵙ, ⵉⵍⵉⵖ ⵔⵎⵙⵖ ⵇⴰⵃ ⵉⵎⵏⵣⴰⵢⵏ ⵏⵏⵙ ⴷ 

ⵜⵙⵇⵇⵏⵜ ⵏⵏⵙ ⴰⴽⴷ ⵓⵎⵓⵙⵙⵓ ⵉⵏⵓ ⴰⵣⵣⵓⵍⴰⵏ.   

ⴰⵔ ⵙⵙⵓⵖⵓⵏⵖ ⴰⵡⴷ ⵙ ⵓⵣⵔⴰⴽ ⵏ ⵉⴱⴹⵉⵢⵏ ⵏ ⵓⵙⵍⴳⵏ ⴰⴷ. 

 

ⴳ …………………, ⴷⵉ …….……….. 

(ⵉⵣⵡⴰⵔ ⴰⵙⴳⵎⴹ ⵢⴰⵏ ⵓⵡⵏⵏⵉ ⵉⵜⵜⵢⴰⵔⴰⵏ ⵙ ⵓⴼⵓⵙ 

ⵉⵜⵜⵉⵏⵉⵏ « ⵉⵜⵜⵡⴰⵖⵔⴰ ⴷ ⵉⵜⵜⵡⴰⵙⵖⵣⵏ » 

